
የ70 ዓመታት  ...  ወደ ገጽ 4 ዞሯል

ተመድ መንግሥት ...  ወደ ገጽ 4 ዞሯል

አቶ አሻድሊ ሀሰን

ኢያሱ መሰለ 

ጎዴ በሶማሌ ክልላዊ መንግሥት ከሚገኙት 11 
ዞኖች ውስጥ አንዱ የሆነው የሸበሌ ዞን ዋና ከተማ 
ነች።  በዘመነ አጼ ኃይለስላሴ የጦር ሰፈር ተመስርቶባት 
ቀስበቀስ ወደ ከተማነት የተሸጋግረችው ጎዴ፤ ዛሬ የንግድ 
እንቅስቃሴ ከሚታይባቸውና ፈርጣማ የኢኮኖሚ አቅም 
ካላቸው የክልሉ ከተሞች አንዷ ለመሆን በቅታለች። 
ሕይወታቸውን በንግድ ሥራ የሚመሩ የአካባቢውን እና 
ከተለያዩ ክልሎች የመጡ ነዋሪዎችን  አቅፋለች።   

ያም ሆኖ ግን ይህች ከተማ ጎዴ ከተማ ከተቆረቆረች 
ጊዜ ጀምሮ በተለይም የንጹህ መጠጥ ውሃ አንገብጋቢ 
ጥያቄዋን አዝላ እስከ ቅርብ ጊዜ ድረስ ተጉዛለች። ጎዴ 
ስትጠማ የኖረችው ከተማዋን ሰንጥቆ የሚያልፈውን 
የዋቤ ሸበሌ ወንዝ ይዛ መሆኑ ደግሞ  ምን ጊዜም 
ነዋሪዎቿን   ሲያስቆጭ የኖረ ጉዳይ ነበር።  

ዛሬ የሶማሌ ክልሉ ያገኘውን ሰላም ተከትሎ የልማት 
ጥያቄያቸው መልስ ካገኘ በርካታ  ከተሞች ውስጥ የጎዴ 
ከተማ አንዷ ለመሆን በቅታለች።  

ለጎዴ ከተማ ነዋሪዎች ፈተና ሆኖ ለረዥም ዘመን 
የኖረው የንጹህ መጠጥ ውሃ አቅርቦት ችግር እልባት 
በማግኘቱ ነዋሪዎቿ እፎይ ብለዋል። በከተማዋ ፈጣን 
እድገትና ለውጥም ደስተኛ ሆነዋል። 

የ70 ዓመታት የውሃ ጥሟን የቆረጠችው ጎዴ ከተማ

ገጽ   

4

ገጽ  4

ሞገስ ጸጋዬ

አዲስ አበባ፡- በኢትዮጵያ ተከስተው 
የነበሩ ግጭቶችን በሰላማዊ መንገድ ብቻ 
ለመፍታት መንግሥት ያሳየውን  ቁርጠኝነት 
የተባበሩት መንግሥታት ድርጅት ማድነቁን 
የውጭ ጉዳይ ሚኒስቴር አስታወቀ።

የውጭ ጉዳይ ሚኒስትር አምባሳደር ታዬ 
አጽቀሥላሴ የተባበሩት መንግሥታት ድርጅት 
(ተመድ) ጠቅላይ ጉባዔ ፕሬዚዳንት የሆኑትን 
አምባሳደር ዴኒስ ፍራንሲስን በጽህፈት 
ቤታቸው ተቀብለው አነጋግረዋል።

የውጭ ጉዳይ ሚኒስትር ቃል አቀባይ 
አምባሳደር ነብዩ ተድላ ውይይቱን 
አስመልክተው ትናንትና በሰጡት መግለጫ 
እንዳመለከቱት፤ ሁለቱ ኃላፊዎች በዋናነት 
ኢትዮጵያና ተመድ አብረው በሚሠሩባቸው 
ጉዳዮች፣ እንዲሁም  በተያያዥ ዓለም አቀፍና 
ክልላዊ ጉዳዮች ዙሪያ ውይይት አካሂደዋል።

ተመድ  
መንግሥት ለሰላም 

ያሳየውን ቁርጠኝነት 
አደነቀ

ወይዘሮ ነስር  መሃመድ   በተለይም ከውሃ አንጻር 
የቀድሞዋን እና የአሁኗን ጎዴ እንዲህ ይገልጿቸዋል። 
‹‹ለከተማው ሕዝብ ትልቁ ችግር የመጠጥ ውሃ ነበር። 
ከወንዝ የሚቀዳ ድፍርስ ውሃ ስለምንጠቀም ለተለያዩ 
በሽታዎች እየተጋለጥን ሃኪም ቤት እንመላለስ ነበር። 

ልጆቻችን  በጤና ችግር  ሁሌም እንደታወኩ ነው። ዋቢ 
ሸበሌ ወንዝ ከተማውን ሰንጥቆ ቢያልፍም ለመጠጥነት 
ስለማይሆን ከሩቅ ቦታ የተጠራቀመ የጉድጓድ ውሃ 
እያስቀዳን ፤ አንዱን ጀሪካን እስከ 50 ብር እየገዛን ነበር 

ጎዴ ከተማ

በተሠራው ከፍተኛ 
ፀጥታን የማረጋገጥ 

ሥራ ክልሉ ወደ ተሟላ 
ሠላም ተመልሷል

በክረምት የበጎ ፈቃድ አገልግሎት ለኢትዮጵያዊ 
አብሮነት ትኩረት ተሰጥቷል

- በአገልግሎቱ 50 ሚሊዮን ዜጎች ተጠቃሚ ይሆናሉ

35 ሚሊዮን ዜጎችን ተጠቃሚ እንደሚያደርጉ 
አስታውቀዋል። 

ፕሮጀክቶችን በፍጥነት፣ በጥራት፣ በብዛትና ፈጠራ 
በታከለበት መልኩ እየተሠሩ መሆናቸውን ተናግረው፤ 
የሕዝቡን ጥያቄ የሚመልሱና የኑሮ ሁኔታውን 
የሚያሻሽሉ ተግባራት በተጠናከረ ሁኔታ እየተከናወኑ 
እንደሚገኝም ተናግረዋል።

በጠንካራ ሥራ አማካኝነት ችግሮችንና እዳዎችን 
ወደ ምንዳ ቀይሮ የተሻለች ሀገር ለቀጣዩ ትውልድ 
ማስረከብ ላይ ትኩረት መደረጉን የገለጹት አቶ አወሉ፤ 
በተለይም ሰው ሠራሽና ተፈጥሮ አደጋዎችን የሚቋቋም 
ኢኮኖሚን መገንባት የክልሉ መንግሥት ዋነኛው ግቡ 
ነው ብለዋል።

የክልሉ ሕዝብ ፕሮጀክቶቹ በዘላቂነት አገልግሎት 
እንዲሰጡ የመጠበቅና የመንከባከብ ኃላፊነቱን 
ሊወጣ እንደሚገባው መልዕክት አስተላልፈዋል። 
በቀጣይ ያልተጠናቀቁ ፕሮጀክቶችን በከፍተኛ ጥራት 
በማጠናቀቅ ለአገልግሎት ክፍት ለማድረግ እየተሠራ 
መሆኑንም አመላክተዋል። 

በመጨረሻም ግንባታቸው የተጠናቀቁ 20 ሺህ 
664 ፕሮጀክቶች በሁለት ዙር የሚመረቁ መሆናቸውን 
ገልጸው በመጀመሪያው ዙር ከሰኔ 15 ጀምሮና 
በሁለተኛው ዙር ከነሐሴ ወር አጋማሽ ጀምሮ ተመርቀው 
ለአገልግሎት ክፍት እንደሚሆኑ ጠቁመዋል።

በኦሮሚያ 111 ቢሊዮን ብር በሚጠጋ ወጪ የተለያዩ 
ፕሮጀክቶች እየተሠሩ ነው

ማርቆስ በላይ 

አዲስ አበባ፡- ዘንድሮ ዓመት በ111 ቢሊዮን ብር 
በሚጠጋ ወጪ ከሚገነቡ ከ31 ሺህ በላይ የተለያዩ 
ፕሮጀክቶች መካከል 20 ሺህ 664  ፕሮጀክቶች 
መጠናቃቸውን የኦሮሚያ ክልል አስታወቀ።  
የተጠናቀቁት ፕሮጀክቶች ከ35 ሚሊዮን በላይ ዜጎችን 
ተጠቃሚ እንደሚያደርጉ ተመላክቷል።   

የኦሮሚያ ክልል ምክትል ርዕሰ መስተዳድር 
አቶ አወሉ አብዲ በክልሉ የተገነቡ ፕሮጀክቶችን 
አስመልክተው ትናንት ለጋዜጠኞች በሰጡት መግለጫ፤ 
በክልሉ በ110 ነጥብ ዘጠኝ ቢሊዮን ብር ወጪ እየተሠሩ 
ከሚገኙ ከ31 ሺህ 167 ፕሮጀክቶች መካከል 20 ሺህ 
664 ፕሮጀክቶች መጠናቀቃቸውን ተናግረዋል።

በኦሮሚያ በዘንድሮ  ዓመት  እየተገነቡ ከሚገኙ 
ፕሮጀክቶች  15 ሺህ 403 ፕሮጀክቶች በክልሉ 
መንግሥት፣15 ሺህ 233 ፕሮጀክቶች በህብረተሰብ 
ተሳትፎና፣ 530 ፕሮጀክቶች ደግሞ በአጋር አካላት 
አማካኝነት እየተሠሩ መሆኑን አስረድተዋል።

መንግሥት ለሕዝቡ የገባውን ቃል በተግባር 
የሚመልሱ የልማት ፕሮጀክቶችን በፍጥነት 
በማጠናቀቅ ለአገልግሎት እያበቃ መሆኑን ጠቅሰው፤ 
በተያዘው ዓመት 79 ነጥብ አራት ቢሊዮን ብር 
ወጪ የተደረገባቸው 20 ሺህ 664 አዳዲስና ነባር 

- ከ35 ሚሊዮን በላይ ዜጎችን ተጠቃሚ የሚያደርጉ ፕሮጀክቶች ተጠናቀዋል

ፕሮጀክቶች ተጠናቀው ለአገልግሎት መዘጋጀታቸውን 
አመላክተዋል። 

የተጠናቀቁት ፕሮጀክቶች የጤና፣ የትምህርት፣ 
የመንገድና የውሃ መሠረት ልማቶች  መሆናቸውን  
ጠቁመው፤  በሁሉም የክልሉ አካባቢዎች ላይ የሚገኙ 

 አቶ አወሉ አብዲ

ሳሙኤል ወንደሰን

አዲስ አበባ፦ በኮሪደር ልማቱ ህንፃዎች ታድሰው 
ከመንገዱ ጥራት ጋር ደረጃቸውን ጠብቀው መታየት 
ጀምረዋል ሲሉ ኢፕድ ያነጋገራቸው የአዲስ አበባ 
ነዋሪዎች ገለጹ። 

የአዲስ አበባ ከተማ ነዋሪ አቶ ታደሰ ንጋቱ ለኢትዮጵያ 
ፕሬስ ድርጅት እንደተናገሩት፤ የኮሪደር ልማቱ አዲስ 
አበባን እንደ ስሟ ውብ፣ አበባ፣ ለነዋሪዎቿ ምቹ 
እንዲሁም ተመራጭ የቱሪስት መዳረሻ ለማድረግ የላቀ 
ሚና ይጫወታል። በዚህም ለረጅም ዓመት ሳይታደሱ 
የቆይ ህንፃዎች ታድሰው ከመንገዱ ጥራት ጋር ደረጃቸውን 
ጠብቀው መታየት ጀምረዋል።

  ይህም የአዲስ አበባን የመንገድ ሽፋንና ዘመናዊነት 
እንዲሁም የትራንስፖርት ፍሰት ያሳድጋል። ከዚህም ባለፈ 
ህንፃዎች ለዓይን በሚስብ መልኩ መታደሳቸው አዲስ 
አበባ የዓለም የዲፕሎማሲ መዲና፣ የአፍሪካ ዋና ከተማ፣ 
የኢኮኖሚና የማኅበራዊ እንቅስቃሴ መናኸሪያነቷን ይዛ 
እንድትቀጥል ያደርጋታል ብለዋል። 

አዲስ አበባን እንደ ስሟ ውብ፣ አበባ፣ ለነዋሪዎቿ 
ምቹ እንዲሁም ተመራጭ የቱሪስት መዳረሻ ለማድረግ 

ልማቱ የላቀ ሚና ይጫወታል የሚሉት አቶ ታደሰ፤ አፈር 
መስለው የነበሩ ህንፃዎች ታድሰው ከመንገዱ ጥራት ጋር 
ደረጃቸውን ጠብቀው መታየት ጀምረዋል ነው ያሉት። 

ልማቱ አረንጓዴ ልማትን እና ሁለንተናዊ የመንገድ 
ዘመናዊነት ያሟላ መሆኑ የከተማዋን ገጽታ ያሻሽላል። 
እንደዚህ አይነት ልማቶችን በሁሉም አካባቢዎች 
ማስፋፋት ያስፈልጋል። ነገር ግን የታችኛው የህብረተሰብ 
ክፍል በአቅሙ መግዛት የሚችላቸውን ምርቶች 
በአካባቢው ማኖር እንደሚገባ ተናግረዋል። 

አራት ኪሎ ደረጃውን የጠበቀ አካባቢ ከመሆኑ 
አንፃር ቅያሶችን ሁሉ የማልማት ሥራ ቢሠራ ደስተኛ 
እንደሚሆኑ ገልጸው፤ “መንገዱ በሶስት ወር ተጠናቆ 
አያለሁ የሚል እሳቤ አልነበረኝም። የብዙ መንገዶች 
ግንባታ ሲጀመር አይቻለሁ። ነገር ግን በፍጥነት ሲጠናቀቁ 
አይቼ አላውቅም” ነው ያሉት። 

ፕሮጀክቶች በፍጥነት መጠናቀቃቸው በጣም 
የሚያስደስትና ያልተለመደ አሠራር በመሆኑ ተጠናክሮ 
መቀጠል አለበት ያሉት አቶ ታደሰ፤ የተሠራው ሥራ 
ይበል የሚያሰኝ፣ ለእግረኞችና ለአሽከርካሪዎች እፎይታን 
የሚሰጥ መሆኑን ነው የተናገሩት። 

የታክሲ አሽከርካሪዎች በተሠራው መንገድ ጠርዝ ላይ 

መኪና ሲያቆሙ የመብራት ፖሎችን ሳይነኩ በጥንቃቄ 
መኪናቸውን እንዲያቆሙም መልዕክት አስተላልፈዋል።  

ሌላው የአዲስ አበባ ነዋሪ አቶ አበበ እንዳሉ 
በበኩላቸው፤ የኮሪደር ልማቱ የመንገድ እና ተያያዥ 
መሠረተ ልማት፣ የከተማን ውበት የሚጨምሩ 
የሕዝብ መናፈሻ ሥፍራዎች፣ ፋውንቴኖችና የአረንጓዴ 
ሥፍራዎች፣ የመዝናኛና የመናፈሻ ሥፍራዎች፣ የልጆች 
መጫዎቻና የሕዝብ ፕላዛዎች እና የመጸዳጃ ቤቶችን 
ያካተተ መሆኑን ተመልክቻለሁ ብለዋል። 

የአዲስ አበባ ከተማ ነዋሪዎች ቁጥር እያደገ 
ከመምጣቱ ጋር ተያይዞ የመሠረተ ልማት ፍላጎቶች ከጊዜ 
ወደ ጊዜ እየጨመረ መጥቷል ያሉት አቶ አበበ፤ ከዚህ 
ቀደም የሚከናወኑ የልማት ሥራዎች ከአረንጓዴ ልማት 
ጋር የተሳሰሩ አልነበሩም። ይህም ከተማዋን የሚመጥናት 
ገጽታን እንዳትላበስ አድርጓት መቆየቱን አንስተዋል። 

የኮሪደር ልማቱ ከተማዋን ከመሠረቱ የሚቀይር 
ነው። ከሁሉም በላይ ሥራውን በተያዘለት የጊዜ ገደብ 
ውስጥ ለማጠናቀቅ የሚደረገው ርብርብ አግራሞትን 
እንደፈጠረባቸው የገለጹት አቶ አበበ፤ ከዚህ በመነሳትም 
የኮሪደር ልማቱ በታሰበለት ጊዜ ውስጥ እንደሚጠናቀቅ 
መገመት አያዳግትም ሲሉ ተናግረዋል።  

በኮሪደር ልማቱ ህንፃዎች ታድሰው ከመንገዱ ጥራት ጋር ደረጃቸውን 
ጠብቀው መታየት ጀምረዋል

አቶ ታደሰ ንጋቱ  አቶ አበበ እንዳሉ

ራስወርቅ ሙሉጌታ

አዲስ አበባ፡- በክረምት የበጎ ፈቃድ 
አገልግሎት ለዘጠኝ ሺህ 100 ጎልማሶች 
መሠረታዊ  ትምህርት እንደሚሰጥ የአዲስ አበባ 
ከተማ አስተዳደር ትምህርት ቢሮ አስታወቀ። 

በክረምት የበጎ ፈቃድ  የጎልማሶች  
መሠረታዊ  ትምህርት  ማስጀመሪያ  የንቅናቄ 
መድረክ  ሰሞኑን ሲካሄድ  የአዲስ አበባ 
ትምህርት ቢሮ ሃላፊ  ዘላለም ሙላቱ (ዶ/ር) 
እንደተናገሩት፤ የጎልማሶች   ትምህርቱ 
የሚሰጠው  ከ 15 እስከ 60 እድሜ ለሆናቸው 
በመደበኛና በአማራጭ የትምህርት እድል 
ላላገኙ ዜጎች ነው።

በዘንድሮው ዓመት “በጎነት ለአብሮነትና 
ለኢትዮጵያ ከፍታ”  በሚል መሪ ሃሳብ 
የሚከናወነው  የበጎ ፈቃደ አገልግሎት አንድ 
አካል የሆነው የጎልማሶች ትምህርት መሠረታዊ 
የመጻፍ፣ የማንበብና የማስላት ክህሎት 
ለማስጨበጥ ይረዳል ብለዋል። 

ትምህርቱ ለቀጣይ ሶስት ወራት 
እምደሚሰጥና ከሀገሪቱ የተለያዩ አካባቢዎች  
ወደመዲናዋ የሚገቡ ዜጎችንም እንደሚያካትት 
ጠቁመዋል።

በከተማዋ ቢያንስ የመሠረታዊ ትምህርት 
እውቀት የሌለው እንዳይኖር ጥረት ይደረጋል 
ያሉት የቢሮ ሃላፊው፤ የጎልማሶች የክረምት 
ትምህርቱ የነዋሪውን አቅም በማስተባበር 
እንደሚከናወንና  ለዚህም 534 አመቻቾች ወደ 
ሥራ እንደሚገቡ አመላክተዋል። 

በክረምት ወደቤተሰብ የሚመጡ፤ 
የዩኒቨርሲቲ  ተመራቂ ተማሪዎችና ሌሎችም 
አቅሙ ያላቸው በጎ ፈቃደኛ  ግለሰቦች 
የሚካተቱበት ሥራ መሆኑን አንስተው፤ 
ትምህርቱ በጎ ፈቃደኛ ወጣቶችን በማሳተፍ 
በየአካባቢው  የልየታና የግንዛቤ ማስጨበጫ 
ሥራ በማከናወን የሚጀመር ይሆናል ሲሉ 
አስረድተዋል።   

በ2016 በጀት ዓመት ላለፉት 10 ወራት 
በተካሄደ ተመሳሳይ  የበጋ ወቅት የጎልማሶች  
መርሃ ግብር  10 ሺህ 161 ሠልጣኞች በ333 
ጣቢያዎች ትምህርት እንዲያገኙ መደረጉን 
አስታውሰዋል። 

ትምህርቱ  ከአዲሱ ሥርዓተ ትምህርትና 
ከትምህርት ፖሊሲው ጋር እንዲጣጣም ተደርጎ 
በአማርኛና በኦሮምኛ  ቋንቋዎ መዘጋጀቱን 
ጠቁመዋል።  

ሥልጠናው  10 ምዕራፎች ያሉት ሲሆን  
በሳምንት ለስድስት ሰዓታት እንደሚሰጥ 
ተናግረው፤ ትምህርቱ ተጠናቀቀ በኋላ 
ሠልጣኞች  ምዘና ወስደው ካለፉ  በመደበኛና 
በማታ ሶስተኛ ክፍል ገብተው ትምህርታቸውን 
መቀጠል እንደሚችሉ አስታውቀዋል። 

በክረምት የበጎ ፈቃድ 
ከዘጠኝ ሺህ በላይ 

ጎልማሶች መሠረታዊ 
ትምህርት ያገኛሉ

 ዘላለም ሙላቱ (ዶ/ር)



ዜና

ገጽ 3አዲስ ዘመን   ማክሰኞ ሰኔ 11 ቀን 2016 ዓ.ም

አመለወርቅ ከበደ

አዲስ አበባ፡- ተቀጣሪዎች የሥነምግባርና የፀረሙስና 
ሥልጠና እንዲወስዱ የሚያስገድድ  ፖሊሲ እየተዘጋጀ 
መሆኑን ተገለጸ።

ኮሚሽኑ ሥራ የሚቀጠሩና በሥራ ላይ ያሉ ዜጎች 
የሥነምግባርና ጸረሙስና ሥልጠና እንዲወስዱ የሚያስገድድ  
ፖሊስ አዘጋጅቶ የግብዓት ማሰባሰቢያ ውይይት ትናንትና 
አካሂዷል።

የአዲስ አበባ ሥነምግባርና ፀረሙስና ኮሚሽን ምክትል 
ኮሚሽነር አቶ አሰፋ ቶላ ረቂቅ ፖሊሲውን ባቀረቡበት 
ወቅት እንደገለፁት፤  ፖሊሲው ተመራቂ ተማሪዎች ሥራ 
ለመቀጠር የሥነምግባር ሥልጠና በመውሰድ የሠለጠኑበትን 
ምስክር ወረቀት እንዲኖራቸው የሚያስገድድ ይሆናል።  

በሥራ ላይ የሚገኙ  ሁሉም ሠራተኞችም የሥነምግባርና 
ጸረሙስና ሥልጠና ወስደው ለአምስት ዓመት የሚያገለግል 
የምስክር ወረቅት እንዲወስዱ የሚደረግ መሆኑም  
በፖሊሲው ተቀምጧል ብለዋል።

የፖሊሲው መተግበር  ሥነምግባር ያለው ሠራተኛ 
ለማፍራትና ሙስናን ቀድሞ ለመከላከል እንደ ቅደመ ሁኔታ 
የሚታይ  ነው ያሉት አቶ አሰፋ፤ የፖሊሲው መተግበር  
ልጆችን በሥነ ምግባር አንጾ ከማሳደግ አኳያ  ኢትዮጵያ 
ያሏትን በርካታ እሴቶች  አስጠብቆ ለማስቀጠል የሚረዳ 
መሆኑንም አስረድተዋል። 

ሙስናን በመከልከል ረገድ ኢትዮጵያ ሕግ አዘጋጅታ  
እየሠራች ቢሆንም፤ ከተቋማት መቀናጀት አንጻር ክፍተቶች 
እንደሚስተዋል የጠቆሙት ምክትል ኮሚሽነሩ፤ ከሙስና ጋር 
ተያይዞ የሚቀርቡ ጥቆማዎችን ተከታትሎ አለመሥራትና፣ 
ለሙስና ተጋላጭ በሆኑ ተቋማት ላይ ጥልቅ ክትትል 
ያለማድረግ ችግሮች መኖራቸውን ጠቁመዋል። 

በተጨማሪ ሕጉን የሚያስከብረው ፖሊስ፣ አቃቤ ሕግና 
ጸረሙስና ኮሚሽንም በኩል  ተቀናጀተው በመሥራትና ሕግ 
በማስከበር እረገድ ክፍተቶች ይስተዋላሉ። የፖሊሲው 
መጽደቅና መተግበር እነዚህን ተግዳሮቶች ለመሻገር 
የሚያስችል ይሆናል ብለዋል።

በየካ ክፍለ ከተማ የፍትህ ጽህፈት ቤት ኃላፊ አቶ 
ጥላሁን ገብሬ በበኩላቸው እንደተናገሩት፤ አሁን ላይ 
የሚታዩ ችግሮችን በመፍታት ሙስናን ለመከላከል የሁሉም 
ባለድርሻ አካላት  ሚና  በፖሊሲው ላይ በግልጽ መቀመጥ 
አለበት።  

ከዚህ ቀደም የጸረሙስና ኮሚሽን ሲመረሰረት ከምርመራ 
ጀምሮ ጥቆማዎችን ተቀብሎ ሀብት የማስመለስ ሥራ ይሠራ 
ነበር፤  አሁን ለይ ግን ይህ ተግባር ለተለያዩ ተቋማት ተከፋሎ 
ተሰጥቷል ሲሉ አንስተዋል። 

በፖሊሲው በግልጽ  ሙስናን መከላከልና ሀብት 
የመመዝገቡ ሃላፊነት በኮሚሽኑ እንዲሠራ፤ ምርመራው 
በፖሊስ እንዲካሄድና  ክስ የሚመሰርተው አቃቤ ሕግ  
እንደሚሆን  ተለይቶ ቢቀመጥ ውጤታማ ሥራ ለመሥራት 
ያስችላል ሲሉ አስተያየታቸውን ሰጥተዋል።   

«ፖሊሲው ከመከላከል በተጨማሪ ሀብት ማስመልስም 
ላይ ትኩረት ቢያደርግ መልካም ነው» ያሉት ደግሞ የሥነ 
ትምህርት ባለሙያ የሆኑት አቶ መልሰው ጥላሁን ናቸው።  

ባለሙያው እንዳብራሩት  በርካታ ሀብት ከሀገር ውጭ 
እየወጣ ይገኛል።  ይህንን  በመከላከል የሕዝብና የመንግሥት 
ንብረትን ለመታደግ ዓለም አቀፍ መመሪያዎችን  መሠረት 
ያደረጉ  ፖሊሲዎችን በማዘጋጀት ወደ ሥራ መግባት 
የሚጠበቅ ይሆናል ብለዋል። 

ሠራተኞች እንዲወስዱት የሚደረገው  የሥነምግባርና 
የጸረሙስና ሥልጠናም በዘርፉ ውጤታማ ሥራ ለማከናወን 
ትልቅ ፋይዳ  እንደሚኖረውም ጠቁመዋል።

ተቀጣሪዎች የሥነምግባርና 
የፀረሙስና ሥልጠና 

እንዲወስዱ የሚያስገድድ  
ፖሊሲ እየተዘጋጀ ነው

አቶ አሰፋ ቶላ

ቢሮው የፖሊሲ ጥሰት የፈጸሙና ከደረጃ በታች የሆኑ 
ትምህርት ቤቶች እንደማይቀጥሉ አስታወቀ

መስከረም ሰይፉ 

አዲስ አበባ፡- በትምህርት ፖሊሲው ጥሰት የፈጸሙና 
ከደረጃ በታች የሆኑ ትምህርት ቤቶች የማስተማር 
ሥራቸውን መቀጠል እንደማይችሉ  የአዲስ አበባ 
ከተማ አስተዳደር የትምህርት ሥልጠና ጥራት ቁጥጥር 
ባለሥልጣን አስታወቀ። በመዲናዋ ችግር የተገኘባቸው 
41 ትምህርት ቤቶች  እንዲሁም በራሳቸው ጊዜ መቀጠል 
ያልቻሉ 43 የትምህርት ተቋማት ፈቃድ መሰረዙ 
ተገልጿል። 

የአዲስ አበባ የትምህርት ሥልጠና ጥራት ቁጥጥር 
ባለሥልጣን በ2017 ዓ.ም የትምህርት ዘመን ተማሪዎችን 
መዝግበው የሚያስተምሩና ፈቃዳቸው የተሠረዘ 
የትምህርት ተቋማትን አስመልክቶ ትናንትና መግለጫ 
ሰጥቷል። 

በወቅቱ የባለሥልጣኑ ዋና ስራ አስኪያጅ ዳኛው 
ገብሩ እንደገለጹት፤  በዘንድሮው ዓመት 43 ትምህርት 
ቤቶች በራሳቸው ፍቃድ ሥራ ማቆቸውንና 41 ትምህርት 
ቤቶች ደግሞ ደረጃ ባለማሟላትና የትምህርት ፖሊሲውን 
ባለመጠበቃቸው  ፍቃዳቸው ተሰርዟል።   

ባለሥልጣኑ የትምህርት ሥልጠና ጥራት  ቁጥጥርና 
ተገቢነትን አረጋግጦ ለተቋማት  ፍቃድ ይሰጣል ያሉት 
ሥራ አስኪያጁ፤ ትምህርት ቤቶቹ በየሁለት ዓመቱ 
ፍቃዳቸውን እንደሚያድሱ ጠቁመዋል።

- በመዲናዋ ከ80 በላይ ትምህርት ቤቶች ፈቃዳቸው ተሰርዟል

በ2017 ዓ.ም የትምህርት ዘመን ተማሪዎችን 
መዝግበው ለሚያስተምሩ አንድ  ሺህ 332 ትምህርት 

ቤቶች የማስተማር ፈቃድ እንደተሰጣቸው አስረድተዋል። 
ፍቃዳቸው እየተፈተሸ ከሚገኙ መካከል 150 

ትምህርት ቤቶች ጉዳያቸው ታይቶ እንደሚቀጥሉና 
እንደማይቀጥሉ ወደ ፊት የሚገለጽ መሆኑ ሥራ አስኪያጁ 
አብራርተዋል።

ባለሥልጣኑ የትምህርት ቤቶችን ጥራትና ደረጃ 
ለማስጠበቅ የተለያዩ ሥራዎችን እያከናወነ መሆኑን 
አቶ ዳኛው ጠቁመው፤ የትምህርት ጥራት ማረጋገጥ  
የባለድርሻ አካላትን ተሳትፎ የሚጠይቅ ጉዳይ መሆኑን 
አንስተዋል። 

ፍቃዳቸው በተሰረዙ ትምህርት ቤቶች ይማሩ የነበሩ 
ተማሪዎችን በቀጣይ ፍቃድ ባላቸው የግልና የመንግሥት 
ትምህርት ቤቶች ውስጥ ገብተው ያለምንም መጉላላትና 
ተጨማሪ ክፍያ ምርጫቸው ተጠብቆ እንዲማሩ 
ይደረጋል ብለዋል። 

ፍቃዳቸው የተሰረዘ ትምህርት ቤቶችም የተማሪዎችን 
የተሟላ የትምህርት ማስረጃ ለሚመለከተው አካል 
እንዲሰጡ ሥራ አስኪያጁ አሳስበዋል። 

ጉለሌና ልደታ የሚገኙ ጊብሰን ትምህርት ቤቶች፣ 
ለሚ ኩራ የሚገኙ ማግኜት የተሰኙ ትምህርት ቤቶች 
እንዲሁም ቦሌ የሚገኙት ቼሪ እና ቃለ ሕይወት ትምህርት 
ቤቶች የትምህርት ፖሊሲውን ባለመጠበቅና ደረጃ 
ባለማሟላት ከተዘጉት የትምህርት ተቋሟት መካከል 
እንደሚገኙበት ታውቋል። 

አቶ ዳኛው ገብሩ

ራስወርቅ ሙሉጌታ 

አዲስ አበባ፡- የኢምግሬሽንና ዜግነት አገልግሎት 
ያዘጋጀውን  የማሻሻያና እንደገና  የማቋቋሚያ አዋጁን 
ዳግም አሻሽሎ እንዲያቀርብ  በሕዝብ ተወካዮች ምክር 
ቤት  የሕግና ፍትህ ጉዳዮች ቋሚ ኮሚቴ  አሳሰበ:: 

ምክር ቤቱ ባዘጋጀው የሕዝብ አስተያየት  መስጫ 
መድረክ ለይ  የተገኙ የሕግ ባለሙያዎች አገልግሎቱ 
ያዘጋጀው የማሻሻያ እንደገና  የማቋቋሚያ አዋጅ  ማሻሻያ 
አንዲደረግበት ጠይቋል:: ተሳታፊዎች  በተለይም  እገዳንና   
ተጠርጣሪን ማቆየትን በተመለከተ  የተቀመጡት አንቀጾች 
መሻሻል የሚገባቸው መሆኑን አጽንኦት ሰጥተው  
ተናግረዋል::

የአገልግሎቱ  የኢምግሬሽንና  ዜግነት አገልግሎት 
እንደገና ማቋቋሚያ  ረቂቅ አዋጅ  በክፍል ስድስት 
የአገልግሎቱን ሥልጣንና ተግባር በተመለከተ 
ባስቀመጠው አንቀጽ ከኢምግሬሽንና ዜግነት አገልግሎት  
ጋር በተያያዘ በወንጀል የተጠረጠሩ  ሰዎች የሚቆዩበትን 
ጊዜያዊ  ቦታ ያዘጋጃል፤  ያስተዳድራል፤ ለውጭ ጉዳይ 
ሚኒስቴር፤ ለፍትህ ሚኒስቴርና ለሚመለከተው አካልም 
ያሳውቃል ይላል። 

በተጨማሪ በኢምግሬሽንና ዜግነት አገልግሎት  
አዋጅ ቁጥር 354/95 ማሻሻያ  ረቂቅ አዋጅ  አንቀጽ ሰባት  
ከዚህ በፊት ማንኛውም ሰው ከኢትዮጵያ እንዳይወጣ 
ሊታገድ የሚችለው በሕግ መሠረት በፍርድ ቤት ሲታዘዝ  
ነው። ነገር ግን በማሻሻያው  የአገልግሎቱ ዋና ዳይሬክተር  
ከሚመለከታቸው የደህንነት አገልግሎትና ሕግ አስከባሪ 
አካላት ከሚያገኘው መረጃ፤ ወይንም አገልግሎቱ በራሱ  
ከሚያገኘው መረጃ በመነሳት ብሄራዊ ጥቅምና ደህንነት 
ለይ ሊቀለበስ የማይችል ግልጽና ፈጣን የሆነ ከፍተኛ ጉዳት 
የሚያስከትል  ሁኔታ መኖሩን ሲያምን  ማንኛውንም ሰው 
ከሀገር እንዳይወጣ ለማገድ የሚያስችለውን  ሥልጣን 
አስቀምጧል። 

የፌዴራል መጀመሪያ ደረጃ ፍርድ ቤት ፕሬዚዳንት 
አቶ ፉአድ ኪያር  ከላይ በተቀመጡት ሁለት አንቀጾች 
ላይ ባቀረቡት አስተያየት አዋጆቹ መሻሻል ቢኖርባቸውም 
የተካተቱት አንቀጾች ግን ክፍተት አለባቸው።  ከዚህም 
ውስጥ  እንደገና በማቋቋሚያ ረቂቅ አዋጁ  የአገልግሎት 
ሥልጣንና ተግባርን በተመለከተ በተቀመጠው አንቀጽ  

አገልግሎቱ  ማቋቋሚያ ረቂቅ አዋጁን ዳግም አሻሽሎ 
እንዲያቀርብ ቋሚ ኮሚቴው አሳሰበ

ስድስት የተቀመጠው  የማቆያ  ቦታን የተመለከተው 
መፈተሽ ያለበት ነው።  ምክንያቱም  በወንጀል ሕጉ 
የሰዎችን ማሰሪያ ቦታ የማዘጋጀት ሥልጣን የተሰጠው 
አካል ፖሊስ ብቻ በመሆኑ ከህጉ ጋር የተጣረሰ ሊሆን 
ይችላል።  ከተያዙ በኋላም እነዚህ ሰዎች መቅረብ 
ያለባቸው ለፖሊስ ሲሆን  በ48 ሰአት ውስጥ ለፍርድ ቤት  
መቅረብ ይኖርባቸዋል።  በመሆኑም ይሄ ሕገ መንግሥታዊ 
ድንጋጌ  እንዳይጣስ ሊታሰብበት ይገባል ብለዋል። 

በተመሳሰይ ከሀገር ለመውጣት እገዳን በተመለከተ 
ሕገ መንግሥቱ አንቀጽ 32  የመዘዋወር መብትን 
አስቀምጧል። በዚህም ማንኛውም ኢትዮጵያዊ  እንዲሁም 
በሕጋዊ መንገድ በሀገሪቱ ውስጥ የሚገኝ የውጭ ዜጋ 
በመረጠው የሀገሪቱ አካባቢ የመንቀሳቀስ የመኖሪያ ቤት 
የመመሥረት  እንዲሁም በፈለገ ጊዜ ከሀገር መውጣት 
እንደሚችል ያስቀምጣል።  ይህም ሆኖ በተለያዩ ጉዳዮች 
ከሀገር እንዳይወጡ የሚደረጉ ዜጎች ውሳኔ ሊሰጥባቸው 
የሚገባው በፍርድ ቤት ነው። በመሆኑም የተቀመጠው 
አንቀጽ ይህንን የሚጣረስ  እንዳይሆን ሊፈተሽ ይገባል። 

ማገዱ አስፈላጊ ቢሆን እንኳን ለምን ያህል ጊዜ ሊሆን 
እንደሚገባ ሊቀመጥ ይገባል ብለዋል።

የኢምግሬሽንና ዜግነት አገልግሎት ዋና ዳይሬክተር 
ወይዘሮ ሰላማዊት ዳዊት ለተነሱት ጥያቄዎች በሱጡት 
ምላሽ የአዋጁ ዓላማ  የሀገርን ደህንነትና ብሄራዊ ጥቅም 
መሠረት ያደረገ  ነው።  በአንዳንድ ጉዳዮች እርምጃው 
ካልተወሰደ  ሀገርን ከፍተኛ ዋጋ ሊያስከፍሉ የሚችሉ 
ሊሆኑ ይላሉ። በመሆኑም ሊታይ የሚገባው  የሰዎችን 
የመንቀሳቀስ መብትና   የሀገርን ደህንነት  እኩል ለመጠበቅ 
ከግምት በማስገባት ይሆናል ብለዋል። 

ከሀገር እንዳይወጡ እገዳ የሚጣለውም በብሄራዊ 
ጥቅምና ደህንነት ላይ  ሊቀለበስ የማይችል  ግልጽና 
ድርስ ከፍተኛ አደጋ ሊያስከትል የሚችል  ሁኔታ ሲኖር 
ብቻ ነው። እርምጃው የሚወሰደውም ሁሉም ሰው 
ላይ ሳይሆን  ሀሰተኛ ዶክመንት ይዘው የሚንቀሳቀሱ 
መሆናቸው የተረጋገጠባቸው ላይ ይሆናል። ይህ አሠራር 
የተለያዩ ሀገራት እየተጠቀሙበት ያለና ውጤት ያስመዘገበ 
መሆኑንም ጠቁመዋል።



ገጽ 4 አዲስ ዘመን   ማክሰኞ ሰኔ 11 ቀን 2016 ዓ.ም

ዜና

በክረምት የበጎ ፈቃድ አገልግሎት 
ለኢትዮጵያዊ አብሮነት ትኩረት ተሰጥቷል

አዲሱ ገረመው

አዲስ አበባ፡- 40 ሚሊዮን የሚጠጉ ሰዎች 
በሚሳተፉበት ሀገር አቀፉ የክረምት ወቅት የበጎ ፈቃድ 
የማህበረሰብ አገልግሎት ለኢትዮጵያዊ አብሮነት መዳበር 
ትኩረት መሰጠቱ ተገለጸ።  50 ሚሊዮን ዜጎችን ተጠቃሚ 
የሚያደርጉና ከ21 ቢሊዮን ብር በላይ የሚገመቱ ነፃ 
አገልግሎቶች እንደሚሰጡ ተጠቁሟል።

የሴቶችና ማህበራዊ ጉዳይ ሚኒስቴር፣ የሰላም 
ሚኒስቴርና ትምህርት ሚኒስቴር የ2016 ዓ.ም ሀገር አቀፍ 
የክረምት ወራት በጐ ፈቃድ የንቅናቄ መርሀ ግብርን 
አስመልክተው ትናንት   የጋራ መግለጫ ሰጥተዋል።

ኢትዮጵያዊ አብሮነት ላይ  ትኩረት  ያደረገው 
የክረምት መርሀ ግብሩ “በጐነትና አብሮነት ለኢትዮጵያ 
ከፍታ” በሚል መሪ ሃሳብ ማህበራዊ ትስስርን ሊያጠናክሩ 
በሚችሉ ተግባራት እንደሚካሄድ ተገልጿል።

በሠላም ሚኒስቴር የሠላም ግንባታና ብሔራዊ 
መግባባት ዘርፍ ሚኒስትር ዴኤታ ከይረዲን ተዘራ 
(ዶ/ር) እንደገለጹት፣ ንቅናቄው ጠቅላይ ሚኒስትር ዐቢይ 
አሕመድ (ዶ/ር) በቅርቡ ላቀረቡት ሀገራዊ የበጎ ፈቃድ 
አግልግሎት ጥሪ ምላሽ ለመስጠት የተዘጋጀ  ነው። 

የበጎ ፈቃድ አገልግሎቱ ከፌዴራል እስከ ክልል 
በተደራጀ መልኩ የሚከናወን መሆኑን ጠቅሰው፤ ሥራው 
ነባር ሀገራዊ እሴትን በማደስ ለኢትዮጵያዊ አብሮነት 

ትኩረት የሚሰጥ እንደሆነም አስረድተዋል።
ሚኒስትር ዴኤታው እንደጠቆሙት፤ የአቅመ 

ደካሞችን ቤት ከመሥራት በተጨማሪ እድሜ ጠገብ 
የሆነችዋን የኢትዮጵያን እሴት ለማዳበር የሚረዳና ልዩ 
ተልዕኮ ያለው የበጎነት እንቅስቃሴ የሚደረግበት ይሆናል።

ዜጎች ያለምንም ወጪ ሀገራቸውን ብቻ ታሳቢ 
በማድረግ ኢትዮጵያዊ የሆኑ ወገኖቻቸውን የሚደግፉበት፣ 
የሚቀናጁበት፣ ማህበራዊ ትስስሩን በማጠናከር ሕዝቡ 
ያለውን ግንኙነት የሚያጎለብቱበት ልዩ የንቅናቄ መርሀ 
ግብር መሆኑን ተናግረዋል። 

በንቅናቄ መርሀ ግብሩ 40 ሚሊዮን የሚጠጉ 
ዜጐች እንደሚሳተፉ፣ 50 ሚሊዮን የህብረተሰብ አካላት 
ተጠቃሚ እንደሚሆኑና ይህም በገንዘብ ሲተመን ከ21 
ቢሊዮን ብር በላይ መሆኑን አብራርተዋል። 

የሴቶችና ማህበራዊ ጉዳይ ሚኒስቴር የወጣቶች ዘርፍ 
ሚኒስትር ዴኤታ ወይዘሮ ሙና አህመድ በበኩላቸው፤  
ኢትዮጵያ በበጐ ፈቃድ አገልግሎት የረጅም ጊዜ ታሪክ 
ያላት ሀገር መሆኗንና  በተለይ ከ2002 ዓ.ም ጀምሮ 
በመደበኛ ሁኔታ ተጠናክሮ መቀጠሉን አስታውሰዋል።  

ከሀገራዊ ለውጡ ወዲህ በተሰጠው ከፍተኛ ትኩረትም 
የበጐ ፈቃድ አገልግሎት ሰጪ ዜጐች ቁጥር ከጊዜ ወደ 
ጊዜ እየጨመረ መምጣቱን አንስተው፤ በዘንድሮው 
ዓመት ተነሳሽነትና ተቋማዊ ቅንጅት በመፍጠር የሕዝቡን 
ተጠቃሚነት ለማረጋገጥ ውጤታማ ሥራ እንደሚከናወን 

አንስተዋል።  
በ14 የትኩረት ስምሪቶች ማለትም፤ በአረንጓዴ ዐሻራ፣ 

በሀገር ግንባታ፣ ድጋፍ ለሚሹ ዜጎች በሚከናወኑ ተግባራት፣ 
በትምህርት፣ በጤናና ሌሎች መርሀ ግብሮች ማህበረሰቡን 
ተጠቃሚ ለማድረግ መታቀዱን ተናግረዋል። አገልግሎቱ 
የማህበረሰቡን ትስስር በማጠናከር፤ የልማት ሥራዎችን 
በመስራት እንዲሁም የሰላም ግንባታ ላይ አዎንታዊ ሚና 
ያለው መሆኑንም ጠቅሰዋል።

የትምህርት ሚኒስትር ዴኤታ አቶ ኮራ ጡሽኔ 
በበኩላቸው እንደገለጹት፣ የበጐ ፈቃድ አገልግሎቱ 
እየተሸረሸረ የመጣውን የሀገሪቱን የአብሮነት  እሴት 
ለማደስ አይነተኛ ሚና ይኖረዋል።  

በንቅናቄው የትምህርት ሚኒስቴር 20 ሺህ 
የዩኒቨርሲቲ ተማሪዎችን በወሰን ተሻጋሪ የበጐ ፈቃድ 
አገልግሎት እንደሚያሳትፍም አቶ ኮራ አስታውቀዋል። 
መርሀ ግብሩ አቅም ለሌላቸው አራት ነጥብ ሦሰት ሚሊዮን 
ተማሪዎች የትምህርት ቁሳቁስ ድጋፍ የሚደረግበት፣ 
ለሦስት ነጥብ ስድሰት ሚሊዮን ተማሪዎች የክረምት 
የማጠናከሪያ ትምህርት የሚሰጥበት፣ እንዲሁም ለግማሽ 
ሚሊዮን ጎልማሶች ኢ-መደበኛ ትምህርት የሚሰጥበት 
ነው ብለዋል። 

የ2016 ዓ.ም ሀገር አቀፍ የክረምት ወራት የበጐ 
ፈቃድ የንቅናቄ መርሀ ግብር ሰኔ 12 ቀን 2016 ዓ.ም በይፋ 
ይጀመራል።

- በአገልግሎቱ 50 ሚሊዮን ዜጎች ተጠቃሚ ይሆናሉ

ግርማ መንግሥቴ

አሶሳ:- በቤኒሻንጉል ክልል የነበረው የሠላም 
መደፍረስ፣ የፀጥታ ችግርና የደህንነት ስጋት በተደረጉ 
ከፍተኛ ሰላምና ፀጥታን የማስፈን ሥራዎች ተወግዶ 
ክልሉ ሙሉ ለሙሉ ወደ ነበረበት ሰላማዊ ሁኔታ 
መመለሱ ተገለጸ።

የቤኒሻንጉል ጉሙዝ ክልል ርእሰ መስተዳድር አቶ 
አሻድሊ ሀሰን በፅህፈት ቤታቸው በሰጡት ማብራሪያ 
እንደገለፁት፤ ጥቅሜ ተነካ በሚሉ ሃይሎች ቀስቃሽነት 
ተጀምሮ የነበረው ክልሉን የመረበሽ፣ የሕዝቡን ሰላምና 
ፀጥታ አደጋ ላይ የመጣል ሁኔታ ሙሉ ለሙሉ ተቀይሮ 
ዛሬ በክልሉ አንፃራዊ ሰላም ሰፍኗል።

እንደ ርእሰ መስተዳድሩ ማብራሪያ የለውጡን 
መምጣት ተከትሎ ጥቅሜ ይቀራል በሚል ያኮረፉና ወደ 
ጦርነት ሳይቀር የገቡ ኃይሎች የነበሩ ሲሆን፣  እነዚህ 
ኃይሎች የፈጠሩት ቀውስ በክልሉ ሰላም እንዲደፈርስ 
አድርጎ ቆይቷል። ይሁን እንጂ፣ በተከፈለው ውድ 
መስዋእትነት አሁን በክልሉ አንፃራዊ ሰላም ሊገኝ ችሏል። 
በአሁኑ ሰአት በየትኛውም የክልሉ አካባቢዎች በነፃነት 
መንቀሳቀስ የሚቻል መሆኑን የገለፁት አቶ አሻድሊ 
ሀሰን የተወሰኑ ችግሮች ያሉት ከአጎራባች ክልሎች ጋር 
በሚያዋስኑ አካባቢዎች ሲሆን፣ እነሱንም ከየክልሎቹ 

መስተዳድሮችና የሥራ ሃላፊዎች ጋር በመገነጋገር 
ለመፍታት እየተሞከረ መሆኑን ተናግረዋል።

“በአጎራባች ክልሎች አሁንም የፀረሰላም ኃይሎች 
እንቅስቃሴዎች አሉ፤ ይህ ደግሞ የሸቀጥ ምርችን ከማሳለጥ 
አኳያ የራሱ የሆነ ችግር ፈጥሯል። ልማት ላይ ሳይቀር 
እንቅፋት እየሆነ ነው ያለው። ሁሉም በእርግጠኝነት 
በቅርቡ መፍትሄ ያገኛል ብዬ አስባለሁ” ሲሉም አቶ 
አሻድሊ ተናግረዋል።

ክልሉ የተከሰተውን የሠላም እጦት፣ ያጋጠሙትን 
ተግዳሮቶች ሁሉ ወደ አንፃራዊ ሠላም በመመለስ ለውጥና 
ብልፅግናን የማምጣት ጉዞውን የተያያዘው መሆኑን 
የገለፁት ርእሰ መስተዳድሩ ያለ ምንም ዓላማ አኩርፈው 
ጫካ ለገቡት፣ ወደ ጎረቤት ሀገር በመሄድ ተመልሰው 
ሀገራቸውን ሲወጉ ለነበሩት ቡድኖች ተከታታይ 
የሰላም ጥሪ በማድረግ፤ ለጠረጴዛ ውይይት በመጋበዝና 
″ችግሮች″ በተባሉት ላይ በግልፅ በመወያየት ከ90 በመቶ 
በላይ ጫካ ገብተው የነበሩ ሰዎችን ወደ ሰላም ማምጣትና 
በማደራጀት በክልሉ ልማት ውስጥ ተሳታፊና ተጠቃሚ 
እንዲሆኑ ማድረግ የተቻለ መሆኑን፤ ይህም ካከናወኗቸው 
ተግባራት መካከል አንዱና ትልቁ ስኬት መሆኑንም 
አስረድተዋል።

“ክልሉ የጠረፍ አካባቢ እንደመሆኑ መጠን፣ ረዘም 
ላለ ጊዜ የፀጥታ ችግር ውስጥ መቆየቱ ጎድቶናል። አሁን 

አንፃራዊ ሰላም አግኝተናል። የመልሶ ግንባታ ሥራዎችንም 
በተሻለ እየሠራን እንገኛለን” የሚሉት አቶ አሻድሊ 
ችግሩን በዘላቂነት ለመቅረፍም ከፌዴራል መንግሥት፣ 
ከጀግናው መከላከያ ሠራዊት፤ እንዲሁም የአስተዳደር 
ወሰን ከሚጋሯቸው ክልሎች መስተዳድሮች ጋር በጋራ 
በመሥራት ላይ መሆናቸውንም በወቅታዊ ሁኔታ ገለፃቸው 
ወቅት አንስተዋል። በኦሮሚያ፣ ቤኒሻንጉል ጉሙዝ 
እና ጋምቤላ ጽሕፈት ቤት አቋቁመው በመሥራት ላይ 
እንዳሉም ተናግረዋል።

እንደ ሀገር ሁሉ እንደ ክልልም እኛንም ፈተና ውስጥ 
የከተቱን በርካታ የሰላም እጦት ችግሮች አጋጥመውናል። 
በተለይ የሰላም ማጣት ከፍተኛ ፈተና ሆኖብን ነበር። 
ይሁን እንጂ፣ በዛ ውስጥ ሆነን ነው ብልፅግናን ማምጣት 
የቻልነው ብለዋል። 

የብልፅግና መንግሥት ችግሮችን፣ ፈተናዎችን ወደ 
እድሎች መቀየር የሚችል መንግሥት በመሆኑ እነዛን 
ሁሉ አልፈን ነው እዚህ ውጤት ላይ ለመድረስ የቻልነው 
የሚሉት አቶ አሻድሊ በእርግጠኛነት መናገር የሚቻለው 
የሰላም ችግሮቻችንን ሙሉ ለሙሉ ካስወገድን በጥቂት 
ዓመታት ውስጥ የፈለግነው የብልፅግና ምእራፍ ላይ 
እንደርሳለን። ራሳችንን ከመቻልም አልፈን ለሌላውም 
በመትረፍ የሀገራችንን ብልፅግና እውን እናደርጋለን 
በማለት ተናግረዋል።

ተመድ መንግሥት ለሰላም ...

በውይይቱም አምባሳደር ዴኒስ ኢትዮጵያ በአፍሪካ 
ቀንድ አካባቢ ሰላምና መረጋጋትን ለማስፈን የምታደርገውን 
ጥረት ማድነቃቸውን ቃል አቀባዩ ጠቁመዋል።

በኢትዮጵያ ተከስተው የነበሩ ግጭቶችን በሰላማዊ 
መንገድ ብቻ ለመፍታት መንግሥት ያሳየው ቁርጠኝነት 
የሚበረታታ መሆኑን መግለጻቸውንና ጅምሩ ተጠናክሮ 
እንዲቀጥልም ተመድ ድጋፍ እንደሚያደርግ ቃል 
መግባታቸውን ተናግረዋል።

በተጨማሪም ኢትዮጵያ  ለያዘቻቸውና 
ለምትሠራቸው  የተለያዩ የልማት ሥራዎች  የተባበሩት 
መንግሥታት ድርጅቱ አስፈላጊውን ድጋፍ እንደሚያደርግ 

አምባሳደር ዴኒስ ቃል መግባታቸውን አምባሳደር ነብዩ  
አስረድተዋል።  

እንደ ቃል አቀባዩ እንደጠቆሙት፤ አምባሳደር ታዬ 
አጽቀሥላሴ ኢትዮጵያ የምታከናውናቸውን የፖለቲካና 
የልማት እንቅስቃሴዎችን በተመለከተ የተመድ ጠቅላይ 
ጉባዔ ፕሬዚዳንት አምባሳደር ዴኒስ ፍራንሲስ ገለጻ 
አድርገውላቸዋል። እንዲሁም በአፍሪካ ቀንድ በተለይ 
በሱዳን፣ በሶማሊያና በደቡብ ሱዳን ወቅታዊ የሰላምና 
ጸጥታ ሁኔታዎች ላይ የሃሳብ ምክክር አድርገዋል።

ከጸጥታና መረጋጋት ጋር ተያይዞ በጸጥታው ምክር 
ቤት ውስጥ የአፍሪካ ድምጽ አጠቃላይም የታዳጊ ሀገራት 

ድምጽ ሊካተት የሚችልበት ሁኔታ እንዲኖር በኢትዮጵያ 
በኩል መነሳቱን ቃል አቀባዩ አመላክተዋል። 

አምባሳደር ዴኒስ ፍራንሲስን እንደ ጠቅላላ ጉባዔ 
ፕሬዳንትነታቸው ተመድ የታዳጊ ሀገራት አጀንዳዎች 
በሆኑ የአየር ንብረት ለውጥ፣ የገንዘብ ድጋፍ፣ የቴክኖሎጂ 
ድጋፍ፣ የዕዳ ቅነሳና ሽግሽግ፣ የአቅም ግንባታና የዘላቂ 
ልማት አፈጻጸም ላይ ለሰጡት ትኩረት የኢትዮጵያን 
ምስጋናና አድናቆት የውጭ ጉዳይ ሚኒስትር አምባሳደር 
ታዬ አቅርበውላቸዋል። 

ኢትዮጵያ በተለይ ለባለብዙ ወገን ዲፕሎማሲ 
እንዲሁም ለዓለም አቀፍ ትብብርና ግንኙነት ትኩረት 

እንደምትሰጥ ውጭ ጉዳይ ሚኒስትሩ አምባሳደር ታዬ 
መግጻቸውን ቃል አቀባዩ አስረድተዋል። 

የተባበሩት መንግሥታት ድርጅት ጉባዔ የተለያዩ 
ሀገራትን በማሰባሰብ ረገድ ያለው ዋነኛ ዓለም አቀፍ 
መድረክ በመሆኑ ድርጅቱ ወቅታዊ አቋሙን ከወቅታዊ 
ጉዳዮች ጋር ለማዛመድ ምን አይነት ቅርጽ ሊኖረው 
ይገባል? ለሀገራት ምን አይነት ድጋፍ ሊሰጥ ይገባል?  
በሚሉ ጉዳዮች ላይ ውይይት መደረጉ ተጠቁሟል። ከዚህ 
ጋር ተያይዞ የተባበሩት መንግሥታት ድርጅትን ወቅቱን 
የጠበቀ የተቋም እንዲሆን ማሻሻያ ሊያደርግ እንደሚገባው  
ሁለቱ ኃላፊዎች መመክራቸውንም  ቃል አቀባዩ ገልጸዋል።

በተሠራው ከፍተኛ ፀጥታን የማረጋገጥ ሥራ ክልሉ 
ወደ ተሟላ ሠላም ተመልሷል

ከ1ኛ ገጽ የዞረ

ከ1ኛ ገጽ የዞረ

የ70 ዓመታት ...

የምንጠቀመው።  ማሻ አላህ! ረቢ ለዓለሚ! 
አሁን  ከሁለት ዓመት ወዲህ  ንጹህ ውሃ 
ማግኘት ጀምረናል። በየቤታችን ቧንቧ ተዘርግቶ 
በቀላል ወጪ ተጠቃሚ መሆን ችለናል።  ፊቱን 
ወደእኛ ያዞረውን መንግሥትንም ፈጣሪንም 
አመሰግናለሁ። ከተማችን ውሃ፣ መንገድ፣ 
ኤርፖርት ስላገኘች  ደስ ብሎናል፤ ፈጣሪ 
ይመስገን››  

አቶ መሃመድ ሀጂ ሌላው አስተያየት 
የሰጡን የከተማዋ ነዋሪ ናቸው። እዚህ 
ከተማ ላይ ብዙ ሥራዎች ተሠርተዋል። ብዙ 
ለውጥም አይተናል፤ ከሁሉም በላይ ግን 
ያስደሰተን የንጹህ  መጠጥ ውሃ ጥያቄያችን 
መመለሱ ነው።  የከተማዋ የውስጥ ለውስጥ 
መንገዶች አስፋልት መሆናቸውና የመንገድ 
መብራቶች መገጠማቸውም አስደስቶናል፤ 
ጎዴ ተለውጣለች፤ ከዚህ በኋላም እድገቷ 
ይፋጠናል፤ የፌዴራልና የክልል አመራሮችን 
እናመሰግናለን ብለዋል። 

የጎዴ ከተማ ከንቲባ አቶ አብዱላሂ 
አሊ እንደሚያስረዱት፤ ከለውጡ ወዲህ 
በአካባቢው የሚንቀሳቀሱ ተቃዋሚ ኃይሎች 
ለሰላማዊ ንግግር ፈቃደኛ ሆነው ፤ ችግሮች 
በውይይት ከተፈቱ በኋላ አስተማማኝ ሰላም 
ተረጋግጧል። ይህም አካባቢውን ለማልማት 
አግዟል። 

የከተማዋን የንጹህ መጠጥ ውሃ ጥያቄ 
መመለስ መቻሉ ግንባር ቀደም ተግባር 
ቢሆንም ሌሎች በርካታ የልማት ሥራዎችም 
ተሠርተዋል።      

የውስጥ ለውስጥ አስፋልት መንገድ 
ተገንብቷል፤ ሌላም በመሠራት ላይ ይገኛል። 
የነበረውን ሆስፒታል በማስፋፋት የሪፈራል 
ደረጃን እንዲይዝ ተደርጓል፤ ትምህርት ቤቶች፣ 
የዞን እና የከተማ  መስተዳድር ቢሮዎች 
ተገንብተዋል ፤   

የውሃ አቅርቦቱ ከመጠጥነት አልፎ 
የከተማዋን የአረንጓዴ ልማት መርሃ-ግብር 
ለማሳካት ትልቅ አቅም ፈጥሯል። የተለያዩ 
የውሃ አማራጮችን በመጠቀም የከተማ ግብርና 
ሥራዎች ተግባራዊ ተደርገው ከአካባቢው 
ተርፎ እስከ ጂግጂጋ ድረስ  የሚጫን 
የአትክልትና ፍራፍሬ ምርት ማምረት ተችሏል። 
በሌማት ትሩፋት መርሃ-ግብርም  ከዚህ 
በፊት በአካባቢው ነዋሪዎች ዘንድ እምብዛም 
ያልተለመደው ዶሮን የማርባትና የዓሳ ምርት 
ሥራም እየተለመደ መጥቷል።   

የጎዴ አውሮፕላን ማረፊያ ተርሚናልም 
ግንባታ ተጠናቆ  አገልግሎት ጀምሯል፤  
በነበረባቸው የፖለቲካ ጫና ምክንያት  ወደ 
ተለያዩ የዓለም ሀገራት ተሰደው የነበሩ 
የአካባቢው ተወላጆችም  ወደ ከተማዋ 
እየመጡ በትልልቅ ሆቴሎች እና ፋበሪካዎች 
ላይ ኢንቨስት በማድረግ  ለከተማዋ ሌላ 
ድምቀት ፈጥረዋል።   

ለዚህ ሁሉ የልማት ሥራ መሳካት እና 
ለከተማዋ ፈጣን እድገት በአካባቢው የሰፈነው 
ሰላም ትልቅ ዋጋ እንደነበረው አቶ አብዱላሂ  
ተናግረዋል። 

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

የቤት ቁጥር 319

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

የትራንስፖርት ዘርፉን  ችግሮች ለዘለቄታው ለመፍታት 
አዲስ ስትራቴጂክ  እይታ ያስፈልጋል!

ክፍለዮሐንስ አንበርብር

 ሰሞኑን አንድ ሰነድ ሳገላብጥ በአዲስ አበባ ከተማ 
አስተዳደር የሥነ-ምግባር እና የፀረ-ሙስና ኮሚሽን 
የተቋቋመበትን ዓላማ እና ሌሎች ዝርዝር መረጃዎችን 
ለመመልከት ሞክሬ ነበር፡፡ የኮሚሽኑ ርዕይ በ2025 ዓ.ም 
ሙስና ለከተማ አስተዳደሩ ልማት እና መልካም አስተዳደር 
እንቅፋት ከማይሆንበት ደረጃ ማድረስ የሚለው ነው ፤ 
አግባብነት ካላቸው አካላት ጋር በመተባበር የሥነ ምግባር 
እና የጸረ ሙስና ትምህርትን በማስፋፋት፣ የአሠራር 
ሥርዓትን በማጥናትና እንዲሻሻሉ በማድረግ፣ ሙስናና 
ብልሹ አሠራርን በመከላከል በመንግሥት አሠራር 
ግልጽነትና ተጠያቂነት እንዲሰፍን ማድረግ ደግሞ የእኔ 
ተልዕኮ ነው ሲል ያስቀምጣል፡፡

  የኮሚሽኑ ዓላማ ፣የሥነ ምግባርና የፀረ ሙስና 
ትምህርቶችን በማስፋፋት የሞራል እሴቶችን በመገንባት 
የነቃ እና ሙስናን ሊሸከም የማይችል ህብረተሰብ መፍጠር 
ነው፡፡ በተጨማሪም የሙስና ወንጀል እና ብልሹ አሠራርን 
መከላከል፣ ነዋሪው የፀረ-ሙስና ትግል ባለቤት እንዲሆን 
ማድረግ በፀረ ሙስና ትግል ብልሹ አሠራርን ለማስቀረት 
ግልጽና ተጠያቂነት ያለው አሠራር ሥርዓት ማስፈን እና 
በሕግ የተሰጡትን ሥልጣንና ተግባር ለመፈጸም የሚያስችል 
ተቋማዊ አቅም መገንባት ነው፡፡ 

  ይህን በአዕምሮዬ እያውጠነጠንኩ አሁናዊ የከተማዋን 
የመልካም አስተዳደር ገጽታ እና ነባራዊ ሁኔታዎችን በዓይነ 
ህሊናዬ ለመቃኘት ሞክርኩኝ፡፡ በእኔ እይታ ‹‹ፍየል ወዲህ 
ቅዝምዝም ወዲያ›› የሆኑ ነገሮችን እመለከታለሁ፡፡ ከተማ 
በትልቁ ለመለወጥ የምታደርገው የለውጥ ጉዞ እያደነቅሁኝ፤ 
ወዲህ ደግሞ ከመልካም አስተዳደር አኳያ ደግሞ ጉራማይሌ 
ሁኔታዎችን አስተውላለሁ፡፡

  በአሁኑ ወቅት በከተማዋ ሙስና ግልፅ በሆነ ሁኔታ 
አፍጦ ይታያል፡፡ ኮሚሽኑም መሬት አስተዳደር፣ ወሳኝ ኩነት፣ 
ያለ ፈቃድ የሚከወን ንግድና መንግሥትን የማጭበርበር 
ሁኔታዎች በከተማዋ ፈታኝ መሆናቸውን በራሱ አንደበት 
በተደጋጋሚ ሲናገር ይደመጣል፤ አገልግሎትን የመሸጥ 
ዝንባሌዎችም እንደሚስተዋሉ ደርሰንበታል ብሏል፡፡ 
የመገናኛ ብዙሃንም በተመሳሳይ አስተጋብተውታል፡፡ 

በተጨማሪም የመንግሥት ግዥ፣ ሐሰተኛ መታወቂያ፣ 
የትምህርት ማስረጃዎች፣ በቀበሌ ቤቶች እና በመሳሰሉት 
ላይ ሰፋ ያለ የሙስና ዝንባሌና ድርጊቶች አሉ፡፡ ይህ 
በሀገሪቱ ዋና ከተማ ውስጥ ያለው ሁኔታ ደግሞ በሀገሪቱ 
ምጣኔ ሀብት ዕድገት ላይም የሚኖረው ትርጉም ቀላል 
የሚሆን አይደለም። ሙስና ከትንሹ ጀምሮ ሀገሪቱ 
በምታከናውናቸው ሜጋ ፕሮጀክቶች ላይ ተፅዕኖ ማሳደሩ 
አይቀሬ መሆኑን ከዚህ በፊት በሜቴክ እና ህዳሴ ግድብ፣ 
የስኳር፣ የመንገድ፣ የመስኖ ግድቦች፣ ስታዲየሞች እና 
ሌሎች ሜጋ ፕሮጀክቶችንና የኋሊት እየጋለብሁ ለማነፃፀር 
ሞከርኩ፡፡  

  በከተማ ደረጃ ሙስና ለመዋጋት ሲባል በርካታ 
ጉዳዮችን ላይ ሲሠራ ነበር፡፡ በአንድ ወቅት የመንግሥት 
የሥራ ኃላፊዎች ሀብት ማስመዝገብ አለባቸው በሚል 
በሰፊው የተነገረለት አጀንዳ ነበር፡፡ ይህ እንደ ከተማም 
ሆነ እንደ ሀገር በውሉ የደረሰበት ነገር ሳይታወቅ ተዳፍኖ 
ቀርቷል፡፡ በተደጋጋሚ ከማህበረሰቡ እየሰማናቸው ካሉ 
ነገሮች አንዱ አንድን ጉዳይ ለማስፈጸም የግድ እጅ መንሻ 
ወይንም ጉቦ መስጠት ግዴታ ወደሆነበት ደረጃ ተደርሷል፡፡ 

  ይህ ከታችኛው መዋቅር ጀምሮ እስከ ላይኛው መዋቅር 
የተዘረጋ ነው፡፡ ሙስና ሰዎችን የምንቀርፅበት አካሄድ እና 
የሚገኘው ውጤት ድምር አለመጣጣም ነው፡፡ ሕዝቡም 
በጉዳዩ ላይ በሰፊው እንዲወያይ ምቹ ሁኔታ አለመፍጠር 
ሙሰኞችን የልብ ልብ ሰጥቷቸዋል፡፡ ለመሆኑ በዚህ 
ደረጃ ለሙስና የተጋለጥነው ለምንድን ነው? የሚለውን  
መመልከት ግድ ይላል፡፡ 

  አንዳንድ ምሁራን እንደሚሉት በአሁኑ ወቅት 
የሚስተዋለው ሙስና የፖለቲካው፤ ማህበራዊ ጉዳዮች 
እና የምጣኔ ሀብት ፖለሲ ያመጣው ችግር ነው፡፡ ሕገ 
መንግሥቱንም ያለማክበር ሙስና እንዲንሰራፋ ምቹ 
ፈጥሯል፡፡ በመንግሥት አካል ውስጥ ሕግ አውጪ፣ ሕግ 
ተርጓሚ እና ሕግ አስፈፃሚው በሙሉ የተናበበ እና አንዱ 
ሌላውን የመቆጣጠር አቅሙ ደካማ በመሆኑ ኃላፊዎች ወደ 
ሙስና ቅሌት እንዲመሩ ምቹ ሁኔታ ተመቻችቷል፡፡

   አንዳንዶቹ ደግሞ ጠንካራ ያልሆነ የፌዴራል ሥርዓት 
ለሙስና በር ይከፍታል፡፡ ምክንያቱም ሥልጣንን ከማዕከል 
ወደታችኛው እርከን ይወርዳል፡፡ በዚህም ያልተማከ 

አስተዳደር ይፈጠራል፡፡ በፌዴራል ሥርዓት ሥልጣን 
በክልል፤ ዞን፣ ወረዳ፣ ከተማ አስተዳደር እና በመሳሰሉት 
እርከኖች ይከፋፈላል፡፡ በዚህ አጋጣሚ የሕዝብን ሥልጣን 
ለራሳቸው ይጠቀማሉ፡፡ አዲስ አበባም በዚህ ተዋረድ 
ውስጥ ናት፡፡ 

 እኔም እነዚህን ከላይ የተገለፁትን ሃሳቦች ከሞላ 
ጎደል የምቀበለው ቢሆንም ምክንያቶቹ ከዚህም አለፍ ያሉ 
እንደሆኑ እረዳለሁ፡፡ በዚህች ከተማ ውስጥ የእያንዳንዱ ዜጋ 
ሕይወት ቀጥታ ከመንግሥት ጋር የተያያዘ ነው፡፡ መልካም 
አስተዳደር ማስፈን፣ የሕዝቡን መሠረታዊ ጥያቄዎችን 
መመለስ በአብዛኛው ከመንግሥት እና ከመንግሥት የሥራ 
ኃላፊዎች ጋር የተሳሰረ ነው፡፡ ይህን በአግባቡ ከመመለስ 
ይልቅ ለራሳቸው ኪስ ማድለቢያ የሚያውሉ ኃላፊዎችና 
እነርሱ የዘረጉት አደገኛ ሰንሰለት አንዱ ችግር ነው፡፡ 

  ሌላኛው ሙስና ላይ የሚከፈተው ዘመቻ አንድ ወቅት 
ሥራ ተደርጎ መወሰዱ ነው፡፡ እንደ ከተማ አስተዳደር ሙስና 
በተመለከተ ሕግ እስከወጣ ድረስ ያለማቋረጥ ክትትል 
ሊደረግ ይገባል፡፡ መንግሥት በሙሰኞች ላይ እየወሰደ 
የነበረው ርምጃ እጅግ መቀዛቀዙ ሙስናው መሠረት ያለው 
ቤት እንዲሠራ አድርጎታል፡፡ ወጥነት የጎደለው ርምጃ በራሱ 
ለሙስና መንገድ ይከፍታል፡፡ የቁጥጥር ዘዴዎችን ከላይ 
እስከ ታች በጠንካራ ሁኔታ አለመዘርጋቱ ለሙሰኞች ምቹ 
ሁኔታ እያበጀ እንደሆነ እገነዘባለሁ፡፡

ወደ ኃላፊነት የሚመጡ አካላትን በሁሉም የአመራር 
መመዘኛ መስፈርቶች በሚገባ ያለመፈተሽም ሌላኛው ችግር 
ነው፡፡ ከፍተኛ የሥራ ኃላፊዎች ሙስና ውስጥ የሚገቡት 
የአመራር ጥበብና እውቀት ስለሚያንሳቸው ብቻ ሳይሆን 
ሙሰኞች ላይ የሚወሰደው ቀላል ርምጃ በመሆኑ  ነው፡፡ 
አንድ የሞሰሰ ኃላፊ ከሙስና በፊት እና ከዚያን በኋላ በሚል 
የሕይወት ምዕራፉን ይከፋፍላል፡፡ ሙስና ሰርቶ የሚገኘውን 
ስጋዊ ጥቅም በቀዳሚ ስሌት ውስጥ ያስገባል፡፡ በሌላ አነጋገር 
በቢሊዮን ዘርፈው ከሰወሩት በኋላ በሕግ ከለላ ስር ከጥቂት 
ዓመታት ቆይተው እንደሚወጡ ስለሚሆኑ ወደ ሙስና 
መሰስ ብለው ይገቡበታል፡፡

  ‹ፀረ ሙስና ትግሉ እንቅፋት ሊሆን የሚችለው የሥነ-
ምግባር መሸርሸሩ   ነው፡፡ አሁን ባለው ሁኔታ በርካቶች 
ህሊናቸውን ከመፍራት ይልቅ የንዋይ አምላኪ እየሆኑ ነው፡
፡ በቤተሰብ መካከል በራሱ አለመተማን እየታየ ነው፡፡ 
በብዛት የሞራል ዝቅጠት እያስተዋልን ነው፡፡ አንዱ ሥራችን 
ከሥነ ምግባር ዝቅጠት ውስጥ መውጣት አለበት›› ሲልም 
የኮሚሽኑ ምክትል ኮሚሽነር በዚህ ዓመት የመጀመሪያው 
ሩብ ዓመት ላይ የአዲስ ዘመን ጋዜጣ እንግዳ በነበሩበት 
ወቅት የተናገሩት እውነታ ነው፡፡ 

   እንግዲህ አሁን ባለው ሁኔታ ኮሚሽኑ በዚህ ላይ 
ከፍተኛ መስዕዋት ሊከፍል ይገባል፡፡ ሙስና ከነውሮች ሁሉ 
ነውር ነው የሚል አቋም መያዝ አለበት፡፡ በተለይም ደግሞ 
በ2025 ዓ.ም ከሙስና የፀዳች ተምሳሌት የሆነች ከተማን 
እፈጥራለሁ የሚል ርዕይ ሰንቆ ለሚንቀሳቀስ አካል መሰል 
ፀያፍ ተግባራት ማስቆም ግድ ይለዋል፡፡ የከተማዋ የኦዲት 
ምርመራ ውጤትም መሠረት አድርጎ ጠንክር ያሉ ሥራዎችን 
ማከናወን አለበት፡፡  

  ችግሩን ለዘለቄታው ለመፍታት ፣ የሕግ እና የፍትህ 
አካላትም ጠንካራ አደረጃጀት ሊኖራቸው ይገባል። 
በተለይም ሙስና እየረቀቀ ስለሚሄድ ቁጥጥሩን ከላይ 
እስከታች ማጠከርና በቴክኖሎጂ መታገዝ አለበት፡፡ በአሁኑ 
ወቅት ያለው ሙስና ለመልካም አስተዳደር እጦት ዋነኛ 
መንስኤ ሆኗል፡፡ በአንድም በሌላም ስልቶቹ ይለያዩ እንጂ 
በሙስና ላይ ከፍተኛ ዘመቻ መክፈት አማራጭ የሌለው 
መፍትሄ ነው፡፡

  ሙስናን ለመዋጋት የዴሞክራሲ ሥርዓትን ማጎልበት፣ 
ሕዝብን ማወያየት፣ በሙስና ላይ ያለውን ትግልም ማጠናከር 
እንዲሁም ጠንካራ የመገናኛ ብዙሃን መፍጠርና መረጃዎችን 
ፈልፍሎ ተደራሽ ማድረግ እና ሙስና ማጋለጥ እንደ ከተማ 
አስተዳደር ዋነኛ ሥራ መሆን አለበት፡፡ ሥነ ምግባር ላይ 
ተከታታይ ግንዛቤ መፍጠርና ቁጥጥር ሥርዓቱን ከታች ወደ 
ላይ እንዲሁም ከላይም ወደ ታች ማጠናከር ይገባል፡፡

ተቋማዊ በሆነ መልክ በተከታታይ ሙስና ላይ መዝመት 
ያስፈልጋል፡፡ ይህ ካልሆነ ግን ለሀገር መንግሥትም ሆነ 
ለሀገር ብሎም ለከተማ ግንባታ አደጋ ይሆናል፡፡ ይህ ካልሆነ 
ከተማ አስተዳደሩ በ2025 ዓ.ም ሙስና ለከተማ አስተዳደሩ 
ልማት እና መልካም አስተዳደር እንቅፋት ከማይሆንበት 
ደረጃ ማድረስ የሚለው ከምኞት የዘለለ ርባና ቢስ ይሆናል፡
፡ በአጠቃላይ እንደ ከተማ አስተዳደር በልማቱ ብቻ ሳይሆን 
በሙስና ላይም ጠንካራ ዘመቻ ያስፈልጋል፡፡

በትራንስፖርት ዘርፍ የሚታዩ ችግሮች ሀገሪቱን  በከፍተኛ  ሁኔታ እየተፈታተኑ  ከሚገኙ   ተግዳሮቶች  
አንዱ ነው። ችግሩን ለመፍታት በየወቅቱ  የተለያዩ  ጥረቶች ቢደረጉም ፤   እየተባባሰ ከመሄድ ሊያቆመው 
የሚችል  የመፍትሄ እርምጃ አስካሁን ተግባራዊ  ሊሆን አልቻለም። በዚህም ዜጎች  ላልተገባ መጉላላት  
እየተዳረጉ መሆኑ የአደባባይ ሀቅ  ነው። 

  ችግሩ  በከተሞች አካባቢ  አጠቃላይ በሆነው  የከተማ  ነዋሪ  የእለት ተእለት  የሕይወት  እንቅስቃሴ 
ውስጥ መሠረታው  የሚባል ፈተና  መሆን ከጀመረ  ውሎ አድሯል። ለተለያዩ  ማኅበራዊ ጉዳዮች  ከቤት 
ውጪ የሚደረጉ እንቅስቃሴዎችን በተግዳሮት የተሞሉ አድርጓቸዋል።

   በተለይም በአዲስ አበባ  ያለው የችግሩ  አሳሳቢነት  ፈጣን ስትራቴጂክ  መፍትሄ ካልተገኘለት  
ከቁጥጥር ውጪ ሊወጣ የሚችልበት  አጋጣሚ ሠፊ  ነው። ለዚህ ደግሞ   በሥራ መግቢያና መውጪያ  
ሰአት  የሚታየው  የትራንስፖርት ፈላጊዎች  መጉላላት  የችግሩ  ደረጃ ምን ያህል እንደደረሰ  ተጨባጭ 
ማሳያ ነው።  

  በከተማዋ  በየጊዜው እያሻቀበ ከሚሄደው  የሕዝብ ቁጥር ፤  ከከተማዋ  መስፋት  ፤ በከተማዋ ካለው  
የመንገድ መሠረተልማት ውስንነት ጋር ተያይዞ  ከተፈጠረው  ፍላጎት   ጋር የማይጣጣመው  የትራንስፖርት 
አቅርቦት ለችግሩ በዋንኛነት እንደ ምክንያት የሚጠቀስ ነው ።   

  ከዚህ ጎን ለጎን    በትራንስፖርት  ዘርፉ  ያለው ሥርዓተ አልበኝነት  ሀይባይ ማጣቱ ፤ ራሱ 
የትራንስፖርት ሥርዓቱ  ችግሩን መሻገር የሚያስችል  አቅም ማጣቱ  በዘርፉ ለሚታየው  ችግር  መባባስ  
ተጨማሪ ምክንያት  ስለመሆኑም ብዙዎች ይስማማሉ። ለዚህ ደግሞ በጠራራ ጸሀይ በማን አለብንነት 
በዘርፉ የሚከናወኑ ሕገወጥነቶች  ማሳያ ናቸው።

  ከተፈቀደ የሰው ቁጥር በላይ መጫን ፤ ከተተመነ  የጉዞ ሂሳብ በላይ  ማስከፈል  ፤ የስምሪት መስመርን 
አክብሮ አለመሥራት   ፤ በሥራ ሰአት  መኪና አቁሞ  ሥራ መግቢያና መውጪያ ሰአታትን መጠበቅ  ፤ 
ለሕዝብ አገልግሎት  በማይመጥኑ ተሽከርካሪዎች አገልግሎት መስጠት .. ወዘተ በዘርፉ የሚስተዋሉ  ዛሬ 
ድረስ  መፍትሄ ያጡ ችግሮች ናቸው።

  ችግሩን  ለመፍታት ዘርፉን  በከተማ ሆነ በፌዴራል ደረጃ የሚመሩ አካላት  አውቶቡሶችን ከመግዛት 
ጀምሮ  ብዙ ሰው የመጫን  አቅም ያላቸውን ተሽከርካሪዎች ፤ ከስምሪት ውጪ የሆኑ  የሀገር አቋራጭ 
ተሽከርካሬዎችን  ወደ ስምሪት   በማስገባት  ፣ የትራንስፖርት ሥርዓቱን  በጠንካራ ቁጥጥር መስመር 
ለማስያዝ ብዙ ርቀት ተጉዘዋል። ይህም ሆኖ ግን  ችግሩን ለዘለቄታው መፍታት አልተቻለም ።  

  ችግሩ በመንግሥት ሠራተኛው ላይ ከፈጠረው መልከ ብዙ  ፈተና የተነሳ ፤ ለሠራተኛው በሥራ 
መግቢያና መውጪ ሰአታት  አገልግሎት የሚሰጡ ተሽከርካሪዎችን በመመደብ   ለችግሩ  መፍትሄ ለማበጀት 
ተሞክሯል፡፡

  ከችግሩ  ግዝፈት  አኳያ በተለመደ መንገድ ለመፍታት የሚደረግ ጥረት  የአንድ ወቅት የዘመቻ ሥራ 
ከመሆን ባለፈ የተለየ  ነገር  ያመጣል  ተብሎ አይታሰብም። ለችግሩ  ካለው ሀገራዊ  እይታ አንጻርም   
ያልተሞከረ  የመፍትሄ አማራጭ  አለብሎ ለመናገር   የሚያስደፍር  አይደለም።

  አሁን ላይ  ለችግሩ ተጨባጭ  መፍትሄ  ለማፈላለግ  ከአዲስ እይታ የሚመነጭ  አዲስ ስትራቴጂክ    
የመፍትሄ  ሃሳብ  ያስፈልጋል። ለዚህ ደግሞ  ከመጣንበት  የችግር አፈታት እሳቤ  ወጥተን  ማሰብ  
ያስፈልገናል። ከተለመደው መንገድ ወጥተን ለመሄድ መድፈርን  ይጠይቀናል።

   ለዚህ  ደግሞ  የዘርፉ  ተዋንያንን  እና ባለሙያዎችንና  ከፍተኛ የምርምር  ተቋማትን  ያሳተፈ  ሰፊ  
የመፍትሄ ማፈላላጊያ  መድረኮችን ማዘጋጀት  ፣ የውጭ ሀገር የተሳኩ ተሞክሮዎችን  በመቀመር  የሀገርን 
አቅም ታሳቢ ባደረገ  ሁኔታ በጠንካራ ዲሲፕሊን ተግባራዊ የሚሆንበትን አቅጣጫ  መከተል  ያስፈልጋል። 

   ወቅቱ እንደ ሀገር  ሁለንተናዊ ሀገራዊ ብልጽግና ለማስፈን  መሠረት የምንጥልበት ከመሆኑ  አንጻር ፣ 
ለችግሩ የምናስቀምጣቸው የመፍትሄ  ሃሳቦች  በቀጣይ  ለዘርፉ ዕድገት  ዘላቂ  መሠረት መሆን የሚችሉ ሊሆኑ 
ይገባል። በችግሩ ዙሪያ ቆም ብለን  ብዙ አስበን እና አሰላስለን  ፣ተመራምረን ተግባራዊ  የምናደርጋቸውም 
ሊሆኑ ይገባል ።

   ከለውጥ መሠረታዊ  አስተሳሰብ  ተነስተን  ችግሩን በመመርመር ፣ ከትናንት እስከ ዛሬ ለችግሩ የተሰጡ 
የመፍትሄ  ሃሳቦችን  በማጤን፣  አሁን ባለበትን ግዝፈት  ፣ ነገ ሊኖረው የሚችለውን  ተጨማሪ  አቅም  
በአግባቡ  በመረዳት   ለችግሩ    አዲስ  ስትራቴጂክ   የመፍትሄ   እይታ  ልናበጅለት ይገባል፡፡

እንደ ልማቱ በሙስና ላይ ተመሳሳይ አቋም 
ይዞ መንቀሳቀስ ያስፈልጋል



ዘካርያስ 

ኢትዮጵያ አረንጓዴ ኢኮኖሚን ለመገንባት 
በተለይ ለአካባቢ ተስማሚ የሆነ የኤሌክትሪክ ኃይል 
በማልማትና በመጠቀም መጠነ ሰፊ ተግባሮችን 
ስታከናውን ቆይታለች፤ እያከናወነችም ትገኛለች። 
በዚህም ውጤታማ መሆን ችላለች የሚያስኙ  
ስራዎችን ሰርታለች ብሎ መናገርም ይቻላል፡፡ 

ውጤታማነቷም አካባቢን የማይጎዱ ይልቁኑም 
የሚታደጉ ስራዎችን በመስራቷ ይገለጻል፡፡   አረንጓዴ 
ልማት ከሚጠይቃቸው መካከል የካርቦን ልቀትን 
የሚቀነሱ ወይም የሚያስቀሩ ስራዎችን መስራት 
አንዱ ነው፡፡ ይህን ለማድረግ ደግሞ ታዳሽ የኃይል 
ምንጮችን መገንባትንና ጥቅም ላይ ማዋልን 
ይጠይቃል፡፡ 

ሀገሪቱ በኤሌክትሪክ ኃይል ልማትና በእዚህም 
ተጠቃሚ ለመሆን ስትል ያከናወነቻቸው ተግባሮች 
ከዚህ ጋር  የሚጣጣሙ ናቸው፡፡ እያደገ የመጣውን 
የኤሌክትሪክ ኃይል ፍላጎቷን የሚመልስ የኤሌክትሪክ 
ኃይል በተለይ ከውሃ ኃይል  በከፍተኛ ሁኔታ 
እያመነጨች ትገኛለች፡፡ በዚህ ብቻ ብዙ ሺ ሜጋ ዋት 
የኤሌክትሪክ ኃይል አመንጭታለች፡፡ በአባይ ግድብ፣ 
በጊቤ ሶስት፣ በኮይሻ የተከናወኑና እየተከናወኑ ያሉ 
የውሃ ኃይል  ልማት ግዙፍ ስራዎች ለእዚህ በአብነት 
ይጠቀሳሉ፡፡  

የኤሌክትሪክ ኃይል ልማቱ ማሳያዎች እጅግ ብዙ 
ቢሆኑም፣ የኃይል ማመንጫዎቹ አይነት እያመነጩት 
የሚገኘው የኃይል መጠን አንዱ ማሳያ ተደርጎ ሊታይ 
ይችላል፡፡  ግንባታው ተጠናቆ ወደ ስራ ከገባ ዓመታት 
የተቆጠሩት የጊቤ ሶስት ኤሌክትሪክ ኃይል ከአንድ ሺ 
700 በላይ ሜጋ ዋት የኤሌክትሪክ ኃይል ማመንጨት 
እንደሚችል ይታወቃል፡፡  

 በታላቁ የኢትዮጵያ ሕዳሴ ግድብ ብቻ ከአምስት 
ሺ አንድ መቶ በላይ ሜጋ ዋት ለማመንጨት እየተሰራ 
ነው፡፡ ከዚህ ውስጥም  ወደ ስራ በገቡ ጥቂት የኃይል 
ማመንጫ ተርባይኖች ብቻ ከሰባት መቶ በላይ 
ሜጋ ዋት ማመንጨት ተችሏል፡፡  ባለፉት ዓመታት 
ተገንብተው ወደ ስራ በገቡ ሌሎች የኤሌክትሪክ 
ኃይል ማመንጫዎችም እንዲሁ  የኤሌክትሪክ ኃይል  
ማመንጨት ተችሏል፡፡  ግንባታ እየተካሄደ የሚገኘው 
የኮይሻ ግድብም ከአባይ ግድብ ቀጥሎ ትልቁ 
የኤሌክትሪክ ኃይል ማመንጫ ስለመሆኑ ይነገራል፡፡ 

የኃይል ልማቱ በውሃ ኃይል ላይ ብቻ የተመሰረተ 
አይደለም፡፡ የንፋስ፣ የሶላርና የጂኦተርማል 
የኤሌክትሪክ ኃይል ምንጮችም ሌሎች አማራጮች 
ተደርገው እየተሰራባቸው ይገኛል፡፡ በተለይ በንፋስና 
በሶላር የኃይል አማራጮች ላይ በሰፊው  እየተሰራ 
ነው፡፡ 

በአዳማ አንድና ሁለት፣ በአይሻ በንፋስ ኃይል 
ልማት የተሰሩ ስራዎች ሀገሪቱ ምን ያህል ለታዳሽ 
ኃይል ልማት ቁርጠኛ  አቋም ይዛ እየሰራች መሆኗን 
በሚገባ ያመላክታሉ፡፡  ሌላ ትልቅ የንፋስ ኃይል 
ፕሮጀክት ግንባታ መግባቱም ይታወቃል፡፡  

 በጸሀይ ኃይል ልማት የገጠሩን አካባቢ ሕዝብ 
ለመድረስ እየተከናወኑ ያሉ በርካታ ስራዎችም 
ሌሎች የዚህ ልማት  ማሳያዎች ናቸው፡፡ በዚህ 
የኃይል አማራጭ በርካታ የገጠር ቀበሌዎችን መድረስ 
እየተቻለ ነው፡፡  ከዋናው ኃይል ማስተላለፊያ  
በቅርብ ርቀት ላይ የሚገኙትን ከዋናው ግሪድ 
የኃይል አቅርቦት እንዲያገኙ እየተደረገ መሆኑ 
እንዳለ ሆኖ ከዚህ ብዙ ርቀት ላይ   መንደሮችን 
ደግሞ ሚኒግሪዶችን በየአካባቢው በመገንባት 
ከጸሀይ ኃሀይል የኤሌክትሪክ ኃይል በማመንጨት 
አገልግሎቱን እንዲያገኙ እየተደረገ ነው፣ በቀጣይም 
ከ200 በላይ ሚኒ ግሪዶች እንደሚሰሩ ከውሃና 
ኢነርጂ ሚኒስቴር የተገኘ መረጃ ይጠቁማል፡፡ 

የሶላር ኃይል ልማቱ ብርሃን እና ሌሎች 
አገልግሎቶችን ከመስጠት ባለፈ  ለመስኖ ልማት 
ጭምር እንዲውል ለማድረግም እየተሰራ  ነው፤ ይህ 
ሲሆን ደግሞ ለመስኖ ውሃ ማሳቢያ አገልግሎት ላይ 

ፖለቲካ እና ልዩ ልዩ 

የዋሉ በነዳጅ የሚነሱ ጀነሬተሮችን በጸሀይ ኃይል 
በሚሰሩ ጀኔረተሮች መተካት ያስችላል፡፡   

ከእነዚህ ለአካባቢ ተስማሚ ከሆኑ የኃይል 
አማራጮች የሚገኘው የኤሌክትሪክ ኃይል 
እያደገ የመጣውን የሕዝቡን ወይም የሀገሪቱን፣ 
የኢንዱስትሪዎችን ፍላጎት ለመመለስ ለሚደረገው 
ጥረት ከፍተኛ አስተዋጽኦ እያበረከተ ይገኛል፡፡  
ኢንዱስትሪዎች የሚፈልጉትን ያህል የኤሌክትሪክ 
ኃይል ባያገኙም የኤሌክትሪክ ኃይል እጥረት ስራ 
የማያስቆም ደረጃ ወይም  ኢንዱስትሪ መክፈት 
የማያስችል ደረጃ ሲያደርስ የማይሰማው ልማቱ 
ውጤታማ መሆኑን ተከትሎ ነው፡፡ 

በሀገሪቱ አንድ ወቅት ላይ በስፋት ይስተዋል 
የነበረው የኤሌክትሪክ ፈረቃ መቅረት በራሱ ሌላው 
የልማቱ ውጤታማነት ማሳያ ተደርጎ ይወሰዳል። 
የፈረቃ  መቅረት ምርታማነትን ጨምሮታል ብሎ 
መናገር ይቻላል፡፡ ሕዝቡ ኑሮውን፣ አገልግሎት 
ሰጪዎች ስራቸውን ያለችግር እንዲያከናወኑም ምቹ 
ሁኔታን ፈጥሯል፡፡ 

በኤሌክትሪክ ኃይል አቅርቦት አለመኖር የተነሳ 
ማምረት የተቸገረ ወይም ከማምረት ስራው ፈጽሞ 
የወጣ ኢንዱስትሪ  አለ ስለመባሉ አለመስማቱ በራሱ 

ልማቱ ምንም እንኳ ልማቱ የሚፈልገውን ያህል 
የአሌሌክትሪከ ኃይል ማመንጨት ወይም  ማድረስ 
ባይቻልም፣ የኢንዱስትሪዎቹን ፍላገት በተወሰነ 
መልኩ እየመሰለ ስለመሆኑ ያመልክታል፡፡ 

ለመኖሪያ ቤቶችም ሆነ ለኢንዱስትሪዎች 
የሚያስፈልገውን የኤሌክትሪክ ኃይል በማቅረብ 
በኩልም የሚታዩ እጥረቶች  እንዳሉ ይታወቃል። 
ይህ ግን  የኤሌክትሪክ ኃይል እጥረት በመኖሩ 
ሳይሆን መሰረተ ልማቱን ለመዘርጋት የሚያስፈልጉ 
ሌሎች  ቴክኖሎጂዎችና የመሳሰሉት ላይ ካለ እጥረት 
የመነጨ ሊሆን ይችላል ብሎ መውሰድ የሚያስችል 
ሁኔታ ነው በሀገሪቱ የሚስተዋለው፡፡ የማሰራጫና 
ማስተላለፊያ መስመሮችና ጣቢያዎች አቅም 
ውስንነት የሚያስከትለው ችግር ለእነዚህ ችግሮች 
መንስኤ ስለመሆኑ ሲገለጽም ከመቆየቱም መገንዘብ 
የሚቻለው ይህንኑ ነው፡፡ 

ይህ የኤሌክትሪክ ኃይል ልማት በግድቦች፣ በንፋስ 
ኃይል ማመንጫ ጣቢያዎች ወይም በሶላር ኃይል 
ማመንጫዎች  ብዛት ወይም የኃይል ማመንጫዎቹ 
በሚያመርቱት የኤሌክትሪክ ኃይል መጠን/ ሜጋ 
ዋት/ ብዛት ብቻ የሚታይ አይደለም፡፡   በፈታው 
ችግር ፣ ለሀገራዊ ልማት አልፎም ተርፎ   ዓለምን 
ከአየር ንብረት ለውጥ ለመታደግ  እያበረከተ ካለው 
አስተዋጽኦ ጭምር መታየት ይኖርበታል፡፡ 

ሀገሪቱ በዚህ ልማት ተጠቃሚ መሆን በመቻል 
በኩል ብዙ ርቀት እየተጓዘች ትገኛለች፡፡ አያሌ በገጠር 
የሚኖሩ ዜጎችን ከማገዶ ጭስ መታደግ እየተቻለ ነው፤ 
ኢንዱስትሪዎች የወጪ ምርቶችን እንዲተኩ፣ ለውጭ 
ገበያ የሚቀርቡ ምርቶችን በስፋት እንዲያመርቱ 
ትልቅ አቅም እየፈጠረ ነው፡፡ 

ሀገሪቱ በኢኮኖሚ እያደገች መምጣቷን ተከትሎ 
በሕዝቡ ዘንድ የተፈጠረውን የኤሌክትሪክ ኃይል 
ፍላጎት መመለስ  መቻል በራሱ አንድ ማሳያ ነው፡፡ 
በከተሞች ሕይወት እጅግ ቀላል ማድረግ እያስቻለ 
ነው፡፡ 

እንደሚታወቀው በሀገሪቱ ከተሞች ኤሌክትሪክ 
ለመብራት አገልግሎት ብቻ አይፈለግም፤ ፍላጎቱ 
ከብርሃን በላይ መሆን ከጀመረ ቆይቷል፡፡ 
ምድጃው፣ ልብስ ማጠቢያው፣ ውሃ ማሞቂያው፣ 
ወዘተ ኤሌክትሪክን የግድ ይፈልጋሉ፡፡  ሕይወት 
ያለኤሌክትሪክ ኃይል ከባድ ሆኗል፡፡  

የኤሌከትሪክን ፋይዳ የምናውቀው የጠፋ፣ 
የተቋረጠ  እለት ነው፡፡ ቴሌቪዥን፣ ዋይፋይ፣ ወዘተ.  
ጭጭ ይላሉ፡፡  ሁሉም ነገር ዝም ሲል ቤቱ ሊባለን 
ይደርሳል፤ ሕጸናት በኤሌክትሪክ የሚሰሩ ይመስል 
እንቅስቃሴያቸው ክፉኛ ይገደባል፤ በተለይ ማታ ከሆነ 
ደግሞ በጊዜ ይተኛሉ፡፡ ልጆች አስቀድመው ሲተኙ 
ምን ያህል ቤቱ እንደሚቀዘቅዝ ማንም ሊገምተው 
ቢችልም ቤተሰብ ደግሞ በሚገባ ያውቀዋል፡፡ 

ውሃው አገልግሎት ሊያቆም ይችላል፤ የንግድ 
ቤቶች በብዛት ያሉበት ሰፈር ከሆነ ደግሞ አካባቢው 
በጀነሬተር ድምጽ ይናወጣል፤ በጭሱም ይታፈናል፡፡ 
ከኤሌክትሪክ አገልግሎት ወጪ ያለው  የኃይል ምንች  
ምን ያህል የብክለት ምንጭ እንደሆነም ያስገነዝባል፡፡   

የመንግስትም ይሁን የግል ድርጅቶች የቢሮ 
አገልግሎት በአጠቃላይ ኤሌክትሪክን የግድ የሚል 
መሆኑ ይታወቃል፤ ኤሌክትሪክ ሲጠፋ ሁሉም ነገር 
ስንክልክል የሚልበት ሁኔታም ይህንኑ ያመለክታል። 
ጉዳዩን ቶሎ ሊፈጸም የወጣ እንዳሰበው ሳይሆንለት 
ይቀራል፤ የተቋማት የእለት ተእለት ተግባር  
ይጓተታል፡፡ መንገዶች በጨለማ ይዋጣሉ፤ ይህ 
ደግሞ ለወንጀል ምቹ ሁኔታ አንዲፈጠር ያደርጋል። 
የመብራት መጥፋቱ ሁኔታ ሲራዘም በማቀዝቀዣ 
አስቀመጥኩት ያሉት ሳይቀር ለብልሽት ይዳረጋል፤ 
ሊጋገገሩ ያሰቡት ይበላሻል፤ እንደ ዳቦ ያለው ደግሞ 
ተጥዶ ከሆነና መብራቱ ለረጅም ጊዜ ከጠፋ እጣ 
ፈንታው መጣል ይሆናል፡፡  እናም የኤሌክትሪክ 
ፋይዳ የጠፋ እለት ይበልጥ ይታወቃል ማለቴ ለእዚህ 
ነው፡፡

ሀገሪቱ ከምታመርተው የኤሌክትሪክ የተወሰነው 
ለውጭ ገበያ እያቀረበች ያለችበት ሁኔታም ሌላው 
የልማቱ ከፍታ ማሳያ ሆኖ መጠቀስ ይኖርበታል። 
በእዚህ አገልግሎት የሚገኘው የውጪ ምንዛሬ 
እንደመሆኑ የልማቱ ከፍታ ላቅ ይላል፡፡ ለቀጣናዊ 
ትስስር ያለው ፋይዳም ሌላው የልማቱ ማሳያ ሊሆን 
ይችላል፡፡ እስከ አሁን ለሱዳን፣ ለጅቡቲና ለኬንያ 
የኤሌክትሪክ ኃይል ማቅረብ ተችሏል፡፡ በቀጣይ 
ታንዛንያ ደቡብ አፍሪካም ጭምር ታስበዋል፡፡   

ሀገሪቱ ለእነዚህ ሀገሮች የኤሌክትሪክ ኃይል 
ስታቀርብ ታዳሽ ኃይል የመጠቀም አቅጣጫ 
እንደመከተሏ እንደ ሀገር  ብቻም ሳይሆን 
እንደ አህጉርም አንድ ዓለም አቀፍ አስተዋጽኦ 
እንደምታደርግ መታወቅ ይኖርበታል፡፡

ሀገራችን ከቅርብ ጊዜ ወዲህ ደግሞ በርካታ 
የኤሌክትሪክ የሚሰሩ ተሽከርካሪዎችን በስፋት 
ወደ ጎዳና በማስገባት ላይ ትገኛለች፡፡  ቆየት ያሉ 
መረጃዎች ያመለከቱትን ብቻ ብንጠቀስ በሀገሪቱ 
ከ100 ሺ በላይ በኤሌክትሪክ የሚሰሩ መኪኖች 
እየተንቀሳቀሱ ይገኛሉ፡፡ እነዚህ ከቤት አውቶሞቢል 
ጀምሮ እስከ አውቶብስ ድረስ ወደ ስራ የገቡ 
ተሽከርካሪዎች በነዳጅ የሚሰሩ ቢሆን ሀገሪቱ ምን 
ያህል የውጭ ምንዛሬ ለእዚህ እንደሚያስፈልጋት 
ሲታሰብ የኤሌክትሪክ ልማቱ ፋይዳ ከፍተኛነት 
ነጋሪም አያሻም፡፡ 

በእነዚህ ተሽከርካሪዎች ወደ ስራ መግባት 
የሚገኘው ፋይዳ ለነዳጅ የሚያስፈልገውን የውጭ 
ምንዛሬ በማስቀረት ብቻ የሚገለጽ አይደለም፤ 
እርግጥ ነው ከፍተኛ መጠን ያለው የውጭ ምንዛሬ 
ማዳን ይቻላል፡፡ ተሽከርካሪዎቹ ነዳጅ ቢጠቀሙ 
ኖሮ በአካባቢ ላይ ሊደርስ ይችል የነበረው ብክለት 
ሲታሰብ ደግሞ ፋይዳው እጅግ ከፍተኛ መሆኑን 
መረዳት አያዳግትም፡፡   

የሀገሪቱ የባቡር ትራንስፖርትም የሚሰራው 
በኤሌክትሪክ እንደሆነ ይታወቃል፡፡ ከአዲስ አበባ 
ጅቡቲ፣ በአዲስ አበባ ከተማ የተለያዩ አካባቢዎች 
የሚሰጠው የባቡር አገልግሎት በኤሌክትሪክ 
ኃይል የሚሰራ መሆኑ አሁንም ለባቡር አገልግሎት  
የሚውል ታዳሽ ያልሆነ ኃይል ለማቅረብ ከፍተኛ 
ወጪ ይጠይቅ እንደነበር መገመት አይከብደም፤ 
ባቡሮቹ ከታዳሽ ኃይል  ውጪ የሚጠቀሙ ቢሆኑ 
ኖሮ በአካባቢ ላይ ሊደርስ ይችል የነበረው ብክለት 
ምን ያህል ከፍተኛ ሊሆን እንደሚችል ማንም 
ይገነዘበዋል፡፡  

የኤሌክትሪከ ኃይል በተሽከርካሪም ሆነ በባቡር 
ትራንስፖርቱ በኩል እያበረከተ ያለው አስተዋጽኦ 
ልማቱ የፈጠረው ምቹ ሁኔታ ሌላ ማሳያ  ነው፤ ይህ 
ብቻ አይደለም፤ ነዳጅ መጠቀም አካባቢን ሊበከል 
የሚችልበትን እድል በተወሰነ ደረጃም ቢሆን በታዳሽ 
ኃይል መተካት የተቻለበት ሁኔታ ሀገሪቱ ለአረንጓዴ 
ኢኮኖሚ ልማት ያላትን ቁርጠኝነት ካሳየችባቸው 
መንገዶች አንዱ መሆኑም መታወቅ ይኖርበታል፡፡  

የኃይል ልማቱ እና ተጠቃሚነት ስኬታማነት 
ቱሩፋት ለዓለምም ተርፏል፡፡ ዓለም በአየር ንብረት 
ለውጥ እየተቸገረ ባለበት በዚህ ዘመን የኃይል 
አማራጭን ታዳሽ ለማድረግ ይህን ያህል ረጅም 
ርቀት መጓዝ መቻል  ዓለም ይህን ችግር ለመፍታት 
እያከናወነ ለሚገኘው ተግባር  ተጨባጭ አስተዋጽኦ 
ማድረግ መቻልም ነው፡፡  

የኤሌክትሪክ ኃይል ልማቱና ተጠቃሚነቱ 
ስኬት የሀገሪቱ የአረንጓዴ ኢኮኖሚ ልማትም በጥሩ 
ሁኔታ እየተካሄደ  መሆኑን ይጠቁማል፡፡ ሀገሪቱ 
በዘርፉ ያላት ፍላጎት ከፍተኛ አንደሆነ ይታወቃል፤ 
ፍላጎቱ በቀጣይም እየጨመረ እንደሚሄድም 
ይጠበቃል፡፡ ፍላጎቱ አህጉራዊም ዓለም አቀፋዊም 
ጭምር እንደመሆኑ የኃይል ልማትና ተጠቃሚነትን 
ለማረጋገጥ እየተከናወነ  ያለውን ተግባር ከእነ 
ግለቱ ለማስቀጠል መስራት ያስፈልጋል፤ ሀገራዊ፣ 
አህጉራዊና ዓለም አቀፍ ፍላጎቱም ይህን የግድ 
ይላሉና፡፡  

የኤሌክትሪክ ኃይል ልማትና ተጠቃሚነት ውጤታማነቱን ከነግለቱ

ሀገሪቱ በኢኮኖሚ እያደገች 
መምጣቷን ተከትሎ በሕዝቡ ዘንድ 
የተፈጠረውን የኤሌክትሪክ ኃይል 

ፍላጎት መመለስ  መቻል በራሱ 
አንድ ማሳያ ነው

ሳይንስና ቴክኖሎጂ  
 ተስፋ ሰጪ ውጤት የታየበት የተማሪዎች የፈጠራ አውደርዕይ

ወርቅነሽ ደምሰው

በምርምርና በፈጠራ ሥራቸው ትልቅ ደረጃ ላይ 
የደረሱ ሰዎች የፈጠራ ሀሳባቸው መነሻ ትምህርት 
ቤት ስለመሆናቸው ሲናገሩ ይደመጣሉ፡፡ ትምህርት 
ቤቶችም ለእነዚህ የፈጠራ ሀሳቦች ትኩረት ሰጥተው 
ይሰራሉ። የእውቀት መገኛ ስፋራዎች እንደመሆናቸው 
መጠን ተማሪዎች በንድፈ ሀሳብ የቀሰሙትን 
ትምህርት ወደ ተግባር እንዲለውጡ በማድረግ 
በኩልም  የበኩላቸውን አስተዋጽኦ ያበረክታሉ። 

ተማሪዎቹ ሀሳቦቻቸው አድጎ እንዲጎለብት 
በማበረታታት በሳይንስና በፈጠራ የዳበረ ትውልድ 
መፍጠር ይቻላል፡፡ በኢትዮጵያም የፈጠራና የምርምር 
ሥራዎችን የሚያካሂዱ ግለሰቦችን፣ ተቋማትን፣ ወዘተ. 
ለማበረታታቱ ተግባር በትኩረት እየተሰራ ያለበት 
ሁኔታም ይህንኑ ያመለክታል፡፡ 

በሀገሪቱ ተማሪዎች የሚሰሯቸውን የፈጠራ 
ሥራዎች ለማበረታታትና በመካከላቸው ጤናማ 
ውድድርን ለመፍጠር የሚያስችሉ አውደ ርዕዮች 
ይካሄዳሉ። ከእነዚህ  ውድድሮች አንዱ የአዲስ አበባ 
ከተማ አስተዳደር ትምህርት ቢሮ የሚያዘጋጀው ነው። 
ይህ ከተማ አቀፍ የሳይንስ ፈጠራ ስራ ውድድር አውደ 
ርዕይ ዘንድሮም በቅርቡ ለዘጠነኛ ጊዜ ‹‹በፈጠራ ስራ 
የዳበረ ትውልድ ለሁለንተናዊ እድገትና ብልጽግና›› 
በሚል መሪ ቃል ከግንቦት 16 ቀን 2016 ዓ.ም ጀምሮ  
ለተከታታይ ሶስት ቀናት ተካሂዷል።

በአውደ ርዕዩ ከከተማዋ ትምህርት ቤቶች 
የተውጣጡ በርካታ ተማሪዎች ሥራዎቻቸውን 
አቅርበዋል፡፡ ከእነዚህ ተማሪዎች መካከል ተማሪ 
በረከት በለጠ አንዱ ነው፡፡ የማርያም ጽዮን ካቶሊክ 
ትምህርት የ12 ክፍል ተማሪው በረከት ‹‹ሳይለንት 
ኤንድ ሱፐርሶኒክ ሮኬት ላውንቸር›› የተሰኘ የጦር 
መሳሪያ የፈጠራ ስራውን ይዞ ቀርቧል፡፡ 

 የተማሪ በረከት  የፈጠራ ሥራ  አሁን  ካሉት የጦር 
መሳሪያዎች ለየት ይላል፤ በአንድ ጊዜ ብዙ አይነት  
አገልግሎቶች  የሚሰጥ  እንደሆነ ተማሪ በረከት 
ይናገራል፡፡ በአሁኑ ወቅት ያሉት የጦር መሳሪያዎች 
በጦርነት ወቅት መሠረተ ልማት የሚያወዱሙ፣ የሰው 
ሕይወት የሚቀጥፉ እና ራሳቸውንም ለጥቃት ያጋለጡ 
መሆናቸውም ይገልጻል፡፡ የእሱ የፈጠራ ሥራ ግን 
ለየት ባለ መልኩ እነዚህን ሁሉ ችግሮች እንዲቀርፍ  
ተደርጎ እንደተሰራ አመልክቷል፡፡ 

እሱ እንዳብራረው፤ መሳሪያው ሰው ሠራሽ 
አስተውሎት ተገጥሞለታል፤ የሚቆጣጠረው ሰው 
ሳይሆን ሰውሠራሽ  አስተውሎት ነው፡፡ በተሰጠው 
ቅደም ተከተል መሠረት የተሰጠውን ግዳጅ መወጣት 
ይችላል፡፡ ይህ የሆነበት ዋንኛው ምክንያት በአንድ 
ጊዜ ብዙ ጠቀሜታዎች እንዲሰጥ ለማድረግ በማሰብ 
ነው፡፡ 

ከእነዚህ ጠቀሜታዎች ውስጥ አንደኛው 
መሳሪያው ጦርነት ባለበት አካባቢ እንዲቀመጥ 
በማድረግ እኛ የፈለገንበት ቦታ ሆነን መዋጋት 
የምንችልበት ነው ሲልም ያብራራል፡፡ ሁለተኛው 
አሁን በስራ ላይ ያሉ ሁሉም የጦር መሳሪያዎች የአየር 
መቋወሚያ/ራዳር ሲሰተም/ ውስጥ ስለሚገቡ በቀላሉ 
ይመታሉ ሲልም ጠቅሶ፣ አዲሱ  የፈጠራ ሥራ ግን 
የአየር መቋወሚያ/ራዳር ሲሰተም/ ውስጥ እንዳይገባ  
ተደርጎ  መሰራቱን  ያስረዳል፡፡  

ተማሪ በረከት መሳሪያ እንዴት እንደሚሰራ 
ሲያብራራም ጦርነት ላይ  ወታደሩ የሚወጣው የአንድ 
ሰው ተግባር ብቻ ነው፤ እሱም ከተመታ ይህ ተግባር 
ያበቃለታል ማለት ነው፡፡ ይህ ሮኬት ላውንቸር ግን  
ሳይታይ ተሰውሮ ፣ ድምጽ ሳይኖረው ስድስት ሰዎች 
ሊከውኑት የሚችሉትን ተግባር በአንድ ጊዜ መከወን 
ይችላል ሲል ገልጸል፡፡ በሰዎች እስከ 50 ኪሎሜትር 
ድረስ ያለውን  ወታደራዊ ቦታን ለመቆጣጣር 
ከወራት በላይ የሚፈጀውን ጊዜ፣  አዲሱ መሳሪያ  
በአምስት ደቂቃዎች  ብቻ መቆጣጠር የሚችልበት 
ስርአት የተገጠመለት ነው ይላል፡፡   ይህ ሮኬት 
ላውንቸር የተገጠመለት ሲስተም  ምንም አይነት 
ፍንዳት አይፈጥርም ሲል አብራርቶ፣ ይህ በመሆኑም  
በመሠረተ ልማት ምንም አይነት አያደርስም ይላል፡፡  

መሳሪያው አሁን ባለበት ሁኔታ በጦርነት 

ግዳጅ ላይ መሳተፍ  እንደሚቻልም ተማሪ በረከት 
ተናግሯል። ከሚመለከተው አካል ፈቃድ በመውሰድ 
ለአንድ ጊዜ ሙከራ ተደርጎበት የተረጋገጠ  መሆኑን 
ጠቅሷል፡፡

ይህን የፈጠራ ሥራ ለመስራት ያነሳሳው ብዙ 
የሕዝብ ሀብት ወጥቶባቸው እና ረጅም ጊዜ ወሰደው 
የተገነቡ መሠረተ ልማቶች እና ከተሞች እንደቀልድ 
በአንድ ጀምበር በጦርነት መጥፋት  እና  በጦርነቱም 
ብዙ ሰዎች መሞታቸው ለምን የሚል ሀሳብ 
በውስጡ በመጸነሱ ነው፡፡ ለዚህ የሚሆን መፍትሔ 
ለማምጣት በሚል ወደዚህ ፈጠራ ስራ መግባቱን 
ይናገራል። ‹‹ጦርነት በተለያዩ አጋጣሚዎች በሀገር ላይ 
ሊከሰት ይችላል፤ ይህንንም ቀደም ብለን መከላከል 
የምንችልበት መንገድ ቢኖር ብዬ አስብ ስለነበር ይህን 
የፈጠራ ውጤት ለመስራት ችያለሁ›› ይላል፡፡  

ተማሪ በረከት ‹‹ከባድ አድርገን የምንመለከታቸው 
ሳይንሶች እኛ ለመቅረብና ለመረዳት ከሞከርን 
ለማድረግ ያስችሉናል ብዬ አምናለሁ፡፡ በሌሎች 
ሀገሮች በፈጠራ ስራ ላይ የተሰማሩ ወገኖች ከኛ በላይ 
እውቀቱ ኖራቸው ሳይሆን የማወቅና የመመራመር 
ፍላጎታቸው ከፍተኛ በመሆኑ ነው ውጤታማ የሆኑት 
ሲል ጠቅሶ፣ እንደ ሀገር ያሉብንን ችግሮች ለመፍታት 
የሚያስችሉ  ችግር ፈቺ የፈጠራ ሥራዎች መስራት 
እንችላለን›› ሲል ተናግሯል፡፡ 

ይህ የፈጠራ ስራ በአካባቢው ከሚገኙ ቁሳቁስ 
በፕሮቶታይፕ ደረጃ የተሰራ መሆኑን ገልጾ፤ 
መሳሪያውን ለመስራት 30ሺብር ወጪ እንዳደረገበት 
ይናገራል። ‹‹በፕሮቶታይፕ ደረጃ የተሰራው የፈጠራ 
ሥራ ሙሉ አካሉን በብረት ቢቀየር አቅሙን 
መጨመርም እንደሚቻል አመልከቶ፣ አሁን ግን 
ሳይንሱን በመጠቀም ሀሳብ ወደ ተግባር ለመቀየር 
የሚያስችል ፈጠራ መስራቱን ጠቁሟል፡፡

የፈጠራ ሥራዎች በአውደርዕይ በዚህ መልኩ 
እንዲቀርቡ መደረጉም ለተማሪዎች የመነሳሳት 
ስሜትን ይፈጥርላቸዋል ፡፡ በተጨማሪም ደግሞ 
ሳይንሱ  በሌላ አገራት ብቻ  ያለ ሳይሆን  ማንበብና 
መተርጎም ከቻልን ወደ አገራችን በማምጣት  የተለያዩ 
ፈጠራዎች መስራት እንደምንችል የሚያሳያ ነው፡፡ 

  ቀደም ሲል የተለያዩ የፈጠራ ሥራዎች በመስራቱ 
የማበረታቻ ሽልማት መቀበሉን የሚናገረው ተማሪ 
በረከት፤ በቀጣይም ለአገር ችግር መፍትሔ ሊያመጡ 
የሚችሉ የፈጠራ ሥራዎችን ለመስራት  አላማ 
እንዳለው ተናግሯል፡፡   

ሌሎቹ የአውደርዕዩ ተሳታፊዎች ተማሪ ዮሐንስ 
ሰለሞንና ሁለት ጓደኞቹ ናቸው፡፡ እነ ተማሪ ዮሀንስ 
የአቃቂ ቃሊቲ ክፍለ ከተማ ስኩል ኦፍ ኢንዲያን የ11ኛ 
ክፍል ተማሪዎች ናቸው፡፡ የውሃ ብክነትን የሚከላከል 
ፈጠራ ነው ይዘው የቀረቡት፡፡ የፈጠራ ስራቸው 

በራሱ ውሃ ለክቶ የሚለቅ መሆኑን ተማሪ ዮሀንስ 
ይገልጻል፡፡

እነ ተማሪ ዩሐንስ እንዳብራራው፣ ይህን የፈጠራ 
ሥራ ስድስት ጓደኛሞች ሆነው ሀሳብ አመንጭተው 
የጀመሩት ቢሆንም፣ ሀሳቡን ወደ ተግባር በመለወጡ 
ሂደት እስከመጨረሻው  የተጓዙት ግን ሦስቱ ብቻ 
ናቸው።  ለፈጠራ ሥራቸው መነሻ የሆናቸው 
በየቤታቸው እና በየአካባቢያቸው ውሃ ሲቀዳ 
ያላግባብ እየፈሰሰና  እየባከነ  ያለበት ሁኔታ ነው፡፡

 ይህ ማሽን እየባከነ ላለው ውሃ መፍትሔ ያመጣ 
ነው፡፡  ማሽኑ በብዙ ቦታዎች ላይ ሊጠቅም የሚችል 
ሲሆን፤ በግብርናው ዘርፍ አርሶ አደሩ ማሽኑን 
ቢጠቀም ለመስኖ ልማት የሚፈልገውን ውሃ ለክቶ 
እንዲጠቀም ያስችላል፡፡ አርሶ አደሩ ለመስኖ ልማቱ 
የሚያስፈልገውን የውሃ መጠን ማሽኑ እንዲጠቀም 
ትዕዛዝ ሰጥቶ እሱ ወደ ሌላ ሥራው መሄድ ይችላል፡፡ 

የፈጠራ ስራው አትክልት ውሃ ለማጠጣትም 
ይውላል፤ ውሃውን መጥኖ በመቅዳት አትክልቱ 
በሚፈልገው ልክ ውሃ እንዲያገኝ ማድረግ ያስችላል። 
በጤናው ዘርፍም እንዲሁ ማሽኑ በፈሳሽ መልኩ 
የሚቀዱ መድሃኒቶችን በሚታዘዘው መጠን ለመያዝ፣ 
በላብራቶሪዎች ኬሚካሎችን ለክቶ ለመቅዳት ፣ 
በነዳጅ ማደያም እንዲሁ ነዳጅን በመቅዳት ሊያገለግል 
ይችላል ሲል ተማሪ ዩሐንስ  ያስረዳል፡፡

ማሽኑ የሚያስፈልገውን ሀይልም ከባትሪ ወይም 
ከኤሌክትሪክ መጠቀም ይችላል፡፡ መስራቱ በፍተሻ 
የተረጋገጠ ሲሆን፤ አሁን  አገልግሎት ላይ ማዋል 
ይቻላል፡፡ ከዚህ በላቀ ሁኔታ ማሻሻል ከተፈለገም 
ማሻሻያ ሊሰራለት ይችላል ያለው ዮሀንስ፣ ውሃን 
ሊያጣራ የሚችል ማሽን ለመስራት አቅደው እየሰሩ 
መሆናቸውንም ገልጸል፡፡

‹‹ማሽኑ በአካባቢያችን ላይ ከሚገኙ የተለያዩ 
ቁሳቁስ የተሰራ ነው፡፡ ለቁሶቹ መግዣም 3ሺ ብር 
ወጪ ተደርጓል፡፡ ይህ ማሽን ከጠቀሜታው አንጻር 
ሲታይ የወጣበት ወጪ በጣም ትንሽ ነው›› ብሏል፡፡

እነተማሪ ዩሐንስ በአውደርዕዩ ላይ ሲሳተፉ 
የመጀመሪያ ጊዜያቸው ነው፤ እንደዚህ አይነት 
አውደርዕይ መኖሩ ከሌሎች ትምህርት ቤት ተማሪዎች 
ጋር የእርስበርስ ግንኙነት በመፍጠር ተሞክሮን 
ለመውሰድ ያስችላል፡፡ 

ከባህር ዛፍ የተሰራ ለመጽኃኒት የሚያገለግል 
ዘይት የምርምርና ፈጠራ ሥራ ይዘው የቀረቡት ተማሪ 
ሩቂያ ካሊድና ሁለት ጓደኞቿ ሌላኛዎቹ የአውደርዕዩ 
ተሳታፊዎች ናቸው፡፡ እነሩቂያ የፓሽን አካዳሚ የ11ኛ 
ክፍል ተማሪዎች ናቸው፡፡ የፈጠራ ሥራቸውም 
‹‹ከባህር ዛፍ የተሰራ ለመጽኃኒት የሚያገለግል ዘይት 
ሲሆን፤ ይህ የፈጠራ ሥራ በንድፈ ሀሳብ የተማሩትን 
ትምህርት ወደ ተግባር በመቀየር የሰሩት ነው፡፡ 

ተማሪ ሩቂያ በተለምዶ  የአረቄ ማውጣት 
(ዲስትሌሽን ፕሮስስ) ሂደት  በመከተል ፈጠራውን 
እንደሰሩት ትናገራለች፡፡ ይህ የፈጠራ ሥራ 
ለመድኃኒትም በሚውል መልኩ በቀላል ውጪ 
መሰራቱንም ትገልጻለች።   መጀመሪያ የነጭ ባህርዛፍ 
ቅጠልን ከውሃ ጋር በማፍላት ዘይቱ በተለመዶ 
የአረቄ አወጣጥ ሂደትን በመጠቀም እንደሚዘጋጅ 
ጠቁማለች፡፡ 

 ይህን ከባህር ዛፍ የሚገኝ ዘይት በሀገር ውስጥ 
በቀላሉ መስራት እየተቻለ እስካሁን ከውጭ ይመጣ 
እንደነበር የምትገልጸው ተማሪ ሩቂያ፤  የእነሱ 
የፈጠራ ሥራ ዘይቱን በሀገር ውስጥ በቀላሉ መስራት 
እንደሚቻል ያሳየ መሆኑን ትናገራለች፡፡ የፈጠራ 
ሥራው በሀገራችን እንደ ጉንፋን፣ የመገጣጠሚያ 
ህመም እና ቁርጥማትን የመሳሳሉ ህመሞች ሲያጋጥሙ 
መዳህነቱ መውሰድ በህኪሞች እንደሚመከር 
ጠቅሳ፤ መጽኃኒቱን ለመግዛት ደግሞ ከፍተኛ ወጪ 
እንደሚጠይቅ ትናገራለች፡፡ በሀገር ውስጥ ማምረት 
ከተቻለ ግን በቀላሉ እና በተመጣጣኝ ዋጋ ገዝቶ 
መጠቀም እንደሚቻል ጠቁማለች፡፡ 

‹‹ከእኛ የፈጠራ ሥራ የተማርነው ትምህርትን 
ወደተግባር በመለወጥ ችግር መፍታት የሚችል 
መሆኑን ነው፤ ይህ የሚያሳየው በሀገራችን ያሉ 
ችግሮችን  በትንሽ ነገር በቀላሉ መፍታት የሚያስችሉ 
ችግር ፈቺ  ሥራዎች መስራት  እንደሚቻል  ነው›› 
ብላለች፡፡ 

በቀጣይ ድጋፍ የሚያደርጉላቸው አካላት ካገኙ 
የፈጠራ ሥራውን ወደ ተግባር በመለወጥ  ከባህር 
ዛፍ የሚሰራውን መጽኃኒት በሀገር ውስጥ በማምረት 
ለህብረተሰቡ ተደራሽ እንደሚያደርጉ አመላክታለች፡፡ 

በአውደ ርዕዩ ሦስት አይነት የፈጠራ ሥራዎች 
ይዞ የቀረበው ሌላኛው ተሳታፊ ተማሪ አሕመድ 
ጀማል ነው፡፡ ተማሪ አሕመድ የአልሁዳ ትምህርት 
ቤት ስምንተኛ ክፍል ተማሪ ነው፡፡ በሦስቱ የፈጠራ 
ሥራዎቹ የሀገርን ችግር ሊቀርፉ የሚችሉ የመፍትሔ  
ሀሳቦች ያላቸው ቴክኖሎጂዎን ይዞ ቀርቧል፡፡

ተማሪ አሕመድ ዘመናዊ የአይነ ሥውራን ኮፊያ/
ስማርት ኬፕ/፣ የልጆች ሒሳብ መማሪያ /calculator/ 
እና ተንጠልጣይ ባቡር የተሰኙ የፈጠራ ሥራዎችን 
ሰርቷል፡፡ 

የመጀመሪያ የፈጠራ ሥራው ዘመናዊ 
የአይነሥውራን ኮፊያ /smart cape/ ነው፡፡ ይህ 
የፈጠራ ሥራ ለአይነ ሥውራን  አገልግሎት የሚሰጥ 
ሲሆን ፤ ከ20 እስከ25 ሜትር ርቀት ድረስ ያሉ 
አይነ ሥውራንን ሊጋጩ የሚችሉ ነገሮች ሲኖሩ 
ማስጠንቀቂያ በመደወል እንዲጠነቀቁ ማድረግ 
የሚያስችል ነው፡፡ በእዚህም እንደልባቸው ያለስጋት 
መንቀሳቀስ እንዲችሉ ያደርጋቸዋል ሲል አብራርቷል።

ሁለተኛው የፈጠራ ሥራ  የልጆች ሒሳብ 
መማሪያ /calculator/  ነው፤ ይህ የፈጠራ ሥራ 
ልጆችና መስማት የተሳናቸው ወገኖች የሒሳብ 
ትምህርትን በቀላሉ እንዲማሩ ያስችላል፡፡ መስማት 
የተሳናቸው ወገኖችም ሂሳብን በቀላሉ እንዲማሩ 
ይረዳቸዋል።የፈጠራ ሥራው ጥያቄና መልስ እንዳለው 
ጠቅሶ፣  ለሚቀርበው ጥያቄ መልሱ ትክክል ከሆነ 
ትክክል መሆኑን መብራት በማብራት  ያሳያል ይላል፤ 
መልሱ ትክክል ካልሆነ ደግሞ መብራቱ እንደማይበራ 
ተናግሮ፣ ተጨማሪ ሙከራዎች እንዲያደርጉ ያደርጋል 
ብሏል፡፡ ለልጆችም እንዲሁ  ሒሳብን በራሳቸው 
እንዲማሩ የሚያስችል ቀላል  ያለ የሂሳብ መማሪያ ዘዴ 
ነው ሲል አብራርቷል።

ሦስተኛው የፈጠራ ሥራ ተንጠልጣይ ባቡር 
ነው፡፡ የአስፓልቱን መንገድ ለተሸከርካሪዎች 
በመተው፣ ባቡሩ በሚሰራለት ተንጠልጣይ ሃዲድ ላይ 
እንዲንቀሳቀስ ማድረግ የሚያስችል ፈጠራ ነው ይዞ 
የቀረበው፡፡ 

እነዚህን የፈጠራ ሥራዎች በአካባቢው ከሚገኙ 
የወዳደቁ ነገሮች እንደሰራቸው የሚናገረው ተማሪ 
አሕመድ፤ ከተንጠልጣይ ባቡሩ በስተቀር ሌሎቹን 
የፈጠራ ሥራዎች  በተመጣጣኝ ዋጋ  ሠርቶ ተደራሽ 
ማድረግ እንደሚቻልም ይገልጻል፡፡ በቀጣይ የተሻሻሉ 
እንደ ሀገር ችግር የሆኑና መፍትሔ የሚያስፈልጋቸውን 
ችግሮች በመለየት የፈጠራ ሥራዎችን የመስራት ሀሳቡ 
እንዳለው ጠቁሟል፡፡   

ውሃ እንዳይባክን ለክቶ የሚቀዳ ማሽን፣

ከኮሪደር ልማቱ በስተጀርባ የሚጠበቀው የኢኮኖሚ ምንጭ
ለምለም መንግሥቱ

በኢትዮጵያ ዋና ዋና በሆኑ ከተሞች በመተግበር 
ላይ የሚገኘው የኮሪደር ልማት ሥራው በመፋጠን 
ላይ እንደሆነ የአዲስ አበባ ከተማን ተሞክሮ 
ለአብነት መጥቀስ ይቻላል፡፡ በከተማዋ ልማቱ 
ከሚካሄድባቸው አካባቢዎች በአንዳንዶቹ እየታየ 
ያለው ሥራ ከወዲሁ ለከተማዋ መልካም የሆነ 
ገጽታን ማላበስ ጀምሯል፡፡ 

የኮሪደር ልማቱ በመተግበር ላይ የሚገኘው የራሱ 
የሆነ ዓላማና ግብ ይዞ ነው፡፡ ይኸውም ከተሞችን 
ውብና ፅዱ፣ ለነዋሪዎች ምቹ፣ ተመራጭ፣ የቱሪዝምና 
ኢንቨስትመንት መዳረሻ፣ የምርምር እንዲሁም የሥራ 
ዕድል ፈጠራ ማዕከል ማድረግ ዋንኛው ነው፡፡

ከዚህ አኳያ የኮሪደር ልማቱ በአጠቃላይ በምጣኔ 
ሀብት እድገት በተለይም ከአዲስ አበባ ተጨባጭ 
ሁኔታ ለከተማዋና ለነዋሪዎችዋ ምን አይነት እድሎችን 
ይዞ ይመጣል ስንል የዘርፉን ባለሙያዎች ጠይቀናል።  
አንደኛው የምጣኔ ሀብት ባለሙያው ዶክተር 
ቆስጠንጢኖስ በረኸተስፋ ሲሆኑ፣ ሌላኛው ደግሞ 
በአዲስ አበባ ዩኒቨርሲቲ የኢትዮጵያ የአርክቴክቸር 
ሕንፃ ግንባታና ከተማ ልማት ኢንስቲትዩት መምህር 
የሆኑ አርክቴክ ብሥራት ክፍሌ ናቸው፡፡

የምጣኔ ሀብት ባለሙያው ዶክተር ቆስጠንጢኖስ 
በረኸተስፋ፣ እንደሀገር ከሰላም፣ ከሰብአዊ እርዳታ 
ፍለጋ፣ ትላልቅ ሀገራዊ ፋይዳ ካላቸው የፕሮጀክቶች 
ግንባታና መሰል አስፈላጊ ከሆኑ ተግባራት ጋር 
ተያይዞ የሚሻሙ የተለያዩ አጀንዳዎች ባሉበት 
በዚህ ወቅት የኮሪደር ልማት መከናወኑን በአድናቆት 
ገልጸዋል፡፡ ልማቱ ምጣኔ ሀብት እድገቱ ላይ 
ሊኖረው ስለሚችለው ፋይዳ፤ የኮሪደር ልማት ሥራ 
ሙሉ ለሙሉ ተጠናቅቆ ጥቅም ላይ ሲውል በሂደት 
የሚታይና በጥናትም የሚለይ ቢሆንም ልማቱ ይዞ 
የሚመጣውን እድል ግን ከወዲሁ መተንበይ ይቻላል 
ይላሉ፡፡  

ዶክተር ቆስጠንጢኖስ፣ ከነዋሪዎች ተጠቃሚነት 
አንጻር፤ መሠረተ ልማት የተሟላላቸው ከተሞች 
ነዋሪዎች የሥራ ዕድል እንዲፈጥሩ የበለጠ 
እንዲነቃቁ የሚያስችላቸው መሆኑን ተናግረዋል፡
፡ የከተማ አስተዳደሮች ሕዝቡን ያሳተፈ የልማት 
አቅጣጫ በመቀየስ ለመኖሪያና ለሥራ ምቹ የሆነ 
አካባቢ መፍጠር ሲችሉ ደግሞ ለውጥና እድገት 
እንደሚመዘገብም አስረድተዋል፡፡

እንደ ዶክተር ቆስጠንጢኖስ ማብራሪያ፤ ከተሞች 
በባህሪያቸው የግብርና ሥራ የሚከናወኑባቸው 
አይደሉም፡፡ ከከተማ ነዋሪው የሚጠበቀው ነገር 
ሥራ ፈጣሪ እንዲሆን ነው፡፡ በዚህ ረገድ በተለይ 
በከተሞች መደበኛ ባልሆነ የንግድ እንቅስቃሴ 
ውስጥ የሚገኙ ዜጎች የእለት ኑሮአቸውን በመሸፈን 
የመንግሥትን ጫና በመቀነስ ሚናቸው ከፍ ያለ 
ነው፡፡ ከአነስተኛ የንግድ ሥራ ተነስተው ከፍተኛ 
ደረጃ ላይ ሲደርሱም ግብር በመክፈል የሚወጡት 
ኃላፊነት በሚሰሩባቸው ከተሞች ውስጥ ለውጥ 
እንዲመጣ በማድረግና በሀገር ምጣኔ ሀብት ላይም 
ከፍ ያለ ድርሻ ይወጣሉ፡፡ የከተማ ነዋሪ ኢኮኖሚውን 
ማሳደግ የሚችለው በዚህ መልኩ ነው፡፡

ሥራ መፍጠር የግሉ ዘርፍ ድርሻ ነው የሚሉት 
ዶክተር ቆስጠንጢኖስ፣ ሆኖም ግን አሁን ባለው 
ሁኔታ መንግሥት ሁሉንም ነገር ለማሟላት ጥረት 
እያደረገ እንደሆነ ይገልጻሉ፡፡ እርሳቸው እንዳሉት 
ያለፉ ተሞክሮዎችም የሚያሳዩት፣ በኢትዮጵያ 
ተጨባጭ ሁኔታ ለኅብረተሰቡ ሁሉም ነገር ማሟላት 
የሚጠበቀው ከመንግሥት ነው፡፡ መንግሥትም 
ድርሻው አድርጎ እየተወጣ ነው፡፡ መንግሥት የዜጎች 
ደህንነትና ሀገር እንዲጠበቅ፣ መሠረተልማትን 
ጨምሮ እንደ ጤና  ትምህርት ያሉ ማኅበራዊ 
አገልግሎቶችን ምቹ በማድረግ በስትራቴጅና ፖሊሲ 
በመደገፍ፣ የተለያዩ እገዛዎችንም በማድረግ ዜጎች 
በተፈጠረላቸው ምቹ ሁኔታ ሥራ ፈጣሪ እንዲሆኑ 
ማስቻል ነው፡፡ የኮሪደር ልማቱም ቢሆን መደረግ 
የነበረበት ባለሀብቶች እንዲሰሩት ነው፡፡ እንዲህ 

ያሉ የልማት ሥራዎች ወደፊት በዚህ መልኩ ቢታዩ 
የመንግሥትን ጫና ይቀንሳል፡፡  እንዲህ ያለው 
አቅጣጫ በአንዳንድ ሀገር የተለመደና ውጤትም 
ያመጡበት ጉዳይ ነው፡፡

ልማቱ እንደከተማ ምን እድል ይዞ ይመጣል 
ለተባለውም ዶክተር ቆስጠንጢኖስ፣ አዲስ አበባ 
ከተማ  የአፍሪካ የፖለቲካና የዲፕሎማሲ ዋና ከተማ 
እንደመሆኗ ይህን የሚመጥን የከተማ ገጽታ ግንባታ 
ቀዳሚው መሆን አለበት የሚል እምነት አላቸው፡፡ 
የመኪና ፍሰቱ ምቹ እንዲሆን መደረጉ፣ በአዲስ አበባ 
ከተማ ቀድመው ከተገነቡት የሆቴል ኢንደስትሪዎችና 
ከሌሎች  መሠረተልማቶች ጋር ተደምረው ያሉት 
አቅርቦቶች የከተማዋን ማደግ አመላካች ተደርጎ 
እንደሚወሰድ ያስረዳሉ፡፡ 

በዚህም ከተለያዩ ሀገራት የሚመጡ የውጭ 
ሀገር ዜጎችን ትኩረት በመሳብ ገጽታን እንደሚገነባ፣ 
በሌሎች ሀገሮች እንደተለመደው በኢትዮጵያ ውስጥ 
መኖሪያ ቤት ገንብተው ለመኖርና በተለያየ የሥራ 
ዘርፍ ለመሰማራት ፍላጎት ያድርባቸዋል ሲሉም 
ገልጸዋል፡፡ አንዳንዶችም በአዲስ አበባ ከተማ 
ውስጥ በተገነቡ የሆቴል ቤቶች እየተደነቁ እንደሆነ 
ጠቁመዋል፡፡ 

የኢትዮጵያ አየር ፀባይና መልክአምድር በውጭ 
ዜጎች ተፈላጊ ከመሆኑ ጋር ተዳምሮ ከተማዋ 
ንጹና ውብ ስትሆን በጎዳናዋ ላይ በመንቀሳቀስ 
ለመናፈስና ለመዝናናት ምርጫቸው እንደሚሆንም 
አመልክተዋል፡፡ ኢትዮጵያ በውጭ ሀገር ዜጎች 
ተፈላጊነቷ ሲጨምር የምታገኘው የውጭ ምንዛሪም 
በዚያው ልክ እንደሚጨምርና ይህ ደግሞ የውጭ 
ምንዛሪ እጥረትን በማቃለል ለኢኮኖሚ እድገት ሚና 
እንደሚኖረው ገልጸዋል፡፡

የሚፈለገው ውጤት ላይ ለመድረስ ግን ራዕይ 
ያለው የከተማ አስተዳደር ያስፈልጋል የሚሉት 
ዶክተር ቆስጠንጢኖስ፣ ‹‹አሁን ላይ ሰው ዱባይ 
መሄድን እንደትልቅ ነገር አድርጎ ያያል፡፡ ዱባይን 
ለማየት የሚፈልጉ ጥቂት የሚባሉ አይደሉም፡፡ አዲስ 
አበባ ከተማንም እንደ ዱባይ በተመሳሳይ ተፈላጊ 
ከተማ ማድረግ ይቻላል፡፡ ዱባይ አሁን የምትገኝበት 
ደረጃ ላይ የደረሰችው በ40 ዓመት ታሪክ ውስጥ 
ነው፡፡ ለስኬታማነቷም ከሚጠቀሱት አንዱ ጥሩ 
የከተማ አስተዳደር መገንባት መቻሏ ነው›› ሲሉ 
አስረድተዋል፡፡

በአዲስ አበባ ዩኒቨርሲቲ የኢትዮጵያ 
የአርክቴክቸር ሕንፃ ግንባታና ከተማ ልማት 
ኢንስቲትዩት መምህር አርክቴክ ብሥራት ክፍሌ 
በበኩላቸው፤ በጥናትና በተለያየ መንገድ ወደፊት 
መታየት አለበት የሚለውን የዶክተር ቆስጠንጢኖስን 
ሀሳብ ይጋራሉ፡፡ የኮሪደር ልማቱ ለእግረኞች 
ቅድሚያ የሰጠና ለብስክሌት የሚሆን አመራጭንም 
ያካተተ መሆኑ ልማቱ በትክክለኛው አቅጣጫ ላይ 
የተጓዘ መሆኑን እንደሚያሳይና  ይህንንም በመልካም 

ጎኑ እንዳዩት ጠቅሰዋል፡፡ 
የኮሪደር ልማቱ በከተማዋ ቀድሞ የተከናወኑ 

ፓርኮች ላይ ውበት በመጨመር መልካም ገጽታ 
እንዲኖረው በማድረግ ሊኖረው የሚችለውንም  
አስተዋጽኦ ከወዲሁ መገመት እንደሚቻል ገልጸዋል። 
ከዚህ አንጻርም የኮሪደር ልማቱ ብዙ በረከቶችን ይዞ 
ሊመጣ የሚችል እንደሆነም ጠቅሰዋል፡፡

ከተማዋ ላይ እንዲህ ያሉ ለውጦች መኖራቸው 
ቀደም ሲል በተለያየ የንግድ ሥራ ላይ ተሰማርተው 
ለኅብረተሰቡ አገልግሎት ሲሰጡ የነበሩ የንግድ 
ተቋማት አገልግሎታቸውን በተሻለ ሁኔታ ለማሳደግ 
ምቹ ሁኔታን እንደሚፈጥርላቸው፣ የተሻለ አገልግሎት 
ሲኖራቸው ደግሞ ገቢያቸውም ከፍ እንደሚል፣ 
የንግዱ ማኅበረሰብ ገቢ ሲጨምር ከተማ አስተዳደሩ 
ከነጋዴው የሚሰበስበው ግብርም እንደሚጨምርና 
ይህም በከተማዋ ምጣኔያዊ ሀብት ላይ አስተዋጽኦ 

እንደሚያበረክት አስረድተዋል፡፡ እንደርሳቸው ገለፃ 
የተሻለ ገቢ ኖሮት ያደገ ከተማ ደግሞ የነዋሪውን 
ፍላጎት በቀላሉ በማሟላት ክፍተቶችንና ቅሬታዎችን 
ይቀንሳል፡፡ 

እንደ መምህር አርክቴክ ብሥራት ገለጻ፤ 
የመንገድ መሠረተልማቱ ትራንስፖርት ፍሰቱን  
ከማሳለጥ በተጨማሪ፤ በኮሪዶሩ ግራና ቀኝ በርካታ 
አገልግሎቶች እንዲኖሩ፣ አገልግሎቱንም ተከትሎ 
የተጠቃሚው ቁጥር እንዲጨምር በማድረግ በገቢ 
ተጠቃሚ መሆን የሚቻልበትን ዕድል ይፈጥራል፡፡ 

ከመንገዱ በስተጀርባ የሚኖረውን ነዋሪ 
የሚመጥን አገልግሎት በማቅረብ ኢኮኖሚያዊ 
ተጠቃሚነትን ማሳደግ ሌላው አማራጭ እንደሆነ 
የሚጠቅሱት  መምህር አርክቴክ ብሥራት፣ 
እንደየአካባቢው ተጨባጭ ኢኮኖሚያዊ 
ተጠቃሚነት ምቹ ማድረግ እንደሚያስፈልግም 
ጠቁመዋል፡፡ በሌላ በኩል ደግሞ በተለያየ አነስተኛ 
ንግድ ላይ ተሰማርተው ይንቀሳቀሱ የነበሩና ለኮሪደር 
ልማቱ ተብሎ ከአካባቢያቸው የተነሱ የኅብረተሰብ 
ክፍሎች በተሻለ ሁኔታ ሥራቸውን የሚሰሩበት 
ሁኔታ በማመቻቸት ማመጣጠን የሚቻልበትን 
እድል በመፍጠር ሁሉም አይነት ነጋዴ ለከተማዋ 
ብሎም ለሀገር ኢኮኖሚ እድገት አስተዋጽኦ 
እንዲኖረው ማድረግ እንደሚቻልና ዘላቂ የሚባል 
መፍትሄ የሚያመጣም ተደርጎ እንደሚወሰድ ከነዋሪ 
አንፃር ያለውን ተጠቃሚነት አስረድተዋል፡፡

ከከተማዋ የኢኮኖሚ ተጠቃሚነት አንፃርም 
መምህር አርክቴክ ብሥራት፣ ‹‹የአዲስ አበባ ከተማ 
መንገዶች ባለሥልጣን ሙሉ ለሙሉ የእግረኛ 
መንገድ ላይ ትኩረት አድርጎ ቢሰራ አዲስ አበባ 
ከተማን ሙሉ ለሙሉ መቀየር ይቻላል የሚል 
እምነት አለኝ፡፡ ይሄን ያልኩበት ምክንያት እስከዛሬ 
ስንጠቀምባቸው የነበሩት የእግረኛ መንገዶች በቅጡ 
የተሰሩ ባለመሆናቸው እግረኛውን ምቾት የሚነሱ 
ናቸው፡፡ ቆሻሻ ፍሳሽ ማስወገጃዎቹ በደረቅ ቆሻሻ 
የተደፈኑ፣ ክዳን ባለመኖሩ ለአደጋ የሚያጋልጡ፣ 
ብዙ እንከን ያለባቸው ናቸው” ብለዋል፡፡ 

አሁን ላይ እየተከናወነ ባለው የኮሪደር ልማት 
የእግረኛ መንገድ ትኩረት የተሰጠው በመሆኑ ምቾቱ 
ለነዋሪው ብቻ ሳይሆን ለጉብኝት ወደመዲናችን 
የሚመጡ ሁሉ የሚደሰቱበት ይሆናል፡፡ በተለይም 
የኢትዮጵያን ንጹህ አየር የሚናፍቁ የውጭ ሀገር 
ዜጎች በአዲስ አበባ ከተማ ጎዳና ላይ እንደልባቸው 
ይንሸራሸራሉ፡፡ የውጭ ዜጎችን መሳብ ደግሞ 
ጥቅሙ ዘርፈብዙ ነው፡፡ አንዱ የገጽታ ግንባታ 
ሲሆን፣ ሌላው የገቢ ምንጭ በመሆኑ ነው በማለት 
አስረድተዋል፡፡ 

ኢትዮጵያ በውስጥ የገጠማት የሰላም ችግር 
በዘላቂነት ተፈትቶ ሙሉ ለሙሉ ወደሰላሟ 
ስትመለስ የአዲስ አበባ ከተማ መንገዶች የጎብኝዎች 
መናኻሪያ እንደምትሆን እምነታቸው እንደሆነ 
የሚገለጹት መምህር አርክቴክ ብሥራት፣ ‹‹ኢትዮጵያ 
ከዚህ ቀደም የቱሪዝም መዳራሻ ሆና የምትታወቀው 
በሰው ሰራሽና በተፈጥሮ ሀብቷ፣ በመልካምድሯ፣ 
በታሪኳ፣ በባህሏና ሌሎችም ነበር፡፡ አሁን ደግሞ 
ለቱሪዝም ምቹ የሆነ የመንገድ መሠረተልማት 
አላት በሚለው እንድትታወቅ ዕድሎች እየተፈጠሩ 
ነው›› በማለት የመንገድ መሠረተልማቱን የወደፊት 
እድሎች ጠቅሰዋል፡፡

አዲስ አበባ ከተማን ጨምሮ በተመረጡ ዋና 
ዋና ከተማ በመከናወን ላይ ያለው የኮሪደር ልማት 
በባለሙያዎቹ እንዲህ ተስፋን አሳድሯል፡፡ የገቢ 
ምንጭ ሆነው በከተሞቹና በሀገር ምጣኔ ሀብት 
እድገት ላይ ሚና እንዲኖራቸው ልማቱ ተጠናቅቆ ወደ 
አገልግሎት ሲገባ በክትትልና ቁጥጥር የታለመለትን 
ዓላማ እንዲያሳካ የቤት ሥራ መኖሩን በገለጻቸው 
አብራርተዋል፡፡ ነዋሪው የተሰራውን ልማት 
በባለቤትነት እንዲጠብቀው የሚያስችሉ ሥራዎችን 
መሥራት ከከተማ አስተዳደሮቹ የሚጠበቅ ኃላፊነት 
እንደሆነም አስገንዝበዋል፡፡  

መምህር አርክቴክት ብሥራት ክፍሌ፤ ዶክተር ቆስጠንጢኖስ በረኸተስፋ፤

የተሻለ ገቢ ኖሮት ያደገ 
ከተማ ደግሞ የነዋሪውን 

ፍላጎት በቀላሉ በማሟላት 
ክፍተቶችንና ቅሬታዎችን 

ይቀንሳል

ሴቶች
ማህበራዊ

አዲስ ዘመን   ማክሰኞ ሰኔ 11 ቀን 2016 ዓ.ም

አስመረት ብስራት

ትውልድ ለማሰቀጠል ዋናው መሰረት እናትነት 
ነው። በሴትነት ውስጥ የተሰጠ ታላቅ ፀጋ እናትነት 
ከፀጋነቱም በላይ በርካታ ኃላፊነቶችን በውስጡ 
የያዘ ስለመሆኑ ይታወቃል። ለዚህም መሰለኝ 
የአዲስ አበባ ከተማ አስተዳደር ሴቶች ሕፃናት እና 
ማኅበራዊ ጉዳይ ቢሮ የሕፃናት የተሟላ እድገት 
በሴቶች እጅ ነው የሚሉን።

 ይህ ጉዳይ የተነሳው የአዲስ አበባ ከተማ 
አስተዳደር ሴቶች ሕፃናት እና ማኅበራዊ ጉዳይ 
ቢሮ በበጀት ዓመቱ ሁለት ጊዜ የሕፃናት ሁለንተናዊ 
ተሳትፎ፣ ቤተሰባዊና ማኅበረሰባዊ ጥበቃ እና 
መብት ደኅንነታቸው ከማስከበር አኳያ ሁለት 
ጊዜ ደማቅ ፌስቲቫሎችን ያካሂዳል የሚለውን 
ጉዳይ ለጋዜጠኞች በተናገረበት ወቅት ነው፡፡ 
ቢሮው እንደሚለው ኅዳር 11 ዓለም ዓቀፍ የሕፃናት 
ቀን እና ሰኔ 9 የአፍሪካ ሕፃናት ቀን ሲያከብር  
በቢሮው የተከናወኑ ተግበራትን ሊያሳይ ብሎም 
ለማኅበረሰቡ ግንዛቤን ሊፈጥር የሚያስችል መርሃ 
ግብር እየተዘጋጀ መሆኑን ተናገሯል።

በያዝነውም ዓመት የአፍሪካ የሕፃናት ቀንን 
በአፍሪካ ለ34ኛ እንደ ሃገር ለ33ኛ ጊዜ “የሕፃናትን 
ትምህርት፣ ተሳትፎ እና ጥራት ለማሳደግ ጊዜው 
አሁን ነው” በሚል መሪ ቃል በየክፍለ ከተማው 
እና እንደ ማዕከል በቢሮው በተለያዩ ውይይቶች፣ 
የግንዛቤ መስጫ መድረኮች እና አዝናኝ መርሃ 
ግብር ኩነቶችን በማካሄድ ላይ ይገኛል፡፡  

የበዓሉን መከበር አስመልክቶ ጋዜጣዊ 
መግለጫውን የሰጡት የቢሮው ሕፃናት ዘርፍ 
ምክትል  ኃላፊ ወይዘሮ እመቤት ተስፋዬ የከተማው 
አስተዳደሩ ለነገ ሀገር ተረካቢ ሕፃናት ልዩ ትኩረት 
ሰጥቷል፤ ቢሮውም በከተማ አስተዳደሩ የተሰጠው 
ተልእኮ መሰረት በማድረግ ከቀዳማይ ልጅነት 
ጀምሮ እስከ ሕፃናት አስተዳደግ፣ መብትና ደህንነት 
ላይ ዘርፈ ብዙ ስራዎች እየሰራ መሆኑን ገልፀዋል፡፡

ይህ ማለት አንዲት እናት በማህፀኗ ልጅ 
ካደረ ጀምሮ በተለያዩ ኢኮኖሚያዊ ችግሮች 
ምክንያት ፅንሱ ጉዳት እንዳይደርስበት የተለያዩ 
ድጋፍ የሚደረጉበት ሁኔታ መኖሩን አመላክቷል። 
እናት ደህና መሆኗ ለልጅ ጤና ነውና ነፍሰጡሯ 
የተመጣጠነ ምግብ አግኝታ በቂ የሕክምና 
ክትትል አድርጋ በኢኮኖሚ  እየተደገፈች ትወልድ 
ዘንድ የከተማ መሰተዳደሩ ከፍተኛ በጀት በጅቶ 
እየተንቀሳቀሰ ስለመሆኑ ተናግረዋል።

በእርግዝና ጊዜ የተጀመረው ድጋፍ ሕፃኑ 
ተወልዶ ምግብ እስኪጀምር ለአጥቢ እናት ድጋፍ  
እየተደረገ ይቆያል። ከዛም በኋላ ልጁ ተጨማሪ 
ምግብ ሲያስፈልገው ተጨማሪ አልሚ ምግቦች 
እየቀረበለት በአካልም በአእምሮም የጎለበተ ልጅ 
እንዲሆን በከተማ መስተዳደሩ ታስቦ የተዘጋጀ 
ፐሮጀከት ድጋፉን ያስቀጥላል ብለዋል።

እናትም ልጄም ምን ላብላው ብላ ሳትሳቀቅ 
የምግብ አቅርቦት ከመኖሩም በሻገር፤ በድህነት 
ቅነሳ አገልግሎትም እናት ተገቢውን ደጋፍ እያገኘች 
ሳትቸገር ለልጇ በቂ ፍቅርና ክብካቤ እየሰጠች 
ታሳድጋለች። ከዚህም በተጨማሪ ማኅበረሰቡ 
ስለ ሕፃናት አስተዳደግ በቂ ግንዛቤ እንዲኖረው 
የተለያዩ ድጋፎችን እየተደረገ መሆኑን ገልፀዋል።

ወይዘሮ እመቤት አክለውም የሕፃናት መብትና 
ደህንነት በማስጠበቅ፣ ክብካቤና አስተዳደግ ላይ 
የሚታዩ ክፍተቶች ግንዛቤ በማሳደግ ማረም ተገቢ 
በመሆኑ በዓመት 2 ጊዜ የሕዝብ ንቅናቄ ለመፍጠር 
የሚያስችሉ የዓለም ሕፃናት ቀን እና የአፍሪካ ሕፃናት 
ቀንን ምክንያት በማድረግ ፌስቲቫል እንደሚዘጋጅ 
ተናግረዋል፡፡ 

በዚህ ዓመትም ሕዳር 11 የዓለም ሕፃናት ቀን 
በተለያዩ ሁነቶች በርካታ የከተማችን ነዋሪ እና  
ሕፃናት በማሳተፍ የተከበረ መሆኑን ጠቁመው፤ 
በአፍሪካ ለ34ኛ በሀገራችን ለ33ኛ ጊዜ የሚከበረው 
የአፍሪካ ሕፃናት ቀን በተለያዩ ሁነቶች የተለያዩ 

ባለድርሻ አካላትን በማቀናጀት እንደሚከበር 
አብራርተዋል፡፡ 

በቢሮው የሕፃናት መብት ደህንነት ማስጠበቅ 
ዳይሬክተር አቶ አንዱአለም ታፈሰ የዘንድሮው 

የአፍሪካ ሕፃናት ቀን በነገ ሀገር ተረካቢ ትውልድ 
ቀረፃ ከፍተኛ አስተዋፅኦ ባለው በሕፃናት ትምህርት 
ተሳትፎና ጥራት ላይ ትኩረት ያደረገ መሆኑ ልዩ 
ያደርገዋል፡፡  የሕፃናት ሁለንተናዊ ዕድገት የተሟላ 
ሊሆን የሚችለው መንግስት በሰጠው ልዩ ትኩረት 
ልክ ሁሉም ባለድርሻ አካላት ትኩረት ሰጥተው 
ሲሰሩበት ነው ብለዋል፡፡

የሕፃናት መብትና ደህንነት ማስጠበቅ ቡድን 
መሪ አቶ አናንያ ያዕቆብ በበኩላቸው የዘንድሮው 
የአፍሪካ ሕፃናት ቀን የተለያዩ አካላትን ያሳተፉ 
የምክክር መድረኮች፣ ፓናል ውይይት እና ከሁሉም 
ክፍለ ከተሞች የተውጣጡ ሕፃናትና ወላጆች 
(አሳዳጊዎች) ያሳተፈ ፈስቲቫል ከከተማው ባህል፣ 
ቱሪዝምና ኪነ ጥበብ ቢሮ ጋር በመቀናጀት 
እንደሚከበር ተናግረዋል፡፡

እንደ ወይዘሮ እመቤት ሕፃናት በየትኛውም 
ረገድ ቢሆን መብት ደኅንነታቸው ተጠብቆ፣ ምቹ 
አካባቢ ተፈጥሮላቸው፣ በዕውቀትና በሥነምግባር 
የተነጹ እንዲሆኑ እና ለነገ ጥሩ ተወዳዳሪ ሆነው 
እንዲወጡ ለማስቻል ዛሬ ብዙ ልንሠራ ይገባል፡፡ 
በዚህም ምክንያት የአዲስ አበባ ሴቶች፣ ሕፃናትና 
ማኅበራዊ ጉዳይ ቢሮ በከተማዋ ለሚገኙ ሕፃናት 
መብታቸውን ከማስጠበቅ እና ደኅንነታቸውን 
ከማረጋገጥ አንጻር በርካታ ሥራዎች እየተተገበሩ 
ይገኛሉ፡፡ 

ከተከናወኑት ተግባሮች መካከልም ማንኛውም 
ሕፃን የልደት ምዝገባ ምስክር ወረቀት የማግኘት 
መብቱ እንዲረጋገጥ በማድረግ 155ሺ063 የሕፃናት 
ምዝገባ ተደርጓል።  ሕፃናት በጤና እንዲኖሩ 
አስፈላጊ ክትባቶችን ስለመከተባቸው በመከታተል 
477 ሺ 220 ለሚሆኑ ሕፃናት ከትባቶች 
መዳረሳቸውን ለማወቅ አንደተቻለ አብራርተዋል።

ሕፃናት ከጉልበት ብዝበዛ፣ ያለዕድሜ ጋብቻ 
እና መሰል ጥቃቶች ነጻ እንዲሆኑ መሥራት፤ ሕፃናት 
በወላጆች እና በአሳዳጊዎቻቸው በተሻለ አያያዝና 
አስተዳደግ በሥነምግባር ታንጸው እንዲያድጉ 
ግንዛቤ መስጠት፣ ማሠልጠን 7ሺ 820 ቤተሰቦች 
ስልጠና አግኝተው ልጆቻቸውን በተገቢው መልኩ 
እንዲያሳድጉ ማድረጋቸውም ወይዘሮ እመቤት 
አስረድተዋል።

ትምህርት ቤቶች ከሕፃናት ጥቃት እና ከአድልኦ 
ድርጊት ነጻ እንዲሆኑ እንዲሁም ልዩ ፍላጎት 
ያላቸውን ሕፃናት እንደአስፈላጊነቱ የትምህርት 
ድጋፍ በማድረግ ማስተማሪ ስራ እየሰራ መሆኑን 
እንደሚከታተሉ ያስረዱት ወይዘሮ አመቤት ሕፃናት 
የአንደኛ ደረጃ ትምህርታቸውን በትክክለኛው 
ዕድሜ መጀመራቸውን ማረጋገጥ እና መሰል 
የመብት ማስጠበቅ ተግባራትን እያከናወንን 
እንገኛለን ብለዋል፡፡

በተጨማሪም የሕፃናት ጉልበት ብዝበዛ 
ምጣኔን፣ ያለዕድሜ ጋብቻ ምጣኔን፣ ከሕፃናት 
ጥቃት እና መድልኦ ነጻ ስለኾኑ ትምህርት ቤቶች 
ምጣኔ፣ ልዩ ፍላጎት ያላቸው ተማሪዎች የትምህርት 
ድጋፍ ስለማግኘታቸው እና በአዎንታዊ አስተዳደግ 
ተይዘው ስላሉ ሕፃናት ምጣኔ በ119 ወረዳዎች መረጃ 
በመሰብሰብ የዳሰሳ ጥናት መሥራት መቻሉንም 
ተናግረዋል። 

ሌሎች ሴክተር መስሪያ ቤቶች የሕፃናትን 
ጉዳይ በዕቅዶቻቸውና በፕሮግራሞቻቸው 
አካተው እንዲተገብሩ የተለያዩ ተግባራት 
መከናወናቸውን የተናገሩት ወይዘሮ እመቤት 
በዚህ ተግባር ተቋማቱ ዐቅማቸውን እንዲያጎለብቱ 
የዐቅም ግንባታ ሥልጠና የመስጠት፣ ክትትል 
ድጋፍና በማድረግ በግብረ-መልስ ሥራዎቻውን 
ማጠናከር፣ የመንግሥትና መንግሥታዊ ያልሆኑ 
የሕፃናት ማሳደጊያ ተቋማት ውስጥ የሚኖሩ 
ሕፃናት አያያዛቸውና አስተዳደጋቸው በስታንዳርዱ 
መሠረት ተገቢውን አገልግሎት ማግኘታቸውን 
የሚያሳይ የክትትልና ድጋፍ ሥራዎችን በማከናወን 
የተሻለ አገልግሎት እንዲሰጡ በማገዝ የሕፃናት 
መብት ተጠቃሚነት ላይ አበክሮ እየሠራ ይገኛል 

ብለዋል፡፡ 
ለልጅ እናት ካልሆነም የተማሏ ቤተሰብ 

በማስፈለጉ ወላጅና አሳደጊ የሌላቸውን ልጆች 
በአማራጭ የሕፃናት ድጋፍ ክብካቤ አገልግሎት 
እንዲያገኙ መደረጉን የቢሮው ሕፃናት ዘርፍ 
ምክትል ቢሮ ኃላፊ  ወይዘሮ እመቤት ተናግረዋል።

በአማራጭ የሕፃናት ድጋፍ ክብካቤ 
አገልግሎቱም በሃገር ውስጥ ጉዲፈቻ 181 ሕፃናት፣ 
በአደራ ቤተሰብ አገልግሎት 50 ሕፃናት ቤተሰብ 
እንዲያገኙ ተደርጓል ብለዋል።

አክለወም በዚህ ዓመት ሰኔ 9 ቀን 2016 
ዓ.ም የተከበረው የአፍሪካ ሕፃናት ቀን “የሕፃናትን 
ትምህርት፣ ተሳትፎ እና ጥራት ለማሳደግ ጊዜው 
አሁን ነው” በሚል መሪ ቃል መሠረት መጪው ጊዜ 
ዛሬ በልጆች ትምህርት ላይ የተመሠረተ እንደመኾኑ 
መጠን በሕፃናት ትምህርት ላይ አጠንክረን ልንሠራ 
ይገባል የሚል ሀሳብ የያዘ መሆኑንም ጠቆመዋል፡፡ 

ትምህርት ለአንድ ሃገር የነቃ ማኅበረሰብ 
ከመፍጠር፣ ኢኮኖሚያዊ ዕድገት ከማምጣት፣ 
ማኅበረሰባዊ ትብብር ከማጠናከር የዕውቀት ሽግግር 
ከማድረግ፣ አኗኗርን ከማዘመን እና የማኅበረሰቡን 
የኑሮ ስልት ከማቅለል አንጻር ከፍተኛውን ድርሻ 
ይወጣል፡፡ 

ትምህርት ለሁሉም ዜጎች ተደራሽ መኾን 
ያለበት ዓለም ዐቀፋዊ፣ መሠረታዊና ሰብአዊ 
መብት ነው። የሕፃናት ትምህርት ማሳደግ ሲባል 
መደበኛ ትምህርት የማግኘት እና በትክክለኛው 
ዕድሜአቸው የአንደኛ ደረጃ ትምህርት መጀመር 
የመማር ዕድላቸውን ማሳደግ ማለት ነው። 
በተጨማሪም ለትምህርት ቤቶች ተጨማሪ 
የማስተማሪያ ግብዓቶችን መስጠት፣ የተሻሉ 
የሠለጠኑ መምህራንን መቅጠር፣ የወላጆች 
ተሳትፎን ማሳደግ፣ ከጥቃት ነጻ እና ምቹና ደኅንነቱ 
የተረጋገጠ የት/ቤት አካባቢ መፍጠር፣ ከትምህርት 
የተገለሉ እና ልዩ ፍላጎት ያላቸው የሕፃናትን በአካቶ 
ሙሉ ተሳትፎ እንዲያደርጉ ተግባራዊ ማድረግ 
ነው።

የሕፃናትን የትምህርት ተሳትፎ ማሳደግ፡ 
ተማሪዎች ሃሳባቸውን፣ ፍላጎታቸውን እና 
ስሜታቸውን እንዲያካፍሉ በማገዝ፤ ሰሚ 
የማግኘት፣ ክብር እንዲሰማቸው ማድረግ እና 
በክፍል ውስጥ በውሳኔ አሰጣጥ ሂደቶች ውስጥ 
እንዲሳተፉ በማበረታታት የበለጠ ንቁ ተሳታፊ 
ማድረግ ነው፡፡

የሕፃናት የትምህርት ጥራትን ማሳደግ 
በትምህርት ሥርዓት ውስጥ ደረጃውን የጠበቀ 
ሥርዓተ ትምህርት ማዘጋጀት እና ማቅረብ፣ ዘመናዊ 
የማስተማሪያ ቴክኖሎጂዎችን እና የትምህርት 
ግብአቶችን ማካተት፣ ቀጣይነት ያለው የመምህራን 
ሙያዊ ዕድገት ማረጋገጥ፣ የሕፃናት/የተማሪዎችን 
ፍላጎቶች መለየት እና ፍትሐዊ እና ሁሉን ዐቀፍ 
የትምህርት ዕድሎችን የሚያበረታቱ እርምጃዎችን 
መተግበር ነው።

ስለዚህም የሕፃናትን ትምህርት፣ ተሳትፎ እና 
ጥራት ማሳደግ ፍትሐዊነትን፣ ዘላቂ ልማትን፣ 
ኢኮኖሚያዊ ዕድገትን፣ ጤናን እና ደኅንነትን፣ 
ዲሞክራሲያዊ እሴቶችን ለማሳደግ እና መልካም 
አስተዳደርን ለማስፈን ወሳኝ ጠቀሜታ አለው። 
ስለሆነም ሁሉም ሕፃናት ጥራት ያለው ትምህርት 
እንዲያገኙ፣ በሚመለከቷቸው ጉዳዮች ሁሉ በንቃት 
እንዲሳተፉ ዛሬ ላይ የጋራ ርብርብ ያስፈልጋል።

የሀገር ተረካቢ የሆኑት ሕፃናት ተወልደው 
በትምህረት ጎልብተው ሙሉ ሰው እስኪሆኑ 
ድረስ በተለያየ ደረጃ የሁሉም ማኅበረሰብ የተለያዩ 
ድጋፎች ለደረግ ይገባል። ልጅ የተማላ  ጤናን 
ይዞ እንዲያድግ እናት የበለጠውን ኃላፊነት 
ብትወሰድም ቅሉ ሁሉም ማኅበረሰብ የበኩሉን 
ድርሻ መወጣቱ ግድ መሆኑን ወይዘሮ እመቤት 
አስረድተዋል። እኛም ሀገር ተረካቢው ትውልድ 
በአእምሮም በአካልም የጎለበተ ይሆን ዘንድ ሁሉም 
ኃላፊነቱን እንዲወጣ  እየጠየቀነ የዛሬውን አበቃን። 
ቸር ይግጠመን።

ለሕፃናት ሁለንተናዊ እድገት የላቀው የሴቶች ሚና

በአማራጭ የሕፃናት ድጋፍ 
ክብካቤ አገልግሎቱም በሃገር 

ውስጥ ጉዲፈቻ 181 ሕፃናት፣ 
በአደራ ቤተሰብ አገልግሎት 50 

ሕፃናት ቤተሰብ እንዲያገኙ 
ተደርጓል ብለዋል

ማረፊያ

ዓለም አቀፍ

አዲስ ዘመን ድሮ

በ1962 ዓ.ም የታተሙ ጋዜጦችን ለዛሬው አዲስ 
ዘመን ድሮ ዓምዳችን መርጠናል፡፡     ከ1950ዎቹም 
የተለያዩ አስደናቂ ዘገባዎችን አካተናል፡፡ በኤሌክትሪክ 
የሚሽከረከር አውቶሞቢል ተሠራ የሚለው ዜና 
ብዙዎች የዘመናችን ከስተት አድርገው ቢመለከቱትም 
ግኝቱ የቆየ ስለመሆኑ ይህ ዘገባ ይነግረናል፡፡ ይህንንና 
ሌሎች ቆየት ያሉ ዘገባዎችን ለትውስታ ያህል 
እንመልከት፡፡ 

 በኤሌክትሪክ የሚሽከረከር 
አውቶሞቢል ተሠራ

   የጥንቱ ጥበብ ባቀረበው በቤንዚን ናፍጣና 
በላምባ ሲሽከረከር በኖረው ፤ በድሮውና በዛሬው 
ተሽከርካሪ ምትክ የሚያገለግል ፤ በኤሌክትሪክ ኃይል 
የሚሮጥ ኦቶሞቢል ተሠርቷል፡፡ ኦቶሞቢሉ እገበያ 
ውስጥ የሚውለውና ለሽያጭ የሚቀርበው ጊዜ 
የጠተወሰነ ባይሆንም፤ ትክክለኛውን ውጤት ለዓለም 
ጋዜጦች የሚያቀርበው በ ፲፱፻፷፫ የኢትዮጵያዊ ዓ.ም 
ማብቂያ ግድም እንደሆነ ታውቋል፡፡

  ይህንንም መኪና ሠርቶ ለማውጣት የወሰደው 
የጥናት ጊዜ ፤ ከ፲ ዓመታት በላይ ፈጅቷል፡፡ መኪናውን 
በእሳት ኃይል ሊያንቀሳቅስ የሚችለው የባትሪው 
አሠራር ልዩ ዘዴ ነው፡፡ 

   ምንም እንኳ እስከዛ ድረስ በሌላ   ሰው እጅ   
ባይታይም አንዲት አነስተኛ ካሚዎኔት ተሠርቶ 
ለሙከራ ያህል በሰዓት ፹ ኪሎ ሜትር እየተሽከረከረ 
ጥሩ ውጤት አሳይቷል፡፡

የተሞከረበት ጐዳና  ርዝመት ፩፻፳ ኪሎ ሜትር 
እንደነበር የሚታወስ ነው፡፡ ሆኖም፤በዚህ በረራ ላይ 
ባትሪው እያለቀ ጉልበት መቀነስ ስለአለበት በየጐዳናው 

ላይ ስምንት ጊዜ እየተሞላ የተጓዘ መሆኑን ዮዓሣ በሚል 
የሚታወቀው የጃፓን የመኪና ፋብሪካ አመለከተ ሲል 
አንድ የፈረንሳይ ዕለታዊ ጋዜጣ ገለጠ፡፡

     (አዲስ ዘመን ጥቅምት 22 ቀን 1962 ዓም)

በየዓመቱ ፩፻፶ ሺህ ቶን ዓሣ 
በእንዱስትሪ ሊዘጋጅ ነው፡፡

   በሦስተኛው የአምስት ዓመት ፕላን ዘመን የዓሣ 
ሀብት ልማት መሥሪያ ቤት በየዓመቱ ፩፻፵ ሺህ ቶን 
ዓሣ ለማቅረብ ማቀዱን ገለጸ፡፡

  የኢትዮጵያ ዓሣ ሀብት ኢኮኖሚ አቋም ተስፋ 
ያለው ነው፡፡ በዚህ የተነሣ በአንዳንድ ቦታ ካፒታል 
ያላቸው የውጭ ሀገር ሰዎች የንግድ ቤቶችን አቋቁመው 
ይገኛሉ፡፡ ከተከፈቱትም የንግድ ቤቶች መካል ራስድኮ 
የሚባል ኩባንያ በኢትዮጵያና በቡልጋሪያ መንግሥት 
መካከል በተደረገው ስምምነት መሠረት ተቋቁሞ 
ዘመናዊ ዓሣ ማጥመጃ መርከቦችን አስመጥቶ ሥራውን 
ጀምሯል፡፡ ከዚህም ሌላ ሦስት የዓሣ ኢንዱስትሪዎች 
ተቋቁመው አገልግሎታቸውን በመስጠት ላይ 
መሆናቸው ታውቋል፡፡

  ባለፉት የልማት ዘመን በዓሣ ሀብት  ልማት በኩል 
ለማከናወን ከታሰበው ግብ ባይደረስም፤ ከሞላ ጐደል 
መፈጸሙ አልቀረም፡፡ በጣም ተስማሚ በሆኑ ቦታዎች 
ላይ የተሻሉትን ልዩ ልዩ ዓይነት ዓሣዎች የሚያደርቅና 
በቆርቆሮ የሚያሽግ ፤ ምርጥ ያልሆኑትንም ዓሣዎች 
ወደ ከብት ምግብነትና ዘይት የሚለውጥ ኢንዱስትሪ 
ተቋቁሟል፡፡ ለዚህም ኢንዱስትሪ የሚያገለግሉ 
ዓሣዎች ዓይነትና ብዛት እንደዚሁም ወደፊት በብዛት 
ለማርባት የሚቻልበትን በአዋሳና በላንጋኖ ሐይቆች 
ውስጥ ሰፊ ጥናት ለማድረግ ታስቧል፡፡ የዚህ ፕላን 

ከግቡ እስኪደርስ ድረስ የዓሣ ሀብት የሚሰበስብ 
ስድስት ሺህ ሠራተኞችና ከ፷ በላይ አነስተኛና 
ከፍተኛ ዓሣ አጥማጅ ጀልባዎች የሚገኙበት 
ኢንዱስትሪ ይገኛሉ።

   በሌላ በኩል ደግሞ ፤በአሁኑ ጊዜ የሚገኙት 
ኢንዱስትሪዎች ከሚሠሩት ከዓሣ ሀብት ውጤት 
ውስጥ አብዛኛው ሰርዲንና ከሊል እናት ዓሣ 
ነባሪ ተብሎ ከሚሠራው አዝራር ቁልፍ ነው፡፡ 
እንደዚሁም ልዩ ልዩ ጌጣ ጌጦች ይሠራሉ፡፡ ከዓሣም 
ጥፍር ለሽቶ መቀመሚያ የሚያገለግል ያወጣሉ፡፡

 ( አዲስ ዘመን ኅዳር 20 ቀን 1962 ዓም)
     

 ሁለት ራስና ሁለት አፍ ያላት 
ኤሊ ተገኘች

በሎሣአንጀለስ ከተማ ክልል ውስጥ ባለው 
የአራዊት ማርቢያ ውስጥ ሁለት አፎች ያሏት ኤሊ 
በጥንቃቄ በመጠበቅ ላይ መሆኗ ተነገረ፡፡

   ኤሊዋ በሁለቱም አፎችዋ በአንድ ጊዜ 
የምትመገብ ናት፤ ለዘወትር ምግቧ የሚቀርብላት 
ሠላጣና ሌላ ቅጠላ ቅጠል ነው፡፡

የሎሣአንጀለስ አራዊት ሰብሳቢ ጠበብት ሲናገሩ፤ 
ኤሊዋ በመብል በኩል ብርቱ ናት፡፡ በልታ በቶሎ 
አትጠግብም ፤ አንድ ጊዜ መብላት ከጀመረችም 
ደግሞ የቀረበላትን በሙሉ ልታግበሰብስ የምትችል 
ናት ብለዋል።  ከዚህም በቀር ባለሁለት አፍ ኤሊ 
በሌላው ክፍል የሌለ መሆኑን አረጋግጠዋል፡፡ ኤሊዋ 
አሁንም በሙሉ ጤንነት እዚያው ሎስ አንጀለስ 
ትገኛለች ሲል የአዲስ ስዋር አራዊት ማርቢያ ዜና 
አቅራቢ አመለከተ።         

   (አዲስ ዘመን ጥቅምት 15 ቀን 1962 ዓም  )

    
238 ሰዎች በሦስት ወር ማንበብና 

መጻፍ ቻሉ
  በአድአ ወረዳ ዕድገት ሚኒስቴር አማካይነት 

ለ3ወር የማንበብና የመጻፍ ችሎታ የሚያስገኝ ትምህርት 
ሲከታተሉ የቆዩ 238 ጎልማሶች ሚያዚያ 18 ቀን ባለፈው 
እሑድ ከሕዝባዊ ዕድገት ሚኒስቴር ከክቡር አቶ ጌታሁን 
ተሰማ እጅ የምስክር ወረቀት ተቀብለዋል።

           (አዲስ ዘመን ሚያዝያ 4 ቀን 1951ዓ.ም)

           
የመጀመሪያዋ ኢትዮጵያዊት ነርስ

ነርስነት ለምልክት፣ ለደመወዝና ለሌላ ነገር የተሰጠ 
ስያሜ አይደለም። ሰው ሳያማርጡ በሽተኞችን በቅን 
መንፈስ ማገልገልና ታዛዥ መሆን ግን የነርስ ተቀዳሚ 
ሥራ ነው" አሉ የመጀመሪያዋ ኢትዮጵያዊት ነርስ 
ሲስተር ምሕረት ጳውሎስ።

(አዲስ ዘመን   የካቲት 26 1956ዓ.ም)

    
የአምቦ ውሃ ውጭ አገር ሊላክ ነው

  በቀን 116ሺህ ውሃ እያዘጋጀ የሚያቀርብ 
በአምቦ(ሀረር ሕይወት) እንዲቋቋም ስለታዘዘ 
በኢትዮጵያ ቴክኒክ ድርጅትና በኢጣሊያን ስታይም 
ኩባንያ ጋር የካቲት 27 ቀን  ፩፱፻፶፯ዓ.ም አንድነት 
ተፈርሟል።

   ስምምነቱን የፈረሙት በኢትዮጵያ ንጉሠ ነገሥት 
መንግሥት የመንግሥት ንብረት ስም አቶ ሀብተ አብ 
ባይሩ በረዳት ሚኒስትርነት ማዕረግ የቴክኒክ ድርጅት 
ጽሕፈት ቤት ዋና ስራ አስኪያጅ ሲሆኑ፣ በኢጣሊያ 
አጥኝነት ሥራ አስፈጻሚ ኩባንያ በኩል ወኪሉ ሚስተር 
ማንካ ናቸው።

            (አዲስ ዘመን የካቲት 28 ቀን 1957ዓ.ም)

በጋዜጣው ሪፖርተር

ፕሬዚዳንት ቭላድሚር ፑቲን “ምእራባውያን በሩሲያ 
ንብረት ላይ ለፈጸሙት ዝርፊያ ያለ ቅጣት አይታለፍም” 
አሉ። የቡድን 7 አባል ሀገራት ሩስያ በአሜሪካ እና 
በአውሮፓ ካላት እንዳይንቀሳቀስ ከታገደው ገንዘብ 
50 ቢሊዮን ዶላር ለዩክሬን በብድር መልክ እንዲሰጥ 
መወሰናቸው ይታወቃል። 

   አባላቱ የሩስያ ማዕከላዊ ባንክ በተለያዩ የአውሮፓ 
ሀገራት ያስቀመጠው 300 ቢሊዮን ዶላር ካስገኘው ወለድ 
ላይ ነው ገንዘቡ ለኬቭ እንዲሰጣት የወሰኑት። ይህንን 
ተከትሎም ፕሬዚዳንት ቭላድሚር ፑቲን “በምዕራቡ 
ዓለም የሩስያ ንብረት ላይ የፈጸሙት ስርቆት ከቅጣት 
አያመልጡም ብለዋል። 

  ፕሬዚዳንት ቭላድሚር ፑቲን አርብ እለት 
እንደተናገሩት ምዕራባውያን ሀገራት በውጭ ከታገዱ 
የሩስያ ንብረቶችን በመጠቀም ለዩክሬን ብድር ለመስጠት 
ማቀዳቸው ሌብነት ነው ብለዋል። ፑቲን ከውጭ ጉዳይ 
ሚኒስቴር ባለሥልጣናት ጋር ባደረጉት ውይይት፥ 
ምዕራባውያን ሞስኮን የያዙበት መንገድ የትኛውም ሀገር 

ፑቲን«ምእራባውያን በሩሲያ ንብረት ላይ ለፈጸሙት ስርቆት ይቀጣሉ» ሲሉ ዛቱ

በምዕራቡ ዓለም ተመሳሳይ የንብረት እገዳ ሰለባ ሊሆን 
እንደሚችል ያሳያል ብለዋል። 

   “ምንም ምክንያት ቢደረደርም ስርቆት ስርቆት 
ነው” ያሉት ፑቲን፤ የስርቆት ወንጀል ደግሞ ያለ 

ቅጣት አይታለፍም ሲሉም ዛቻ የተቀላቀለበት መልእክት 
አስተላለፈዋል። አሁን ላይ በተለይም በምእራባውያን ሀገራ 
ተከማችተው የሚገኙ የሁሉም ሀገራት እና ኩባንዎች እና 
ገንዘቦች እና ንብረቶች በአስተማማኝ ሁኔታ ላይ አይደለም 
ያሉት ፑቲን፤ “የትኛውም ሀገር በአሜሪካና እና በምዕራቡ 
ዓለም ለመበዝበዝ የተጋለጠ ነው” ብለዋል። 

   ሩሲያ ጦሯን ወደ ዩክሬን መላኳን ተከትሎ ጦርነት 
ከተጀመረ 843 ቀናት ያስቆጠረ ሲሆን፤ ይህ ጦርነት በሩሲያ 
ላይ ከስድስት ሺህ በላይ ማዕቀቦች እንዲጣሉባት አድርጓል። 

   አሜሪካ እና ምዕራባውያን ሀገራት ከማዕቀቡ ባለፈ 
የሩሲያ መንግሥት እና ባለሀብቶች ንብረት የሆኑ ሁሉንም 
ሀብቶች እንዳይንቀሳቀሱ ያገዱ ሲሆን ጦርነቱ መቀጠሉን 
ተከትሎ ዩክሬንን መልሶ ለመገንባት የሩሲያውያንን ገንዘብ 
ጥቅም ለማዋል ማቀዳቸው ይታወሳል። 

ሩሲያ ከዚ ቀደም በሰጠችው መግለጫ፤ እንዳይ 
ንቀሳቀሱ እገድ የተላለፈባቸው የሩሲያውያን ሀብትን 
ለዩክሬን መስጠት የሚያስችል ዓለም አቀፍ ሕግ እንደሌለ 
መግለጿ ይታወሳል። 

   ድርጊቱ ሌላ ዓለም አቀፍ መዘዝ ያስከትላል ስትል 
በውጭ ጉዳይ ሚኒስትሯ በኩል አስታውቃም ነበር። 

 

በህንድ ሁለት ባቡሮች ተጋጭተው የሰዎች ሕይወት አለፈ
በጋዜጣው ሪፖርተር

  በህንድ በደረሰ የባቡር ግጭት አደጋ እስካሁን 
የ13 ሰዎች ሕይወት ሲያልፍ 30 ሰዎች ደግሞ ጉዳት 
እንደደረሰባቸው ተነግሯል። 

  አደጋው የደረሰው ትናንትና የመንገደኞች እና 
እቃ ጫኝ ባቡሮች በመጋጨታቸው እንደሆነ የገለጸው 
የአካባቢው ፖሊስ የአደጋውን መንስኤ እያጣራሁ 
ነው ብሏል። በምስራቅ ህንድ ዌስት ቤንጋል ክልል 
የደረሰውን አደጋ ተከትሎ የነፍስ አድን ሠራተኞች 
በሕይወት የተረፉ ሰዎችን በማፈላለግ ላይ ይገኛሉ። 

  የአደጋው መንስኤ ምን እንደሆነ ያልገለጸው 
ፖሊስ በአሁኑ ወቅት ሰዎችን ለማትረፍ ርብርብ 
በመደረግ ላይ ነው ብሏል። የሀገሪቱ የባቡር 
ትራንስፖርት ሚኒስትር አሽዋኒ ቫይሽናው 

የመንገደኞች ባቡሩ በእቃ ጫኝ አውሮፕላን ከኋላው 
በመገጨቱ አደጋው መድረሱን ገልጸው ዝርዝር 
ጉዳዮች ከሙሉ ምርመራው በኋላ ይፋ ይደረጋል 
ነው ያሉት። 

   በአደጋው እስካሁን የ13 ሰዎች ሕይወት ያለፈ 
ሲሆን ቁጥሩ ከዚህም ሊጨምር እንደሚችል ቢቢሲ 
ዘግቧል። የ 1.4 ቢሊዮን ሕዝብ ባለቤት በሆነችው 
ህንድ በከተማ ውስጥ እና ከከተማ ውጭ ለሚደረግ 
ጉዞ ባቡር ቀዳሚው የትራንስፖርት አማራጭ ነው። 

   ባለፉት ዓመታትም በርካታ አሰቃቂ የባቡር 
አደጋዎች ተከስተው የብዙ ሰዎችን ሕይወት 
ነጥቀዋል። ለአብነት በባለፈው ዓመት በሀገሪቱ 
ምስራቅ ክፍል ሶስት ባቡሮች ተጋጭተው 290 ሰዎች 
ሲሞቱ ከአንድ ሺህ የሚልቁት ደግሞ መጎዳታቸው 
ይታወሳል።  

ስፖርት
በጠንካራ ፉክክር የተጠናቀቀው የክለቦች የፈረስ ስፖርት ቻምፒዮና

አለማየሁ ግዛው

የኢትዮጵያ ፈረስ ስፖርት አሶሴሽን በየዓመቱ 
የሚያዘጋጀው የክለቦች ቻምፒዮና የማጠቃለያ 
ውድድር በፉክክሮች ታጅቦ ፍጻሜውን አግኝቷል። 
ስምንት ክለቦች በተሳተፉበት በዚህ ቻምፒዮና 
በስድስት የውድድር ዓይነቶች ፉክክሮች ተደርገዋል፡፡

ዓመታዊው የፈረስ ስፖርት ክለቦች የማጠቃለያ 
ውድድር ሰኔ 8/2016 ዓም በአዲስ አበባ ጃንሜዳ 
የተካሄደ ሲሆን ስምንት ክለቦች ጠንካራ ፉክክር 
አድርገውበታል፡፡ ክለቦቻቸውን የወከሉ የፈረስ 
ስፖርት ተወዳዳሪዎች በተሰጠው ሰዓትና የመሰናክል 
ከፍታ ዝላይ አስደናቂ ትርኢቶችን ማስመልክት 
ችለዋል፡፡በርካታ ዙሮችን ባፋለመው የፈረስ መሰናክል 
ዝላይ ውድድር የታየው ፈታኝና እልህ አስጨራሽ 
ፉክክርም የተመልካቹን ቀልብ የሳበ ነበር፡፡

የኢትዮጵያ ፈረስ ስፖርት አሶሴሽን ለአራተኛ ጊዜ 
ባዘጋጀው ዓመታዊ የማጠቃለያ ውድድር ላይ ድንቅ 
ፈረሶችን እና ስፖርተኞችን አቅማቸውን በማሳየት 
ውድድሩን በፉክክር የታጀበ አድርገውታል፡፡ ይህም 
በደማቅ የተመልካች ድጋፍ እንዲታጀብ ያደረገ ሲሆን፣ 
የቤተ መንግስት አስተዳደር፣ አዲስ አበባ ፖሊስ፣ 
አዲስ አበባ ሶሳይቲ፣ ዲኤች ገዳ፣ ቤካ ፈርዳ፣ ፍሬተስ፣ 
ካቫሊኖ እና ወታደራዊ አካዳሚ በውድድሩ የተሳተፉ 
ክለቦች ናቸው፡፡

በአዋቂዎች እና በህጻናት ምድብ 89 ስፖርተኞች 
በስድስት የውድድር ዓይነት ተፋልመዋል፡፡ በህጻናት 
(በኤክስ ክላስ፣ ዋይ ክላስ)፣ ዜድ ክላስ (እድሜያቸው 
አነስተኛ ሆኖ በችሎታ ላቅ ያሉ ስፖርተኞች) እና 

የአዋቂዎች (ኖቪስ) ወይም ከዚህ በፊት በውድድር 
ተሳትፎ የማያውቁ ፈረሶችና ስፖርተኞች ተሳትፈዋል። 
የአዋቂዎችና ከፍተኛ ልምድና ብቃት ያላቸው 
ስፖርተኞች በሶስት (የሲ ክላስ፣ ቢ ክላስ እና ኤ ክላስ)  
ምድቦች በጠንካራ ውድድር አድርገዋል፡፡

በዚህም መሰረት በየምድቡ ውድድራቸውን 
በማድረግ ከአንደኛ እስከ አምስተኛ ደረጃን በመያዝ 
ያጠናቀቁ ስፖርተኞች የሜዳሊያና የገንዘብ ሽልማት 
ተበርክቶላቸዋል፡፡ በየምድቡ ድንቅ ፉክክር 
በማስመልከት አሸናፊ ለሆኑ ስፖርተኞች እንዲሁ 
የዋንጫ ሽልማት ሊበረከትላቸው ችሏል፡፡ 

በኤክስ (ህጻናት ክላስ) ብርቄ ንጉሱ ከቤካ ፈርዳ 
ፈረስ ስፖርት ክለብ አንደኛና የዋንጫ ተሸላሚ መሆን 
የቻለች ሲሆን፣ በዋይ ክላስ ፈጠነ ንጉሱ በተመሳሳይ 

ከቤካ ፈርዳ፣ በዜድ ክላስ ናትናኤል ሙሉጌታም 
እንዲሁ ከቤካ ፈርዳ፣ በኖቪስ (አዋቂዎች) ዳንኤል 
በላይ ከአዲስ አበባ ፖሊስ፣ በሲ ክላስ ትንሹ 
ተወዳዳሪ ፈጠነ ንጉሱ ዳግም ከቤካ ፈርዳ አሸናፊና 
ዋንጫ ተሸላሚ መሆን ችለዋል፡፡ በአዋቂዎች (የኤ 
ክላስ) መሃመድ ሳሚ ከካቫሊኖ ፈረስ ስፖርት ክለብ 
የውድድሩ አጠቃላይ አሸናፊና የዋንጫ ተሸላሚ ሆኖ 
ውድድሩን አጠናቋል፡፡

ውድድሩ ዓመታዊ የክለቦች የማጠቃለያ እና 
ክለቦች በዓመቱ ሶስት ውድድሮች ያሳዩት አቋምን 
የሚለኩበት እንደሆነም ተጠቁሟል፡፡ በዓመቱ በጃን 
ሜዳ፣ ጣሊያን ኤምባሲ እና ፈረንሳይ ኤምባሲ ሶስት 
ውድድሮች የሚካሄዱ ሲሆን ይህም የማጠቃለያ 
ውድድር ነው፡፡

የኢትዮጵያ ፈረስ ስፖርት አሶሴሽን ጽሕፈት ቤት 
ኃላፊ አቶ ዘሪሁን ቢያድግልኝ፣ ውድድሩ በዝግጅትና 
በፉክክር ከምንጊዜውም የተሻለ እንደነበር 
ተናግረዋል፡፡ በፈረስ ስፖርት ተወዳድረው የማያውቁ 
አዳዲስ፣ ህጻናትና አዋቂ ስፖርተኞች በመሳተፋቸው 
ተተኪዎችን ለማፍራት ያግዛልም ብለዋል፡፡ በህጻናት 
(ኤክስ ደረጃ) ከዚህ በፊት በውድድር ተካፍለው 
የማያውቁ ስምንት የሚደርሱ አዳዲስ ስፖርተኞችም 
መሳተፍ ችለዋል፡፡

የማጠቃለያ ውድድር እንደመሆኑ ስፖርተኞች 
በዓመቱ ውድድሮች አቋማቸውን የሚገመግሙበት 
እና በቀጣይ ለሚደረጉ ውድድሮች የሚዘጋጁበት 
ነው። ውድድሩ ስኬታማ በሆነ መልኩ መካሄዱን 
የገለጹት ኃላፊው፤ በርካታ ተቋማትና የመገናኛ ብዙኃን 
ድጋፍቸውን  እንዳሳዩም  ጠቁመዋል፡፡ በተጨማሪም 
የስፖርት ቤተሰቡ ለፈረስ ስፖርት ያለውን ፍቅር  
ማሳየቱ ለየት ያለ ውድድር እንዳደረገው ጠቅሰዋል፡፡

የፉክክሩን ደረጃ ከፍ የማድረጉ እና የክለቦችን 
ቁጥር የመጨመሩ ስራ እየተከናወነ መሆኑን የተናገሩት 
ኃላፊው ፣ የፈረንሳይ ኤምባሲ ዘጠናኛ የአሶሴሽኑ 
አባል ሆኖ መመዝገቡን ገልጸዋል፡፡ የጀርመንና 
የእንግሊዝ ኤምባሲዎችም እንዲሁ የአሶሴሽኑ አባል 
ለመሆን በዝግጅት ላይ ናቸው፡፡ በመሆኑም በ2017 
ዓም የአሶሴሽኑ አስረኛና አስራ አንደኛ አባል ሆኖ 
እንደሚቀጥሉ እምነታቸውን ገልጸዋል፡፡ 

በዓመቱ ውድድሮች ላይ የተስተዋሉ ችግሮችና 
ጠንካራ ጎኖች የተለዩ ሲሆን እነዚህን በመገመገም 
ለሚቀጥለው የውድድር ዓመት አሻሽሎ ለመቅረብ 
ይሰራልም ተብሏል፡፡            

ዓመታዊው የፈረስ ስፖርት ቻምፒዮና በጠንካራ ፉክክር ታጅቦ ተጠናቀል፣

በከሳሽ/አመልካች/ፍ/ባለመብት1ኛ ንብ ኢንሹራንስ ኩባንያ እና በተከሳሽ/
ተጠሪ/ባለዕዳ 1ኛ ወ/ሮ ቤዛ ተድላ በቀለ መካከል ስላለው የፍትሐብሔር 
ክርክር ጉዳይ ከሳሽ ፍ/ቤቱ በሰጠው ትዕዛዝ ተከሳሽ በፌ/መ/ደ/ፍ/ቤት 
ንግድና ኢንቨስትመንት ምድብ 5ኛ ባ/ኢ ችሎት እየታየ መሆኑን በዚህ 
ማስታወቂያ ጥሪ አውቀው መልሱን በፅሁፍ በ17/10/2016 ዓ.ም በ8፡10 
ሰዓት በሬጅስትራር በኩል እንዲያቀርቡ እና ክስ ለመስማት በ19/10/2016 
ዓ.ም በ4፡30 ሰዓት ችሎት ይዘው እንዲቀርቡ ፍ/ቤቱ አዟል፡፡ መልስ 
ያላቀረበ ወገን ካለ መዝገቡ በእለቱ ለችሎት ይቅረብ፡፡

የፌዴራል የመጀመሪያ ደረጃ ፍ/ቤት ንግድና 
ኢንቨስትመንት ምድብ ችሎት

በከሳሽ/አመልካች እነ ወ/ሮ ቀነኒ ቱፋ ኦዳ እና በተከሳሽ/ተጠሪ አቶ 
አሮን ገ/መዲህን  ወ/ሮ ዮርዳኖስ ገ/መዲህን   መካከል በፌ/መ/ደ/ፍ/
ቤት አ/ቃሊቲ ምድብ 2ኛ ችሎት ባለው ክርክር ጉዳይ ተከሳሾች/ 
ተጠሪዎች በ18/10/2016ዓ.ም በ3፡30 ሰዓት ስላለው ቀጠሮ በችሎት 
እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት

ይ/ባይ የፍ/ሚኒስቴር እና መ/ሰጪ ዮሐንስ ጌቱ ኑር መካከል ባለው 
ከባድ ስርቆት ክርክር በ19/10/2016 ዓ.ም ለሆነው ቀጠሮ 4፡00 
ሰዓት የፌ/ከ/ፍ/ቤት አራዳ ምድብ 2 ይ/ሰሚ  ወንጀል ችሎት 
እንዲቀርቡ ችሎቱ አዟል፡፡

የፌዴራል ከፍተኛ ፍርድ ቤት 

በከሳሽ/አመልካች/ፍ/ባለመብት 1ኛ ኢትዮ ላይፍ ኤንድ ጀነራል 

ኢንሹራንስ አ.ማ እና  በተከሳሽ/ተጠሪ/ባለዕዳ 1ኛ አቶ ኤሊያስ 

አወቀ መካከል ስላለው የፍትሐብሔር ክርክር ጉዳይ ከሳሽ ፍ/ቤቱ 

በሰጠው ትዕዛዝ ተከሳሽ በፌ/መ/ደ/ፍ/ቤት ንግድና ኢንቨስትመንት 

ምድብ 6ኛ ባ/ኢ ችሎት እየታየ መሆኑን በዚህ ማስታወቂያ ጥሪ 

አውቀው መልሱን በፅሁፍ በ18/10/2016 ዓ.ም በ3፡30 ሰዓት 

ይዘው እንዲቀርቡ ፍ/ቤቱ አዟል፡፡ 
የፌዴራል የመጀመሪያ ደረጃ ፍ/ቤት ንግድና 

ኢንቨስትመንት ምድብ ችሎት

ከሳሽ/ሾች ወ/ሮ ድርብ ሀይሌ ተሰማ እና በተከሳሽ/ሾች  ዴቪድ 
ይመር ወሌ መካከል ስላለው የቤተሰብ ክስ ጉዳይ ተከሳሽ/ሾች 
በ25/10/2016ዓ.ም ለሆነው ቀጠሮ በ8፡00 ሰዓት የፌ/መ/ደ/ፍ/ቤት 

የካ ምድብ 4ኛ ችሎት እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት

በከሳሽ/አመልካች/ፍ/ባለመብት 1ኛ አዋሽ ኢንሹራንስ ኩባንያ 
አ.ማ እና  በተከሳሽ/ተጠሪ/ባለዕዳ 1ኛ አቶ ይትባረክ በቀለ መካከል 
ስላለው የፍትሐብሔር ክርክር ጉዳይ ከሳሽ ፍ/ቤቱ በሰጠው 
ትዕዛዝ ተከሳሽ በፌ/መ/ደ/ፍ/ቤት ንግድና ኢንቨስትመንት ምድብ 
1ኛ ባ/ኢ ችሎት እየታየ መሆኑን በዚህ ማስታወቂያ ጥሪ አውቀው 
መልሱን በፅሁፍ በ17/10/2016 ዓ.ም በ3፡30 ሰዓት በሬጅስትራር 
በኩል እንዲያቀርቡ እና ክስ ለመስማት በ18/10/2016 ዓ.ም በ3፡
30 ሰዓት ችሎት እንዲቀርቡ ፍ/ቤቱ አዟል፡፡ 

የፌዴራል የመጀመሪያ ደረጃ ፍ/ቤት ንግድና 
ኢንቨስትመንት ምድብ ችሎት

በከሳሽ/አመልካች/ፍ/ባለመብት 1ኛ ስኬት ባንክ አ.ማ እና

በተከሳሽ/ተጠሪ/ባለዕዳ 1ኛ አለምሰገድ አስታውሰኝ 

መካከል ስላለው የፍትሐብሔር ክርክር ጉዳይ ከሳሽ ፍ/ቤቱ በሰጠው 

ትዕዛዝ ተከሳሽ በፌ/መ/ደ/ፍ/ቤት ንግድና ኢንቨስትመንት ምድብ 

1ኛ ባ/ኢ ችሎት እየታየ መሆኑን በዚህ ማስታወቂያ ጥሪ አውቀው 

መልሱን በፅሁፍ በ17/10/2016 ዓ.ም በ3፡30 ሰዓት በሬጅስትራር 

በኩል እንዲያቀርቡ እና ክስ ለመስማት በ18/10/2016 ዓ.ም በ3፡30 

ሰዓት ችሎት እንዲቀርቡ ፍ/ቤቱ አዟል፡፡ 
የፌዴራል የመጀመሪያ ደረጃ ፍ/ቤት ንግድና 

ኢንቨስትመንት ምድብ ችሎት

በከሳሽ ወ/ሮ አበባ ጌታቸው እና በተከሳሽ አቶ ሄርሞን ፍስሀዬ መካከል 

ባለው የፍ/ብሄር ክርክር ጉዳይ ተከሳሽ በቀን 21/10/2016ዓ.ም      

በ3፡30 ሰዓት ላለው ቀጠሮ በፌ/መ/ደ/ፍ/ቤት ን/ስ/ላ ምድብ 8ኛ 

ፍ/ብሄር ችሎት እንዲቀርቡ ፍ/ቤቱ አዟል፡፡ በቀጠሮ ቀን ባይቀርቡ 

በሌሉበት ፍርድ እንዲሰጥ ፍ/ቤቱ አዟል፡፡
የፌዴራል የመጀመሪያ ደረጃ ፍ/ቤት

በከሳሽ/አመልካች/ፍ/ባለመብት 1ኛ ፀሀይ ኢንሹራንስ አ.ማ እና
በተከሳሽ/ተጠሪ/ባለዕዳ አቶ ተካልኝ ታምሩ 
መካከል ስላለው የፍትሐብሔር ክርክር ጉዳይ ከሳሽ ፍ/ቤቱ በሰጠው 
ትዕዛዝ ተከሳሽ በፌ/መ/ደ/ፍ/ቤት ንግድና ኢንቨስትመንት ምድብ 1ኛ ባ/ኢ 
ችሎት እየታየ መሆኑን በዚህ ማስታወቂያ ጥሪ አውቀው መልሱን በፅሁፍ 
በ17/10/2016 ዓ.ም በ3፡30 ሰዓት ይዘው እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት ንግድና 

ኢንቨስትመንት ምድብ ችሎት

በአመልካች ወ/ሮ አና ደበላ እና ተጠሪ አቶ ገመቺስ ፍቃዱ መካከል 
ያለውን የባል እና ሚስት ክርክር አስመልክቶ የቡራዩ ክ/ከተማ ወረዳ ፍ/
ቤት በ05/10/2016 ዓ.ም በዋለው ችሎት በሰጠው ትዕዛዝ መሰረት ተከሳሽ 
አቶ ገመቺስ ፍቃዱ የተባለው ተዘግቶ የነበረው መዝገብ መንቀሳሱን 
አውቆ በቀጠሮው ቀን 14/10/2016 ዓ.ም በ4፡00 ሰዓት ቡራዩ ክ/ከተማ 

ወረዳ ፍርድ ቤት እንዲቀርብ ሲል ፍ/ቤቱ አዟል፡፡ 

የቡራዩ ክ/ከተማ  ወረዳ ፍ/ቤት

የፍርድ ባለመብት ወ/ሮ አብረኸት ተስፋ ሁነኝ እና በፍርድ ባለዕዳ አቶ 
ቢኒያም ገ/ማርያም  መካከል ስላለው የአፈፃፀም ክስ ክርክር የፍርድ 
ባለዕዳ አፈፃፀም ክስ የቀረበብዎት መሆኑን አውቀው ለ19/10/16 ዓ.ም 
በ4፡00 ሰዓት የተቀጠረ ስለሆነ በቀነ ቀጠሮው አ/አ/ከ የመ/ደ/ፍቤት 
ቦሌ ምድብ 3ኛ ፍ/ብሄር ችሎት እንዲቀርቡ ፍ/ቤቱ አዟል፡፡

አመልካች አማረ ማስሬ እና ተጠሪ አዲና ማሩ መካከል ስላለው የፍ/

ብሔር ክርክር አስመልክቶ በአሁኗ ተጠሪ ላይ የመጥፋት ማመልከቻ 

በአሁኑ አመልካች ስለቀረበባት ክስ ለቀጠሮው ቀንለ5/11/16 በ3፡00 

ሰዓት መኖሯን ቀርባ እንድታሳውቅ  ፍ/ቤቱ አዟል፡፡

በደቡብ ምዕራብ ሸዋ ዞን የወሊሶ ወረዳ ፍ/ቤት 

ኦሮሚያ ክልል

አዲስ አበባ አስተዳደር

በአዲስ አበባ ከተማ የመጀመሪያ ደረጃ ፍ/ቤት 

ቦሌ ም/ችሎት

